
  :سريزه
  دا اثر د غمجنو پېښو انځورنه

  
ــه وو،   ــاى كلونـ ــم د پـ ــر نجيـــب االله د رژيـ ــان   د ډاكتـ چـــې افغـ

دغې . ښود  ې بنسټ ك  ))د خوشال فرهنګي ټولنې   ((فرهنګيانو  
ټولنې په لنډ وخت كې يـو شـمېر مهـم سـيمينارونه جـوړ كـړل،                 

 اثـــار يـــې چـــاپ كـــړل او د طـــب اوانجينـــرۍ پـــه مهم شـــمېرويـــ
د يـوه ملـي او      يـې   ر  ژېـر   ډ پرانيسـتې،    برخوكې يـې هـم څـانګې      

دا مهال يون صيب د ادبيـاتو  .فرهنګي غورځنګ بڼه غوره كړه    
 د طـب    ي او ډاكتر صيب ابراهيم شينوار     ما ،په پوهنځي كې و   

يون صيب نه يـوازې د خوشـال         .زده كړې كولې  په پوهنځي كې    
فرهنګي ټولنې د مشرتابه جرګې هڅاند غړى و، بلكې د دغې           

زمـا او د يـون       .هدرلـود جاد كـې يـې هـم مهمـه ونـډه            ټولنې په اي  
كــې  منځ پــه همــدې وخــتتــرصــيب او ډاكتــر صــيب شــينواري 

، پـه ګـډه مـو فرهنګـي هلـې ځلـې             ليكي ډېرې سره نږدې شـو     ړا
ــه وو   ــه دې هيلـ ــولې او پـ ــي غورځنـــګ   ،كـ ــه دا فرهنګـ ــې كـ  چـ

 نو په ډېر لږ وخـت كـې بـه پښـتانه لـه               ،همداسې پرمخ ولاړ شي   
ټـك پرمختـګ لاره بـه       چراويښ شـي اود     كلتوري غفلت څخه    

خو په همدې وخت كې له شـمال څخـه د افغانسـتان             .غوره كړي 
د تجزيې او نيواك يوه بلـه خطرناكـه دسيسـه د توپـان پـه څېـر                  

 وې  ېدليراروانه وه ، چې څپې يې واردمخه كابل ته هم رارس ـ          
.  

اكتــر نجيــب رژيــم نســكور شــو، خــو د  ډهمداســې وشــول ، د 
 لاس د   ه د افغان پ ـ   اوپرځاى كورنۍ جګړه    سولې او خپلواكۍ    

افغــان وژنــه پيــل شــوه او هغــه څــه چــې لــه روســي تــاړاك څخــه  
تنظيمي جګړو او تالان لـه كـومې تېـر كـړل او              خوندي پاتې و،  

ــه روانــې   . وړو وړوكورګيــو ووېشــل شــو ر پــمــوهېــواد  مــوږ ب
ر سـره څـارلې او كـه مونـور څـه لـه           ي ـ په ډېـر ځ    نادودېپېښې او   

نو هڅه موكوله چې خپلې اندېښنې لـه يـو شـمېر            وسه نه كېدل    
يوځل مو پرېكړه وكړه ، چـې      .اغېزمنو كسانوسره شريكې كړو   

په كابل كې يو ګډ كور ونيسو ، هره شـپه بـه روان حـالات سـره                  
څېړو او په سبا به يې د ټاكلي پلان له مخې له خپلې وسې سره     

ه مسووليتونو داموقع ران   منډې ترړې كوو، خو زموږ كورنيو     
څلور كاله وروسته ما له هېواد څخه بهر ته مخه كړه ، خـو              .كړه

يون او ډاكتر شينوارى همدلتـه پـاتې شـول، چـې تـل بـه زمـا د                   
  .اندېښنې مزي ورسره تړلي وو

دتپـل   تركومه چې زه يون پېژنم، د دې تر څنګ چې پر هېواد           
څخـــه رازېږېـــدلو پېښـــو پروړانـــدې ډېـــر رشـــوې غميـــزې او و
ېښــو تــه يــې تــل پــه يــوه ځــانګړي ، ژور    حســاس و ، همــدغو پ

اوذره بيني نظر كتل اوډېر وخـت بـه يـې پېښـې لـه يـوې داسـې               
 چې د يوه عادي كتونكي به هډو ورته پام ،زاويې څخه ځيرلې

نه واو په همدې لړكې به يې كله كله د پېښو، د هغو د لاملونـو      
  . پايلو ترمنځ عجيبه اړيكي او منطق موندلوا

 ،تـل يـې هڅـه كـړې خپـل دردونـه             لـري،  يون چې پياوړى قلـم    
كتنې ،شننې اواندېښنې د كاغذ پرمخ راوړي او له نـورو سـره       
يې شريك كړي ،چې د مقالو همدا ټولګه يې د تنظيمواكۍ د            

په دغـو ليكنـو كـې د     .پېر د نادودو يو ښه انځور وړاندې كوي 
تنظيمونو د مدعا او عمـل تـرمنځ د واټـن لـه مخـه پـرده پورتـه                   

لـــوټ ،تـــالان ، وژنـــو، ورانـــۍ او تبـــاهۍ ترڅنـــګ شـــوې او د 
دا ورتــه نــ چــې د ســړي لــه ډېــره درده خ،داســې كيســې هــم لولــو

ــه كابـــل   ــول ، لـ ــو محصـ ــه د پچـ ــه د اســـلامي راشـــي ، لكـ  څخـ
  . ورته نورې كيسې  دېځواكونو دفاع او

خــــو پــــه دې ليكنــــو كــــې تاســــو يــــوازې د مــــرګ ژوبلــــو        
د يــوه  ېاوورانيواحصــايوي رپــوټ نــه لــولئ او نــه هــم يــواز      

شــاعريا اديــب عــاطفي احســاس ګــورئ، بلكــې يـــون د روان       
ته ګوته نيسي چې كه څـه       اوڅنډو  ناورين ځينو داسې زيانونو     

  .رځېدلي دي وهم ډېر مهم دي، خو د ډېرو له پامه غ
 زيــانونو خبــره  جګــړې دد بېلګــې پــه توګــه ، كلــه چــې مــوږ د 

او تصادي زيانونه  قكوو، نو سمدستي مو فزيكي ، مادي او ا        
ورانۍ سترګو ته دريږي؛ كله چـې د بيـا رغـونې خبـره كـوو نـو                  

خـو  .هم يوازې د مادي اواقتصادي بيا رغونې په اړه فكر كـوو           
زيـات  لا يون د مادي او اقتصادي زيانونو تر څنګ او تـر هغـو             

د . كــې زيــانونو تــه متوجــه دى    وپــه فرهنګــي او معنــوي برخـ ـ  

 ذهنـي وېـش     د معنويت سقوط، د افغان ولس      اعتماد بحران ،  
لاملونـه دي ، چـې نـن يـې           بنسټيزاو فرهنګي زيانونه هغه مهم      

 كـه  د بېلګـې پـه توګـه         .هم موږ له پايلوسره لاس او ګرېـوان يـو         
ــه      ــته پـ ــكورېدو وروسـ ــر نسـ ــت تـ ــانو د حكومـ ــم د طالبـ ــه هـ څـ
لسګونو ميليارده ډالره له افغانسـتان سـره د مرسـتې پـه نامـه               

سـاينې  ود ولـس د ه    لـه   و د سـقوط لـه ام      د معنويـات   خـو    ،راغلل
د  پرځاى د يوڅو تنو جېبونه پرې ډك شول؛ كه څه هم خلكو ته            

سياسي او ټولنيزو فعـاليتونو ازادي وركـړل شـوه، خـو د هغـه        
ږ وېـش لـه املـه چـې د دښـمنانو تبليغـاتي چـړو زم ـ               وژور ذهني   

د يـو بـل      او  سلو لارو روان يـو     رترمنځ رامنځته كړى اوس هم پ     
يـوازې د ثبـت      دي ،چې له همدې املـه        پښو ته موتبرونه نيولي   

لـه   .ږيېشويو سياسـي ګونـدونو شـمېر دسـلو شـاوخوا تـه رس ـ             
بيــا ارزښــتونود نــوي عد م هــم بــده مرغــه مــوږ تراوســه پــورې   

انتګراسـيون يـا بيـا كوشـير كولـو      -  ملي اوټـولنيز  د  رغونې او   
  .كومه ستراتيژي نه لرو

 يـې    هغوخلكوته معيوب وايو ، چې د بدن غـړي         ږ معمولاً وم
ــانو روانــي زيانونــه او     لــه لاســه وركــړي وي ، خــو يــون د افغان
ناروغۍ هم نه دي هېرې كړي او په همدې اړه د يوې ليكنې په              

لنـډه دا چـې د ولـس زياتـه برخـه پـه ډول ډول                 «: پاى كې ليكـي     
څخـه   د كابـل پوهنتـون لـه يـوه اسـتاد       .رواني ستونزو واوښـته   

وښـــتل ، چـــې د مـــې د دغـــه درد د شـــريكولو پـــه تـــرڅ كـــې وپ  
پر يـوې نـه يـوې     په سلو كې 95افغانستان زيات وګړي تقريبا  

تاتـه چـې كـوم روغ    ( :ډول روحي ناروغۍ اخته دي ،هغه وويـل      
ښكاري هغه هم ناروغ دى ، ځكه چې دا دردونكې او غملړلـې             

  » .)پېښې ولې پرې تاثيرنه كوي
شمېرو او ارقـامو سـره د ده    د يون د ليكنويوه بله ځانګړنه له 

 و د پېښـو او زيـانون      د دې ترڅنګ چـې معمـولاً      . علاقمندي ده   
 وړاندې كوي ، كلـه كلـه لـه دغـو شـمېرو              ې شمېرې په اړه دقيق  

ــه      ــړى ورتـ ــې سـ ــي ، چـ ــايلې راوباسـ ــې پـ ــه داسـ او ارقاموڅخـ
د بېلګـې پـه     .ږي  ې ـاريانيږي او د موضـوع اهميـت تـه متوجـه ك           

هــرو اوس نـو تقريبــا هـره ورځ لــه   :(( توګـه تاســو دا مـتن ولــولئ  
يجـې سياسـي بحثونـو      تنيو افغانانو دوه تنـه ضـرور پـر بـې            در

 افغانـانو څخـه     و مليون 15 نو لږ تر لږه كه له        ،خپل وخت تېروي  
لس مليونه تنه افغانان د ورځې يوساعت پرسياسي خبـرو تېـر      

 مليونـه سـاعته وخـت ضـايع         10نو په يوه ورځ كې بـه مـو           كړي،
 ميليونـه  3650نـو   ،كړى وي او كه دا په يوكال كې ضـرب كـړو           

 كلـو كـې ضـرب كـړو نـو           15ساعته وخت به شي او كه دا بيا پـه           
ــه مــو يــوازې پــر بــې     54750 ــه ســاعته وخــت ب يجــې نت ميليون

 ... .))بحثونو ضايع كړى وي 
 ته درسېدلو زيانونو په لړكې      انستيتيوتاو يا د كابل  طب         

پـــه دې مـــوده كـــې د :((... دا بلـــه پـــه زړه پـــورې بېلګـــه وګـــورئ
ينو درسونه يا په نيمه او يا پـه بشـپړ ډول ودرول شـوي               محصل
كــه د محصــلينو د شــمېر پــه تناســب د درســي ســـاعتونو       . وو

 يشمېر پـه پـام كـې ونيسـو ،نـو پـه مجمـوعي توګـه بـه نومـوړ                    

ــتيتيوت ــاوخوا كـــې د درســـي    انسـ ــه شـ ــو پـ ــو مليونـ ــه د لسـ  تـ
پـه دغـو شـمېرو      .)).ساعتونو د ضايع كېدو زيـان اوښـتى وي          

پـه خپلـه د   ړه د يـون سـخت حساسـيت       اياع پـه    كې د وخـت دض ـ    
په دې كې هېڅ شـك نشـته هغـو ولسـونو      .پاملرنې وړ خبره ده  

چې له وخت نه سمه ګټه اخيستې ده، د تمدن او پرمختـګ پـر                
يـوازې د مـادي   اكثراًلـه بـده مرغـه مـوږ     . لوړو پوړيوختلي دي  

زيانونو په اړه خبرې كوو ، خو داچې څومره وخت مـو لـه لاسـه                
 ،ړى او تر نوروهېوادونو څـومره وروسـته غورځېـدلي يـو           ورك

  .دې ته پام نه كوو
پــه دغــه ټولګــه كــې د تنظيمــواكۍ پــه اړه پــر ليكنــو ســربېره  
دوې  ادبي ليكنې هم راغلي ، چې زما په انـد بهتـره وه د ادبـي        

كېــدى شــي پــه دغــه .ليكنــو پــه يــوه بلــه ټولګــه كــې راغلــې واى
 زموږ لپاره اشناوي ،يامو     ټولګه كې د پېښو زياتره انځورونه     

په خپله  ليدلي وي او يا موهم له بل چـا اورېـدلي وي ، خـو يـو                 
ــه د       ــو تــ ــه والــ ــاريخ مينــ ــې د تــ ــدا ليكنــ ــته همــ ــل وروســ نســ
تنظيمــواكۍ د پېــر يــو ډېــر رښــتينى اوعينــي انځــور وړانــدې   

 او بل دا چې له هغه زاويې څخه چې دا پېښـې څېـړل   كولى شي 
  .لپاره نوې وي ښايي د ډېرو لوستونكو   يشو

همــت كــړى او خپلــې ليكنــې يــې پــه خپلــه  داچــې يــون صــيب 
راټــولې كــړي د ســتاينې او قــدر وړ كــار دى، كــه نــه وروســته د 
دغو ليكنو موندل ، راټولول او  بيا د چاپ تر درشله رسول څه 

پـه پـاى كـې يـون صـيب تـه د دغـې ټـولګې د             . اسانه كـار نـه دى     

 څخـه   )ج(ى خـدا   متعـال   و رچاپ له امله مباركى وايـم او لـه قـاد          
  .يې قلم ته لاډېر بركتونه غواړم 

  په درنښت
  خوشال روهي

  :ډولد سريزې په 

   دا ليكنېمهالد تنظيمواكۍ د 
  

په دې ورځو كې چې زه د خپلو ليكنو د راټولولو پـه هڅـه كـې                 
يم، نـو دخپلـو ټولـو چـاپي ليكنـو د راټولېـدو لپـاره مـې د هغـو                     

 چې زما د ليكنو د چاپ احتمـال پـه           چاپي خپرونو لټه پيل كړه،    
له نېكه مرغـه چـې ددې خپرونـو يـو زيـات شـمېر مـا سـره                   . كې و 

خونــدي و، خــو دا خونــديتوب هــم يــو ځــاى او يــو مهــال نــه و، د  
 وځين ـد   پـه كابـل،      وځيند  ځينو خپرونو كلكسيون، په پېښور،      

 هم په لغمان كې و، په دې تېرو شـلو           و نورو ځيند  په ننګرهار او    
 اخبارونو او مجلو خوندي ساتل هم اسانه كـار          غو كې دد  كلونو

 هغوى هم پرې صرفه نـه وه     ،نه و، د موږكانو دې خونه ړنګه شي       
كړې، بادوباران هم د ځينو پاڼې دوړولې وې او لېږد رالېـږد هـم      

خو بيا هم د يو مسـلكي ليكـوال پـه توګـه             . خپل تاثير ښندلاى و   
و خونـديتوب تـه متوجـه    زه له پيله بيـا تـر دې دمـه د خپلـو ليكن ـ           

وم، لــه هغــه مهالــه چــې زمــا لــومړني شــعرونه پــه اخبــارونو كــې   
 مـا پـه مـنظم ډول د خپلـو         ،چاپ شول او بيا تر څـو كلونـو پـورې          

چاپي ليكنو يو فهرست په يوه كتابچه كې ليكه او هلتـه مـې دا               
 چې زما كومه ليكنه او شعر په كومـه خپرونـه كـې              ،واضح كوله 

 دې كــار تــه مــې تــر يــوه وخــت دوام    څــه وخــت چــاپ شــوي دي،  

وركــړ، خــو دا لــړۍ بيــا وروســته وشــلېده او كلــه چــې مــې ددې    
ليكنو پر راټولونې پيل وكړ، نو هغه كتابچه هم راڅخـه لادركـه           
شــوه، خــو پــه هــر ترتيــب د اخبــارونو او مجلــو لــړۍ مــې چــې          
وپلټلې، ډېرې ليكنـې مـې ترلاسـه كـړې او يـو كـم شـمېر داسـې                   

اپ ارزېدلې، لاسته رانغلـې، ځينـې ليكنـې         ليكنې چې پر بيا چ    
داســې هــم وې چــې د همغــه وخــت پــه انــډول يــې يــو څــه ارزښــت   
درلــود او يــا يــې هــم خبــري او ژرونالســتيكه بڼــه لرلــه او پــر بيــا   
چاپ نه ارزېدلې، هغه خپله ما ترې حذف كړې، نو له څو ليكنو             
پرته چې بيا چاپ يې زما په نظـر ضـرور و، نـورې اكثـره ترلاسـه         

  .وېش
 يزه د ښوونځي په اتم او يا نهم ټولګي كې وم چـې زمـا لـومړن                

 جريـده  )قبـايلي زلميـان   ( مجلـه او بيـا پـه         )سـتوري ( په   نهشعرو
كې چاپ شول،  دا نو د انسان لپاره يـوه نـه هېرېـدونكې خـاطره               
وي، هغه شعر چې په ستوري مجله كې چاپ شوى و، مطلع يې             

  :دا وه
  مبه ش را د ورځې پلانـــن كــې زه مـاشوم يم د سب

  مبه شد به جوړ كړم د غريبو خدمتګار ـوى ژونــن
) زمـا هـوډ  ( كـې چـاپ و   جريـده او هغه چې په قبـايلي زلميـانو       

  :نومېده مطلع يې دا وه
  

  جوړ به مې هېواد كړم چې ځلاند شي په نړۍ

  لا بــه مــې درنـه كړم د خپل پلار نيكه پګړۍ
و، خــو د لومړنيــو  چــاپي  البتــه دا زمــا لــومړني شــعرونه  نــه و  

بيـا همداسـې پـه نـورو اخبـارونو او           . شعرونو له جملـې څخـه وو      
ل كـال بيـا     1364مجلو كې زما ليكنې او شعرونه راغلل، خو لـه           

تر دې دمه چې زما ليكنـې پـه كومـو چـاپي خپرونـو كـې راغلـي                   
ســـتورى مجلـــه، قبـــايلي : دي، اكثـــره پـــه دې خپرونـــو كـــې دي 

ن اوونيـزه، هېـواد، انـيس، پيـام،         ځلميان جريده، درفش جوانا   
ې، جرګـه، ژونـدون، هيلـه، ډيـوه، شمشـاد،           ڼملي ارمان ورځپا  

بــاختر، كابــل پوهنتــون، خپلــواكي، ګنــدهارا، ښــكلا، كمكــى  
 او الفـت مجلـې، وفـا، ارمـان،          ، انګـازه، الينګـار    خيبر، روهـي  
ــوت ــپوږمۍدعـ ــه  ، سـ ــدې او همدارنګـ ــوال جريـ ــول      او قلمـ ټـ

 ــ  ــر او ب ــوا، ل ــورې   افغــان، بېن ر، غورځنــګ، ققنــوس او ځينــې ن
  .وېبپاڼې چې زما ځينې شعرونه او ليكنې په كې راغلې دي

كلـه چــې مــا د خپـل تېــر  كــار پـر ټولولــو پيــل وكـړ، نــو طبعــاً د     
ــه مخــې د هغــو د ډلبنــدۍ مســئله هــم راســره       مهــال او محتــوا ل
مطرح شوه، دغه ليكنې چې په دې ټولګه كـې راټـولې شـوي، د               

ده چـې يـو مشـخص مهـال پـه خپلـه لمـن كـې          هغو ليكنـو ټولګـه      
 لمريــز كلونــه چــې د هېــواد پــر بېلابېلــو   1375-1371: رانغــاړي

ســــيمو مختلــــف تنظيمونــــه واكمــــن وو او پــــر ټــــول هېــــواد د  
ــو       ــې د بېلابېل ــوره وه، دا ليكن ــالان لمــن خ ــوټ او ت ــډوډۍ، ل ګ
سياســي، ټــولنيزو، كلتــوري او ورځنيــو مســايلو پــه اړه ليكــل   

كــې مــې د مهــال لــه مخــې د هغــو حــده ټولګــه شــوي او پــر يــوه وا

 غمجـن مهــال د   چــې د همـدې يــوه ،ېدنـه ځكـه غــوره وبللـه   راټول
 څركونه په كې ليدل كېدى شي، كه څـه هـم          بېلابېلو ژوند پېښو  

د موضوع او محتوا له پلوه سره توپير لري، خو كه په ځير ورته              
وګــــورو د هغــــې زمــــانې د تــــاوجن او غمجــــن حالــــت تصــــوير 

 ليكنــو پــه مــنځ كــې د هغــې ليكنــې شــتون هــم        ېراكــاږي، دد
ضــروري و چــې مــا پــر كابــل بانــدې د تنظيمــي واكمنــۍ تــر پيــل 

لــه ســره : ((ددې ليكنــې نــوم و. وروســته لنــډ مهــال كــې ليكلــى و
پــه دې ليكنــه كــې د روســيې )). ښــكېلاكه تــر ســپين زبېښــناكه

ســـره پرتلـــه شـــوي وو، ) اســـتثمار(او د پاكســـتان ) اســـتعمار(
درېـدلې  و مهال په كابل كې چاپي خپرونې پر ټپـه  څرنګه چې دا 

وې او نه د خپرونو ازادي وه، نـو دا ليكنـه د كـوزې پښـتونخوا                 
په مـردان كـې، يـوې خپرېـدونكې مجلـې خپـره كـړه، خـو تـر دې           
مهاله يې زه پـه بيـا پيـداكولو بريـالى نـه شـوم او همدارنګـه يـو                    

  .شمېر نورې ليكنې چې پر بيا چاپ ارزېدلې
 د وژنـې    كۍ تر ړنګېدو وروسته د ډاكټر نجيب االله       د تنظيموا 

دا يادښـت  . په باب زما د يو ليكلي يادښـت چـاپ هـم ضـروري و         
 اريانــا څلــور لارې كــې هغــه  پــهنېټــه د كابــل ) 6(مــا د ميــزان پــر 
 چــــې د ډاكټــــر نجيــــب االله او د هغــــه د ورور ،مهــــال ليكلــــى و

ې  په داسې حالت ك ـ، په خپلو سترګو ،احمدزي ځوړند مړي مې   
وليدل چې د كابل په زرګونو خلك ورته راټول شوي وو، ما پـه              
ــه      ــو پـ ــتلى دى، خـ ــوير ايسـ ــحنې تصـ ــې ددې صـ دې يادښـــت كـ

خواشــينۍ ســره چــې ددې ليكنــو د چــاپ تــر مهالــه يــې پــه پيــدا  
  .كولو بريالى نه شوم

ددې ټولګې درنو لوستونكو پـام دې ټكـي تـه  را اړوم چـې دا                 
تنه ده او كـوم تصـوير چـې         ليكنې زما د هغه مهـال د فكـر اخيس ـ         

ما د هغه وخت د حالاتو كاږلى، تـر ډېـره بريـده لـه واقعيـت سـره             
 نـه مـې   منطبق دى، په دې ليكنو كې ما بيا لاس نـه دى وهلـى او           

 دي او هدف مې دا هـم نـه   ېړعيارې كدا د مهال له غوښتنو سره  
كړم، ځكه نه هغه وخت ماتـه چـا ددې ليكنـو            يې  عيارې  دى چې   

ياز راكـړى او نـه بـه يـې اوس راكـړي، زمـا لپـاره تـر         په خاطر امت 
ټولو غټ امتياز همدا دى چـې خپـل روح او روان مـې ارام وي،                

او  هغــه ځايونــه چــې د املايــي، انشــايي څــوپــه دې كــې مــې يــو 
چــاپي تېروتنــو د ســمون ايجــاب يــې كــاوه او همدارنګــه ځينــې  

ه نېټــې او ارقــام چــې هغــه هــم د طبــاعتي تېروتنــو زېږنــده وه، پ ــ
نـور  . او يـو دوه عنوانـه مـې لنـډ كـړي دي            هغو كې سمون راوړى     

متن مې د تاريخي اصالت له مخې كټ مټ همغسې پرې ايښى             
دى، حتى ځينې هغـه املايـي تېروتنـې چـې تراوسـه پـورې دود                

پـرې ايښـي او هغـو تـه پـه خپـل بـل اثـر            مـې   دي، هم پر خپل حال      
لا تراوسـه   كې اشاره كوم، دا تېروتنـې       )) پښتو ليكنى سمون  ((

  .پورې عامې دي
له چاپ څخـه زمـا هـدف دادى         )) تېرې ليكنې په خپل شكل    ((

 لوستونكو ته دا په ګوته كـړي، چـې تېـر وخـت چـا      ،چې ليكوال 
څه كړي؟ او په راتلونكي كې بايد څه وكړي؟، تېر حالات زموږ            

ــل دى، كــه چــا دد    پلــه ســتنې ســمې  غــهد راتلــونكي لپــاره يــو پُ
ي مزله لپاره بـه يـې لاره اواره كـړې وي            ايښې وي، نو د راتلونك    

او د نورو د باور د خپلولو لپاره به يې اساسـات پاخـه وي، زمـا                 
 چې خپل تېـر اثـار راټـول او د    ،له نورو ليكوالو څخه هم هيله ده 

خپلو لوستونكو مخې ته يې د قضاوت لپاره كېـږدي، ليكـوال            
  .ني خپل امتحان ته حاضر شيوخپله هم بايد په ژوند

خپله د خپلو ليكنو راټولونه ځكه ښه كـار دى، چـې يـو خـو                په  
د خپل كړي او نيمګړي كار د راټولونې بـار پـر بـل چـا بـار                  يې  به  

نه شي او بل د ډېرو هغو تېروتنو او ناسميو مخه به ونيـول شـي                
چې راتلونكي ليكوال يې د تېـرو ليكوالـو د اثـارو د راټولېـدو               

باور نه شـته او انسـان د        پر وخت زغمي، دا سمه ده چې پر ژوند          
خپل ژوند له برخليكه خبر نه وي، مـرګ هـم چاتـه د خپـل راتـګ                
خبر نه اعلانوي، خو زه دومـره وايـم چـې ليكـوال تـه پـه كـار دي                    

لــږ تــر لــږه پنځــه كالــه ) كــه ژونــدى و(چــې هــر څــو كالــه وروســته 
وروسته، يو څه وخت د خپل تېر كړي كار ارزونـې او راټولـونې              

 چې پر بيا راټولـونې او       ،خپل هغه څه راټول كړي    ته بېل كړي او     
بيا خپرونې ارزي، په دې ډول بـه مـو د خپـل راتلـونكي نسـل او         

 چـې بيـا يـې زمـوږ د اوسـني            ،هغه ليكوال وخت سپما كـړى وي      
ليكوال د كړي او متفرق كار پر بيا راټولونې لګوي او هم به مو              

 ې هم نيـول   د هغو تېروتنو، ناوړه پوهاوي او زياتې مبالغې مخه        
يـو ليكـوال    .  ليكـوال پـه بـاب كېـږي        غـه وي چې بيـا وروسـته دد      

چې په خپله د خپل كار د راټولولو وس او وخت ونه لري، نو بيا               

(c) ketabton.com: The Digital Library



 14

له نورو ولې دا هيله وشي، چې هغـوى بـه پـه ښـه ډول دا كارونـه             
زموږ يو شمېر ليكوال د خپل ژوند پر مهال د خپلو           . ترسره كړي 

 ښيي، داسې ليكوال هم شته چې يوه        اثارو شمېر تر حقيقت لوړ    
 خو بشـپړه كـړې يـې نـه وي،     ،موضوع يې تر يوه حده څېړلې وي      

هغه هم په بشپړ كار كې حسابوي او د خپلـو اثـارو پـه نيوليـك                 
كې يې راوړي او ځينې لا داسې هم دي چې يـوازې موضـوع يـې            

هغــه هــم پــه اثــارو كــې وشــمېرل شــي، نــو   يــې ټــاكلې وي او بيــا 
و او ابهاماتو د مخنيوي په خاطر هر ليكوال تـه           ددغسې تېروتن 

اوس . بويه چې د خپلو اثارو د راټولېـدو غمـه پـه خپلـه وخـوري               
له نېكه مرغه د كمپيوټر او انټرنيټ زمانه ده، ليكنې يوازې په            
چاپي خپرونـو كـې نـه خونـدي كېـږي، اوس كـه ليكنـه يـو ځـل د            

 محــوه كمپيــوټر او انټرنيــټ څپــو تــه ورداخلــه شــوه، بيــا يــې د   
كېدو امكـان بېخـې كمېـږي، نـو ليكـوال تـه پـه كـار دي، چـې د                     
خپلــو ليكنــو تــر ټولېــدو وروســته د هغــود خونــديتوب پــه بــاب  
يوازې پر چاپي رسنيو بسنه ونه كړي، بلكـې بېلابېلـو وېبپـاڼو             

 ګټه زياتو خلكو ته ورسېږي او هـم          يې  چې هم  ،ته يې هم وركړي   
و ليكنـو د راټولولـو      مـا چـې د خپل ـ     . د مرګ لـه بـلا وژغـورل شـي         

تكل او كار پيل كړى، هدف مې همدا دى چې په راتلونكي كې             
نور له ماسره په تكليف نه شي او هـم نـورو ليكوالـو تـه خپـل دا                   

 ، چې كه غـواړئ كـار وكـړئ او كـار خـلاص كـړئ               ،پيغام پرېږدم 
ــه يـــې وكـــړئ  ــو خپلـ ــدرمنو   ! نـ ــه دا ليكنـــې د قـ ــه همـــدې هيلـ پـ
  .لوستونكو مخې ته ږدم

  ره مينه او درناويډېپه 

  ستاسو يون
  نېټه16ل كال د مرغومي 1387

   افغانستان-كابل

د جدي شپږمه زموږ د معاصر 
  تاريخ
   غميزه

  
  
  
  
  
  
  
  
 نېټه زموږ د هېواد پـه تـاريخ كـې           6 لمريز كال د جدي      1358د  

د ويــر او درد هغــه غــم لړلــې ورځ ده، چــې د نــړۍ ســتر فكــري او  
 افغانستان لـه مظلـوم، خـو        پوځي ښامار، په اقتصادي لحاظ د     

 د  ، د زور ازمـوينې لپـاره      ،په رواني لحاظ له غښتلي ولس سـره       
جنګ ډګر ته راودانګل او زمـوږ پـر سـپېڅلې او غيرتـي خـاوره       
يې څه ناڅه د فكري او اقتصادي ښكېل ترڅنګ د پـوره پـوځي              

  .ښكېلاك لاره خپله كړه
كـړ  مرسـتو نـوم ور    )) د انترناسيوناليسـتي  (( دوى دې كار تـه      

چـې روحـاً او جسـماً د        ) ببـرك كارمـل   (او خپل روزل شوى غلام      

له پېښوره د خپرېـدونكې وفـا جريـدې پـه پرلـه        مهال  هغه  دا ليكنه   
مې نېټې سره   ) 10(ل كال دمرغومي له     1372ګڼه كې چې د     ) 79(پسې  

پـه دې ليكنـه كـې لـه بېلابېلـو اخځونـو             . پره شـوې ده   سمون خوري، خ  
 چـــې د چـــاپ پـــر مهـــال، هغـــه لـــه چاپـــه  ،څخـــه ګټـــه پورتـــه شـــوې وه

ګو لينديو كـې    رغورځېدلي دي، خو كومو ځايونو كې چې متن په غب         
نيــول شــوى، د بــل چــا د اثــر ښــكارندويي كــوي، نــو زه دلتــه د ليكنــې 

 .همغه بڼه بيا خپروم چې وفا جريدې خپره كړې ده

شوروي اتحاد د اوامرو تابع و، د خپل يوه جمهوريـت  د راډيـو               
ــوه ورځ    ــتان ولـــس تـــه لا ښـــه راوپېژانـــده، يـ لـــه لارې د افغانسـ

ــوځ د زور پ ــ    ــه   روروســته يــې د خپــل ســره پ ــل ت  اوږو ســپور كاب
ر دې وختــه پــورې تــ. راواســتاوه او د كابــل پــر تخــت يــې كېنــاوه

زموږ په ټولنه كې د يوه منفي سياسي كركتر پـه           ) ببرك كارمل (
توګه ځان تثبيت كړى و؛ سياسـي كـړۍ او روښـنفكري قشـر لـه                
روســانو ســره د هغـــه لــه نـــږدې اړيكــو نـــه خبــر وو، مـــذهبي او      
روحاني كړيو كې د هغه عقيده يي تګلوري ته په سپكه سـترګه             

حلقـو او اذهـانو كـې د هغـه د          كتل كېدل او پـه فرهنګـي او ملـي           
ملي او قومي هويت د ناڅرګندتيا په وجه هم د هغـه پـر وړانـدې           

دې دومره نيمګړتيـاوو    له  څه ناڅه حساسيتونه راپارېدلي وو،      
او منفي صفاتو سره سره روسانو د پخوانيو روابطو پـه تعقيـب     

شـوروي  (هغه په چكوسلواكيا كـې د افغانسـتان لـه سـفارت نـه           
 85ته او تر څـو مياشـتو ځنـډ وروسـته يـې د خپـل                 ته بو ) اتحاد

واكمنــۍ او ژونــد ) حفــيظ االله امــين(زره كســيز پــوځ پــه زور د  
ببـرك كارمـل    . كېنـاوه ) ببـرك كارمـل   (سقوط او پر ځاى يې دى       

 او مننــې ادا كولــو پــه تــرڅ كــې    ))ســپاس((لــه شــوروي څخــه د  
خپلـــه څېـــره خلكـــو تـــه وښـــوده، د افغانـــانو تـــاريخ، فرهنـــګ،  

ت او اتلــولي يــې لــه نظــره وغورځولــه او د افغانســـتان      معنويـ ـ
مرســـتو ســـره (!) برخليـــك يـــې د شـــوروي انترناسيوناليســـتو

په لسګونو ځله يې په رسمي او مطبوعـاتي غونـډو           . تړلى وباله 
ــه        ــاريخ حــافظې ت ــاړ او جرئــت ســره د ت ــر وي ــه ډې ــرې پ كــې دا خب

ما هرگز شكست نه خواهيم خورد از خاطريكـه         : ((وسپارلې چې 
تحاد شوروى بزرگ عقب ما ايستاده است، اگر كمكهاى بجـا           ا

و انترناسيونالستى اتحاد شوروى بـزرگ نميبـود، افغانسـتان         
هر گز در نقشه سياسى جهان وجود نمى داشت، دوستى افغـان            
شوروى خلل ناپذير است، اتحاد شوروى دوسـت صـديق مـردم          

  )).افغانستان است
  :عكس العملونه

ــانو دا تېـــرى د ټـــولې نـــړۍ، د  د پخـــواني شـــوروي د زور واكـ
ــونكو     ــو او ملـــي ازادي  بښـ ــو، اســـلامي هېوادونـ ــرو ملتـ ملګـ
غورځنګــو وغانــده او زمــوږ د هېــواد دخلكــو لــه غــوڅ ملــي،        

  .جنګي، رواني او عقيده يي پاڅون سره مخامخ شو
كلونو په مـوده كـې پـه خپلـو          ) 1987-1980(ملګرو ملتونو د    

، 35/37((پـه بـاره كـې       عمومي كلنيو غونډو كې د افغانستان       
ــه   13/39، 29/38، 24/43،73 ــړه ليكونـ ــګونو پرېكـ ــه لسـ  پـ

صادر كړل چې په دې ټولو كې د رايو په اكثريت سره د شـوروي               
د يرغل غندنه او له افغانستان څخه له قيد او شرط پرته د هغـو            

د ملګــرو ملتــو د بشــر د  .  د پوځيــانو د وتلــو غوښــتنه شــوې وه  
ــا  ــو   حقوقــو كميســيون، د اروپ ــازار، د اســلامي هېوادون  ګــډ ب

ــو د      ــو هېوادونـ ــا ټولـ ــديزې اروپـ ــا  او د لويـ ــرانس، امريكـ كنفـ
د ملتونو دايمي محكمې چې د نـړۍ        ((شوروي تېرى وغانده او     

لوى علمي او سياسـي شخصـيتونه د هغـې غـړي دي او پـه ازاد                 
 كـال د مـى پـر لـومړۍ نېټـه د سـويډن پـه        1980ډول كار كوي، د   

ې پر افغانستان بانـدې د سـره پـوځ قضـيه            ك) ستوكهولم(مركز  
وڅېړله او په نتيجه كې د دې محكمې لـه خـوا د شـوروي يرغـل               

  )).محكوم شو
  :د يرغل عوامل

شوروي اتحاد چې تر دويم نړيوال جنګ وروسته پـه نـړۍ كـې      
د يو سـتر سياسـي، فكـري، پـوځي، جغرافيـايي او څـه نـا څـه د                 

 ځــان يــې لــوى اقتصــادي ځــواك پــه توګــه ســر راپورتــه كــړى و، 
 نـو پـه   ، بالـه (!)فاتح، د كمـونيزم لـوى مركـز او د سـولې مـدافع        

پاتې نړۍ كـې يـې د كمونيسـتي فكـر د خپـراوي، د سياسـي او                  
ــوځي        ــدې د پ ــر امريكــا بان ــو او پ ــو لاســته راوړل اقتصــادي ګټ

نو افغانستان پر دې وخت پـه سـيمه       . لاسبري لپاره ځان برابراوه   
 سـترو ځواكونـو تـه خـاص         كې د جغرافيـايي موقعيـت لـه مخـې         

  .اهميت درلود او سترو قدرتونو ورته په ډېرې ځيرتيا كتل
: د يوې وينـا لـه مخـې       ) ليونيد برژنيف (د شوروي د زورواكي     

 چې زموږ جنـوبي     ،موږ افغانستان ته ځكه لښكرې واستولې     (( 
خو د شوروي دربار او كمونست ګونـد        )). پولې په خطر كې وې    

اوليانو ( ببرك كارمل ډېر نږدې ملګرى       ارمانونو ته وفادار او د    
مـوږ پـر افغانسـتان بانـدې ځكـه لښـكر كشـي          : (( وايي) فسكى

وكــړه چــې هلتــه د اكثريــت ځــواك خــتم  كــړو او دولتــي قــدرت    
  )).اقليتونو ته انتقال كړو

(c) ketabton.com: The Digital Library



 20

ځينې نور وايي په افغانستان كـې د شـوروي هـدف دا و، چـې                
ودې څرنګـوالى  د افغانستان د كانونو، ځنګلونو، د اقتصاد د   

او د ټولو طبيعي منابعو انحصار پـه خپـل لاس كـې ولـري، خـو                 
 هدفونو تـه ګـوري      وځينې نور بيا د شوروي لويو او ستراتيژيك       

ــد ګرمــو      ــه لارې د هن او وايــي شــوروي غوښــتل د افغانســتان ل
اوبو تـه ځـان ورسـوي او پـه دې توګـه هغـه پـوځي او عقيـده يـي                   

 د جګــړې .و، مــات كــړيورڅخــه تــاو كــړى ) نــاتو(كمربنــد چــې 
 جګــړه د افغانســتان پــر ، خــوعوامــل او لاملونــه چــې هــر څــه وو 

  .خلكو وتپل شوه
  :د جګړې د دواړو غاړو د ځواك څرنګوالى

د كفـــارو او مشـــركانو پـــر وړانـــدې د اســـلام د ســـتر پيغمبـــر   
ــه   ) ص(حضــرت محمــد  ــه غزاګــانو پرت  چــې او صــحابه كرامــو ل

 پـه كـې ډېـر وسـايل نـه          ډېرې نا انډوله جګړې وې او مسـلمانانو       
درلودل خو روحـي قـوت يـې زيـات و، د افغانسـتان او شـوروي           

 داســې يــوه نــا انډولــه جګــړه وه چــې د نــړۍ تــاريخ بــه يــې   جګــړه
 زره 85د جګـړې پـه لـومړي پـړاو كـې      . بېلګه كمه ثبـت كـړې وي     

شوروي عسكرو پر افغانستان تېرى وكـړ او وروسـته د حـالاتو       
. ره تنــه نــور هــم پــرې زيــات شــول  ز30د كــړكېچن كېــدو لــه املــه 

ددې ترڅنــګ د كارمــل د رژيــم مــنظم قطعــات چــې شــمېر يــې        
 هـــم جنګېـــدل، د هغـــو ، پنځـــه ســـوه زره تنـــه اټكلېـــدهوروســـته

 ،شوروي عسكرو شمېر چې په جګـړې كـې يـې برخـه واخيسـته              

يــو مليــون تنــو تــه رســېده، پــه دې جګــړه كــې روســانو لــه خفيفــه 
كوف، ګرونوف، پيكـا    وسلو، لكه مكروف، كلاشينكوف، كل    

او داسې ډېرو نورو وسلو څخه چې د ټولو يـادول يـې ضـرور نـه                 
  :دي، له دې لاندې درندو وسلو څخه هم كار واخيست

  300جټ الوتكې ((
  600هليكوپټر 

   عرادې1420ټانكونه 
له هغو مدرنو الوتكو څخه چې روسـانو د مجاهـدينو پـر ضـد         

-MI-17,MI-8, MI-24, MIورڅخـــه كـــار واخيســـت د  
 ,Tu-16, Bedger, Su24 هليكـوتپرو پـه ګـډون او    24/27

Fancer , Tu-22 Blinderd ،بمب غورځونكې الوتكې دي ،
دغه راز د روسانو د شتوالي پر وروستيو وختونـو او د وتـو پـر                
: (( مهــال د كابــل د رژيــم قوتونــه پــه لانــدې ډول تثبيــت شــوي وو

، د خــاص  پيــاده فرقــې 16څلــور قــول اردو او يــو امنيتــي زون،   
 5 غونډونــــه، د كمانــــډو 3ګــــارد يــــوه فرقــــه، د خــــاص ګــــارد 

 سـپك   600 درانـده ټانكونـه،      620غونډونه، تـوپچي يـو غونـډ،        
 نفر وړونكي زغروالې    850 جګړه ييز ماشينونه،     250ټانكونه،  
 درانـده توپونـه     mm 220 او   152mm توپونه چـې     1000واسطې،  

 43mملـه كـې      هاوانونـه چـې پـه هغـه ج         1000هم پكې شامل وو،     
 دســتګاوې، دوههــم شــامل وو، د ســكاډ توغونــدي د توغولــو   

ــوتكې،  107 ــټ الــــــ ــوپترې، 102 جــــــ ــوف 76 هيليكــــــ  انتونــــــ

 لرونكـي   SA-3-110 او   SA-2-110الـوتكې، د    ) ترانسپورتي(
.))  غونډونه، د دافع هوا يو غونډ او د رادارو يو غونـډ            2د سام   

 پـه لسـګونو   په تبليغاتي جنګ كې د هېواد په داخل كې د رژيـم  
جريدې، مجلې، ورځپاڼې، راډيو او تلويزيون او پـه بهـر كـې د              
شــــوروي اتحــــاد خپرونــــو، راديــــو او تلويزيــــون او د نــــورو      

 پــــه ،سوسياليســــتي هېوادونــــو خپرونــــو پــــه بېلابېلــــو ژبــــو 
څليريشــت ســاعتونو كــې پــه لســګونو ســاعتونه پــه خپلــه ګټــه   

 د پــه روانــي لحــاظ شــوروي خپلــو عســكرو تــه   . تبليغــات كــول
كمــونيزم د پلــي كېــدو او انترناســيوناليزم روحيــه وركولــه او د 
كابل رژيم د انقلاب دفاع او وطن پالنې روحيه چـې دواړه يـې د    

  .ورځې په تېرېدلو سره كمزورې كېدلې
  :د مجاهدينو پوځي څرنګوالى

كلــه چــې شــوروي پــوځ لــه مــدرنو او وژونكــو وســلو ســره پــر     
ان ولـس يـې پـه تـش لاس          افغانستان باندې يرغـل وكـړ، نـو افغ ـ        

مقابلې ته ورودانګل او پـه يـوه نـا انډولـه جنـګ كـې لـه روسـي                    
ــول      ــكېل شـ ــره ښـ ــم سـ ــوي رژيـ ــول شـ ــه كېنـ ــو لـ ــوځ او د هغـ د . پـ

مجاهــدينو وســلې پــر دې وخــت بېــل، كلنــګ، تبــر، مــش كــش     
ټوپك، ښـكاري چريـز ټوپـك، سـرپى ټوپـك، لاسـي پترولـي               

وروسته يـې   بمونه، خال خال پنځه ډزي او لس ډزي ټوپك وو،           
په جګړه كې له دولتي عسكرو څخه ځينـې وسـلې او لـه بهرنيـو                
سرچينو څخه د ټانك ضد ماينونه او توغنـدي لاسـته راوړل او             

همدارنګه د جګړې په وروستيو وختونو كې د درندو وسلو، د           
بلوپايــپ او ســټنګر هــوايي ضــد توغنــديو درلــودونكي شــول،  

جاهـدينو پـه ګټـه      چې د جګړې د برخليك پـه ټـاكلو كـې يـې د م              
لـه تبليغـاتي پلـوه مجاهـدين        . اغېزمنتوب ورځ پر ورځ زياتېـده     

لــه عصــري امكانـــاتو څخــه بــې برخـــې وو، خــو څرنګــه چـــې د       
افغانستان اكثريت ټولنه نالوستې وه، نو د شـفاهي او مخـامخ            
تبليغ تاثيرات پرې زيات پرېوتل، نو روحاني قشر، ملايـانو او           

 په ګټه عمومي روحيه وروزلـه       سيمه ييزو مشرانو د مجاهدينو    
 توګـه د يرغلګـرو پـر ضـد          هاو له اسلام نه يې د يوه رواني سپر پ         

ګټه واخيسته، ټول مجاهدين يې له اسـلام او خپلـواكۍ سـره د            
مينې په روحيه وروزل، د مجاهدينو د يوه مشر د وينا لـه مخـې               

: ل كـال يـې يـوې غونـډې تـه كـړې وه، ويلـي ووچـې                 1361چې پـر    
رو بريالي كېږو، ځكـه چـې مـوږ سـتر روانـي ځـواك       موږ هروم ((

نــو د فزيكــي جنــګ پــه  )) او تكيــه ځــاى لــرو او هغــه اســلام دى 
  . انډول په رواني جګړه كې د مجاهدينو روحيه ډېره پياوړې وه

پــه تبليغــاتي او ســړه جګــړ كــې مجاهــدينو وروســته عصــري     
تبليغاتي وسايل پيداكړل، له اخبارو نه نيولې تـر راډيـو پـورې             

ــو او    د ــو خپرونـ ــدا راز نړيوالـ ــول، او همـ ــدان شـ ــايلو خاونـ  وسـ
راډيوګانو هم د دوى په تبليغاتي جنګ كې د دوى په ګټه ونـډه              

  .واخيسته

  :د جګړې تلفات او زيانونه
  

پــه دې جګــړه كــې د ځينــو ســرچينو لــه قولــه د شــوروي د مــړو    
ــمېر   ــكرو شـ ــانو ) 15000-13310((عسـ ) 37000-35478(د ټپيـ

ــه او د وركــو   ــه ښــوول شــوى دى  )) 311تن ــور دا   . تن ــې ن خــو ځين
ــات ښــيي، مــثلاً د اســتونيا      ــر زي ــال (تلفــات ډې ــه ه ــومې ) نوت ن

ــانو د تلفــــاتو پــــه بــــاب ليكــــي   د : ((ورځپاڼــــه د روســــي پوځيــ
 150000 تنه پوځيـان وژل شـوي او   50000افغانستان په جنګ كې   

يو روسي جنرال د خپل يو ليك په ترڅ         )). (( تنه ټپيان شوي دي   
تر : (( يلشوروي سوسيالستي جمهوريتونو اتحاد ته ليك     كې د   

 ،هغه ځايه چې د ځاني تلفاتو په باب ماته راپور رارسېدلى دى           
 تنـه   1818 تنـه ټپيـان او       76520 تنـه مـړه،      27981عرض كوم چې    
پـه   ((انسـتيتيوت د ماسـكو د ختيځپـوهنې       .))  اسير شـوي دي   

 ، تنـه  68556دې جګړه  كې د كابل د رژيم د مړو عسكرو شـمېر              
)).  تنــه ښــوولى دى17245 تنــه او د اســيرانو 116589د ټپيــانو 

  ).البته د روسانو تر وتو پورې(
جـټ او هيليكـوتپر     ) 750-700(( (په دې جګړه كې د يرغلګـرو      

نفــــــر ) 580-740(عـــــرادې ټانكونـــــه،   ) 600-504(الـــــوتكې،  
ــې واســطې،    ــه او ) 950-820(وړونكــي زغروال ډول ډول توپون

همدارنګــه پــه .)) رادې لارۍ لــه منځــه تللــي ديعــ) 5400-6000(
بليونـه ډالـره زيـان زغملـى دى،         ) 95(دې جګړه كـې شـورويانو       

چې د افغانستان له اوسنۍ بودجې سره د پرتلې كولـو لـه مخـې           
.  كلونو څخه د زياتې مودې بودجه جـوړوي        1000د افغانستان تر    

ه  مليون 50دغه راز د جګړې د دواړو غاړو د يوې ورځې لګښت            

 لـه   ،پر دې تلفـاتو سـربېره شـوروي اتحـاد         . ډالره اټكل شوى دى   
ــاروغيو ســره مخــامخ شــو      ــي او روحــي ن ــي  . ســترو روان ــه كلن پ

 كمښـت راغـى، نړيـوال       12اقتصادي بودجه كې يې په سـلو كـې          
ــوه    ــه يـــې لاره اواره شـ ــه كېـــدو تـ . حيثيـــت يـــې راټيـــټ او تجزيـ
 شــوروي وګــړو تــه ســترې روانــي نــاروغۍ پيــدا شــوې، هغــه يــو
مليون شوروي عسكر چې د افغانستان په جګړو كې يې ګـډون        
كــړى و، ډېــر زيــات يــې پــر مخــدره مــوادو، الكولــو، چرســو او   
نـــورو روانـــي نـــاروغيو اختـــه وو، دوى خپلـــو كورونـــو تـــه تـــر   
ســتنېدو وروســته خپلــې يــو مليــون كــورنۍ او كورنيــو ســره د    
ــه شــوروي ټولنــه پــر       ــه مخــې خپــل خپلــوان او بيــا ټول ارتبــاط ل

واني نـاروغۍ اختـه كـړل؛ دوى تـه د افغانسـتان خـاوره، لكـه                 ر
دوزخ داســې ګرځېــدلې وه او پــر افغانســتان بانــدې د يرغــل پــه  
لومړيو شپو او ورځو كې يې چـې د انترناسـيوناليزم پـه روحيـه               
او د خوشالۍ په جذبه په عسـكري بـاركونو كـې د افغـان وژنـې                 

د خپلــو ســندرې ويلــې، وروســته پــه ډېــره مايوســۍ او خپګــان   
الـيچ پشـماكوف يـو روسـي جنـرال         ((لكـه   . ماتو سـاندې ووهلـې    

چې د مجاهـدينو لـه خـوا د كـره بـاغ پـه سـيمه كـې وژل شـوى، د                       
يادښت په كتابچه كې يې لانـدې څلـوريزه پـه روسـي ژبـه ليكـل                 

  : چې ترجمه يې داده،شوې
   نــــــاز او مهربـــاني پـــيدا كـــــړې ده)ج(خـــــــداى((

  شيندار او پوځي خولۍ پيدا كـــړې دهشيطان ما
   جــــــــنــــت پـــــــــــيدا كـــــــــــــــــــــــړى)ج(خـــــــــــداى

  .))شـــيطان د افـــــغانــستان خــــاوره پــــيدا كـــړې
  :دغه راز يو روسي عسكر ته يې خپله معشوقه ليكي

  !خوږه او ګرانه شاسا سلام((
دايا د ګـروزين قطـب پـه خـوا     په زړه راورېږې، ته هر وخت زما  

، د ګروزين څوكې په واورو ډكې دي، يخني سـاعت پـه             تللې ده 
ساعت زياتېږي، زه هر وخت په كار مصروفه يـم، نـه شـم ويـلاى      
تــه بــه كلــه راځــې، مــور مــې ځــان مصــروفه ســاتي، لــه تلويزيــون  

ــدلو تېــروي     ــه اورې ــاتره وخــت د راډيــو پ څــو . وروســته خپــل زي
ــې  ــتان د    ورځــ ــه افغانســ ــه وو، لــ ــخت بارانونــ ــې ســ ــه چــ دمخــ

يـا  ادش راورسېد، كم بخـت ويكتـور، لـه          غريب لا )) ويكتور((
م نــه وه تېــره شـــوې، اوف   ســره د هغــه د واده لا يــوه مياشــت هـ ـ    

  .څومره د بدمرغۍ تيارو ګيره كړه! ياادبدنصيبه 
دغـــه راز د دې جګـــړې زيـــات )). تـــه بـــه كلـــه راځـــې؟ ! ګرانـــه

 نـه يـوازې خپلـه       ،لو كورونو ته ستانه شول    معيوبين چې كله خپ   
پر روانـي نـاروغۍ اختـه او لـه ژونـد مايوسـه وو، بلكـې خپلـې                   

  .كورنۍ يې هم پر ناروغيو اخته كړې
 تنــه معيــوب، پــه ســپينه  75مــثلاً د منســك پــه ســيمه كــې   ((

 تنــه، پــه ســنت 400كــې ) پــارلو ګــراد( تنــه، پــه 436روســيه كــې 
 او پـه ګـوركي ښـار    103 كـې  )تـولا ( تنـه پـه   153سترز بورګ كې   

لـه همـدې كبلـه پـه شـوروي          )). (( تنه معيوبين ژونـد كـوي      9كې  
كـــې د هغـــه وخـــت د حكومـــت پـــر ضـــد پـــټ او ښـــكاره عكـــس  

ــه رابرســېره شــول   الكســاندر ( لكــه د روســي ليكــوال   ،العملون
ورځپاڼـــــــه، ميخايـــــــل ) اوكـــــــراين مولـــــــد(د ) پروخـــــــانوف

 ــ دري وستوفســـكي، پروفيســـور ياچوشـــي د ايشـــيوف او د انـ

ــخاووف څ ــكاره ع  ســ ــټ او ښــ ــو پــ ــدونې او د خلكــ ــرګنــ  سكــ
  ...))العملونه

  :افغانستان ته د جګړې زيانونه
ســره لــه دې چــې دې جګــړه كــې افغانــانو يــوه ســتره او معجــزه   

 اروپـا هېوادونـه   ختيـزې ډوله اتلولي وكړه، چې په نتيجه كې د      
او ځينې نور نيمه مسـتعمره هېوادونـه ازاد شـول، امريكـا او د               

يزې اروپا هېوادونه د شوروي او كمونيزم د يرغل له خطـر            لويد
نه خلاص او د سترو رواني ناروغيو له فشار نـه بـې غمـه شـول،      
خـــو د جګـــړې درونـــد پېټـــى او نـــاخوالې افغانـــانو وزغمـــل او  

د دې جګـــړې پـــه تـــرڅ كـــې پـــه زرګونـــو كيلـــومتره  . زغمـــي يـــې
ې د سړكونه وران، په سلګونو پلونه او پلګـوټي خـراب او يـواز     

 ښـوونځي وران شـول، پـه     3000ډاكټر نجيب االله تر وخـت پـورې         
زرګونو هكتاره د كښت ځمكه ويجاړه او له كښـته پـاتې شـوه،              
دوه مليونه كورونه وران شول، د دېرشو مليونو په شاوخوا كې           

دوه ( مليونـه افغانـان      7ماينونه پـه ځمكـه كـې ښـخ پـاتې شـول،              
مهاجر شول، يونيم   )  كې مليونه په داخل او پنځه مليونه په بهر       

مليون تنه شهيدان شول، د تليفون او برېښنا په زرګونـو سـتنې             
له منځه لاړې او د برېښنا ستيشنونو ته سـخت زيـان ورسـېد او               
دې بدمرغيو مجاهدينو ته د قدرت تر انتقال وروسته هم ادامه           
پيــدا كــړه، د هېــواد ډېــر زيــات ښــارونه وران شــول، يــوازې پــه    

ه زره لـويې او وړې فـابريكې د اور تـر سـتوني     كابل ښـار كـې دو     

تېــرې شــوې، د ښــار پــه ســلو كــې اويــا برخــې پــر كنــډوالو بــدلې 
شوې، ملي او تاريخي افتخارات مـو لـوټ او يـا د اور پـه لمبـو             
كــې وســوځول شــول، لنــډه دا چــې د ســوونو او زرګونــو كلونــو     

  .مادي او معنوي شتمنۍ مو له خاورو سره برابرې شولې

  قرفرهنګي ف
  
  
  
  

په ټوليز ډول فرهنګ د يوې ټولنې له ټولې جوړې شوې مادي            
او معنوي شتمنۍ څخه عبارت دى او په ځانګړي ډول د ټـولنې             

  .ذهني او دوديزې پانګې ته فرهنګ ويل كېږي
له فرهنګي پلـوه افغانسـتان پـه نړيـوال فرهنـګ كـې ځـانګړى                

 تـه د    مقام درلود او د تاريخ په اوږدو كـې زمـوږ لرغـوني هېـواد              
هـــر كلـــه چـــې  . فرهنـــګ او فرهنګپـــالنې زانګـــو ويـــل شـــوې ده 

افغانانو تر يوې څه ارامې ساه كښـلو وروسـته د خپـل ذهنـي او                
مادي اعمار لپـاره ځانونـه چمتـو كـړي او يـوه معنـوي پانګـه او                  
شتمني يې راټوله كړې، بيا نو يو طاعون، يو توپان او يـوه تبـاه       

ــه   كــوونكې ســيلۍ پــرې راخــوره شــوې او د ه   غــوى هرڅــه يــې ل
خاورو سره برابر كړي دي، د مقدوني سـكندر تـر تـاړاك دمخـه                
او هــم وروســته دې قــام پــه پرلــه پســې ډول پنځــه لســيزې هــم د     
سولې او ارامۍ پر پالنګ خوب نه دى كـړى، كلـه چنګيزيـانو،              

 او كلـه  ، كلـه روسـانو    كله انګرېزانو  ، كله فارسيانو  ،كله مغولو 
 د خپلو زور ازمويلو آسونه زغلـولي        نورو په دې خاوره كې    ... هم
كورنيــو جګــړو او داخلــي اختلافونــو هــم وخــت پــر وخــت د  . دي

ل كـال د سـلواغې لـه        1373 ګڼه كې چې  د       5دا ليكنه د ارمان جريدې په       
 . سره سمون لري، خپره شوې ده3

ــي دي     ــه اړولـ ــه زيانونـ ــه درانـ ــګ تـ ــواد فرهنـ ــزي  . هېـ ــه انګرېـ لـ
ښكېلاك نه د خپلواكۍ تر ګټلـو وروسـته سمدلاسـه پـه هېـواد               
كې د ذهنـي ښـېرازۍ او مـادي هوسـاينې لپـاره ګړنـدي ګامونـه                 

 چـې د نـاپوهۍ   ،ه لسيزه لا نه وه پـوره شـوې       پورته شول، ايله يو   
خـو د هېـواد ويښـو او خبيـرو          . يو بل طاعون پر هېـواد خـور شـو         

اشخاصـــو ډېـــر ژر د دې طـــاعون عـــلاج وكـــړ او بيـــا د هېـــواد د  
فرهنګي پرمختيا، مادي رغونې او سـوكالۍ لپـاره هڅـې پيـل             

له يو څـه خفيـف اړودوړو     ) ل كلونه 1357-1309(شوې او همدا    
  .معاصر افغانستان د فرهنګي او ارام ژوند كلونه دي د ،پرته

 پـه  ،په يـاد شـوي زمـاني واټـن كـې د مـادي پرمختيـا ترڅنـګ         
هېــواد كــې پــه ســلګونو ښــوونځي، پــه لســګونو پــوهنځي، څــو 
پوهنتونونه، پـه لسـګونو نندارتونونـه، موزيمونـه، د تـاريخي            

 پـه . اثارو ارشيفونه او د فرهنګ ډېر نور روزنځايونه جوړ شـول          
سلګونو عنوانه علمي، تاريخي او ادبـي اثـار چـاپ شـول او پـه            

زمـوږ دښـمنان هـم      . زرګونو علمي او ادبي غونډې جـوړې شـوې        
پــه دې زمــاني واټــن كــې لاس تــر زنــې پــاتې نــه شــول، زمــوږ پــه    
هېـــواد كـــې يـــې لـــومړى د ذهنـــي پاشـــنې لپـــاره سياســـي ډلـــې  

 دا پـه  وروزلې او د ملاتړ لپاره يې بې حسابه لګښتونه وكـړل او    
دې هيله چـې پـه افغانسـتان كـې د اوږدې جګـړې لپـاره، ذهنـي                  

بــالاخره دا جګــړه پيــل شــوه او د روســانو پــه . شـرايط برابــر كــړي 
 ،د افغانســتان ګاونــډيو. عملــي دخالــت خپــل اوج تــه ورســېده  

لـــرې او نـــږدې هېوادونـــو هـــر يـــوه پـــه دې جګـــړه كـــې ځـــانګړي 

درې مهـــم خـــو ځينـــو د نـــورو موخـــو ترڅنـــګ دا  . هدفونـــه لـــرل
د افغانستان د پـوځ لـه منځـه وړل، د اقتصـاد             : هدفونه تعقيبول 

كېــدى شــي چــې ځينــې نــورو  . ختمــول او د فرهنــګ محــوه كــول 
هېوادونــو هــم دا غوښــتل، خــو د يــو څــو هېــوادو علاقــه ورتــه د 
مينــې او يــوازينۍ هيلــې تــر پــولې رســېدلې وه او پــه پــاى كــې    

 زيـانونو سـربېره      مـالي  پـر  كلنه جګړه كـې      16په  . همداسې وشول 
 څخه زيات ښوونځي وسـيزل شـول، پوهنتونونـه ړنـګ     3500تر  

شول، كتابتونونه، موزيمونه چور شول، ارشـيفونه غـلا شـول،        
ــار پــه      ننــدارتونونو تــه اور واچــول شــو او څــه پــاتې تــاريخي اث
ناڅيزه بيه د دوى لاس ته ورغلل، د دغو اثارو له تباهۍ څخـه د             

ريخي غــرور مــات كــړي او لــه  دوى مقصــد دا دى چــې زمــوږ تــا 
د فرهنګ پرځـاى   . ماضي سره زموږ د ولس ذهني رابطه وشلوي       

د ولس په ذهن كې د جنـګ مفكـوره خـوره او ولـس لـه فرهنګـي                   
د جنــګ لــه لارې افــرادو تــه تغــذيې لاره . فقــر ســره مخــامخ كــړي

اوس پـه افغـاني     . اواره كړي او د فرهنګ مادي ملاتړ خـتم كـړي          
 خړوبول ډېر   ولارې د ورځيني ژوند د چار     ټولنه كې د فرهنګ له      

پـه همـدې وجـه فرهنګـي ارزښـتونه او فرهنګـي             . ګران شوي دي  
هڅې د ورځيني ژوند د نورو ستونزو تر سـيوري لانـدې راغلـي              

نو كه غواړو خپله ټولنه له دغه رنځېدونكي او كړېدونكي          . دي
حالته راوباسو نو څه بايد وكړو؟ له فرهنګه يې پيل كړو؟ كه له             
سياسته؟ او كه له اقتصاده؟ سره له دې چې دا درې توكـه يـو لـه        

 خو زيات اشخاص شايد پر دې خبـره         ،بل سره نږدې اړيكي لري    

متفق وي چې د يوې ټـولنې د هوسـاينې بنسـټيز عامـل فرهنـګ           
مـوږ پـه خپـل      ) نتيجـې (د بې فرهنګه او وچ سياست پـايلې         . دى

پلوه هم زمـوږ    هېواد كې په خپلو سترګو وليدلې، له اقتصادي         
 كـول   برسـېره هېواد د زياتو طبيعـي شـتمنيو خاونـد دى، خـو را            

د پيـــداګوژۍ . غـــواړي او زيـــات وســـايط هيـــې علمـــي كادرونـــ
پوهان عقيده لري چې اقتصاد او فرهنګ يو د بل لازم او ملزوم             

عينـي تجربـو ښـودلې ده،     . دي بايد دواړو ته ژوره پاملرنه وشي      
ډايې دي، په اقتصادي لحـاظ      هغه ټولنې چې له فرهنګي پلوه ب      

المان او جاپان د دويمـې نړيـوالې     . هم ډېرې  شاته نه پاتې كېږي      
جګــړې درانــه زيانونــه وزغمــل، خــو څرنګــه چــې ټــولنې يــې لــه     

. فرهنګي پلوه رسېدلې وې، خپل هېوادونه يې بېرته ودان كـړل          
 چـې د ژونـد      ،نو فرهنـګ بايـد پيـاوړى، شـفاف او روښـانه شـي             

  . په روښانه ډول ووينولارې او كوڅې پرې

  د عقايدو بحران
  
  
  
  
  

پـه افغانسـتان    : (( څو كاله دمخه يوه افغاني پوهاند ويلـي وو        
  )).كې د عقيدې بحران او د معنويت سقوط منځته راغلى دى

ې فزيكي جګـړې د ژونـد جوړوونكـو         پر يو بل نه باور او اوږد      
 خواوو توازن ګډوډ كړ او داسې حالـت رامنځتـه شـو چـې ليـدل               

.  راپـاروي يې سترګې برېښوي او اورېدل يې عواطـف او زړونـه         
په افغانستان كې د متضادو عقيده يي سيسـتمونو د نادرسـت            
استعمال په پايله كې عقده يي ټكر منځته راغى، ددغه عقيـده            
يي تصادم په نتيجه كې ولس پـر ډلـو او ډلګيـو ووېشـل شـو او                  

لـو عقايـدو د    ذهني پاشـنه منځتـه راغلـه، كلـه چـې هـر يـوه د خپ                
برلاســي لپــاره فزيكــي جګــړه پيــل كــړه، نــو خپلــه ګروهــه ورتــه     
داسې تفهيم شوه، چې د مخالف لوري د محوه كولو لپاره بايـد             

  .له هر امكان څخه كار واخيستل شي
جګـړه چـې پـه هـر نـوم او د      : ((د لرغوني يونان يو ليكوال وايي     

  پــه بشــريت كــې د وحشــت، ذلــت، فقــر او،هــر مقصــد لپــاره وي
د افغانستان جګـړې هـم دا بـد ګڼـې           .)) بدمرغۍ طاعون زېږوي  

 ل كـال  1373دا ليكنه له پېښوره خپرېـدونكې ارمـان جريـدې د         
 .ګڼه كې خپره كړې ده) 5( په خپله مه نېټه3د سلواغې پر 

لرلــې، جګــړې پــه وګــړو كــې عاطفــه او زړه خــوږى خــتم كــړل او    
 چـې د مقابـل      ،ځينې ډلې لا په رواني لحـاظ دېتـه هـم ورسـېدې            

لــوري لــه وژنــې او نــابودۍ څخــه د خپلــو روحــي نــا اراميــو د         
  .تسكين لپاره كار واخلي

ه ناپوهېدلي ډول افراطـي چلنـد د   عقايدو او له عقايدو سره پ 
دوى پـــه ذهـــن كـــې د اوږدې جګـــړې او وينـــې شـــيندلو ځـــواك   
پياوړى كړ او دېته وزګـار نـه شـول، چـې د عقيـدې پـه رښـتيني                   
مفهوم د خپل زړه پـردې د عـاطفې پـه اوبـو ووينځـي او د مينـې             

  . غېږه پرانيزي
 عقيده د انسان پـه ژونـد كـې تـر            ؛د مرحوم استاد الفت په نظر     

لو مهم اصل او ارزښـت دى، چـې بـې لـه هغـې ژونـد نـاممكن                   ټو
خو راځو دېته چې هر فكر، هر اند، هر ذهني تاثر او هره             . برېښي

اخيســـتنه عقيـــده كېـــدى شـــي؟ او سياســـت هـــم د عقيـــدې تـــر   
  سرحده اوچتېدى شي او كه نه؟

 ګڼلـى    دا يو سياستپوه په افغانستان كـې د جګـړې مهـم لامـل            
لو سياست د عقيدې تـر پـولې اوچـت          چې تقريباً ټولو سياسي ډ    

څرنګه چې عقيده د انسان په ذهن كې يو سـپېڅلى او            . كړى دى 
مقــدس څيــز دى، نــو انســان د هغــې پــر وړانــدې هــر ډول راولاړ   

په داسې حال كې چې په ځينو نـورو         . شوى عمل نه شي زغملاى    
ټولنــو كــې د سياســت او عقيــدې تــرمنځ ذهنــي پــولې  موجــودې 

 د ورځيني ژونـد د تخنيكـي او اقتصـادي           سياست د ټولنې  . دي
چــارو د ســمون لپــاره كــارول كېــږي او عقيــده د انســان د روحــي 

سپېڅلتيا، اخلاقي روغمنتيا، رواني ارامۍ او اخروي نـړۍ د     
ځينې شايد ووايي چې سياست د عقيدې       . لاسته راوړلو لاره ده   

د پلــي كولــو اغېزمنــه وســيله او د هغــې د عملــي تطبيــق لپــاره     
كه سياست دلته د پورتني مقصد او مفهوم لپاره         . ړتيا ده ورته ا 

، خــو هاســتعمال شــي، نــو بيــا هــم واســطه او وســيله وګڼــل شــو   
وســـايل د وخـــت پـــه تېرېـــدلو ســـره بـــدلون مـــومي او عقيـــده د   

همدارنګــه كــوم اعمــال . انســاني ذهــن نــه بېلېــدونكى تــوك دى
چــې پــه سياســت كــې ترســره كېــږي او پــه اصــطلاح جــواز ګڼــل     

  .په عقيده كې هغو ته ځاى نه شتهكېږي، 
زموږ په ټولنه كې دا دوه ژونـد        : خو اوس راځو خپلې ټولنې ته     

داسـې اسـتعمال شـوي      ) عقيده او سياسـت   (جوړوونكي توكي   
 سياسـت نـه      كله هم له     چې كله هم له عقيدې نه د يوې وسيلې او         

د يوې عقيدې پـه توګـه كـار اخيسـتل شـوى او پـه پايلـه كـې نـه                      
ــو سي  ــوازې ي ــم      ي ــده يــي بحــران ه ــو عقي ــړكېچ، بلكــې ي اســي ك

په دې عقيده يي بحـران كـې هغـو اشخاصـو            . رامنځته شوى دى  
خاصه ونډه درلوده، چې د عقايدو د ممثل او مظروف په شـكل     
يې خلكو ته ځان پېژانده، څرنګه چې مظـروف او ممثـل صـيقل            
شوى، شفاف او روښـانه نـه وو، نـو د عقيـدې روښـانه او نرمـې                  

 د عــام ولــس ذهــن تــه ښــې ونــه رســېدې او د ولــس وړانګــې تــرې
ذهن يـې د عقيـدې لـه اصـلي ماهيـت نـه همداسـې پـه ابهـام كـې                     

په همدې وجه د ولس يوه برخه له ذهني كنټروله ووته او            . وساته
د مادي لذايزو د ګټلو لپاره يـې مـادي وسـايطو تـه ورمخـه كـړه                 

ــوه   ان تـــر دې چـــې د يـــوې . او فزيكـــي ټكرونـــو تـــه لاره اواره شـ
پـرخلاف  ) اصـولو (عقيدې لارويان هم د خپلو عقيده يي آرونـو          
اوس نــو زمــوږ ټولنــه نــه . پــر ذهنــي او فزيكــي جګــړو اختــه شــول

يوازې سياسي او مادي بيا رغونې ته ضـرورت لـري، بلكـې پـه                
  .لومړي ګام كې ذهني او عقيده يي بيا رغونې ته هم اړتيا لري

  !كه خبر نه يې نو واوره
  
  
  
  
  
  
  

 جـلال ابـاد د لـويې    -تيو څه كم دريو كلونو كې د كابل    په وروس 
لارې د پاټكونو، پوستو او وسـله والـو اشخاصـو چلنـد هـر هغـه                 
چاتـــه چـــې پـــر دې لاره يـــې يوځـــل هـــم ســـفر كـــړى وي، ډېـــر ښـــه   

 او كړاوونو سـره سـره ځينـې نـورې           وخو له دې ستونز   . څرګندېږي
  :ې دي او هم خندوونكېخبرې هم شته چې هم دردونك

ــه منځــه وړى       د  ــې ل ــڼ چــې اوس ي ــم ب  ســروبي د نښــترو دوي
د پيلېـدو ترڅنـګ د څښـاك د اوبـو د            ) تګاب ته د ورغلي سړك    (

 چيـز مسـلمان بـر       سـه : ((پخواني حوض پر يوه دېـوال ليكـل شـوي         
/ روايـت مسـلم   (مسلمان حـرام اسـت، خـونش، ابـرويش و مـالش             

يو پاټك  (!) د همدې حوض ترڅنګ د مجاهدينو     ) )) محصلين
  . او له همدغو دريو څيزونو سره يې كار دىقع دىهم وا
 سروبي پورته د نغلـو اوار ځـاى تـه ورسـېږې، نـو               تركله چې    

ايمان، تقـوى، تنظـيم، جهـاد       : (( دا شعار به دې هم تر سترګو شي       

 ګڼـه كـې چـې د        6-5دا ليكنه هم له پېښوره خپرېـدونكې وفـا جريـدې پـه خپلـه                
په مسـتعار نامـه خپـره كـړې         ) نيازي( سره برابره ده د      26ل كال د سلواغې له      1373
د دې جريدې د يوه كالم نـوم و، چـې همداسـې    )) كه خبر نه يې نو واوره ((اصلاً  . ده

 دې كــالم تــه وړې وړې ليكنــې ى و، مــا هــم څــو ځلــهشــوورځنيــو مســايلو تــه وقــف 
په بدل نامه خپـره شـوې       ) نيازي(ورلېږلې وې، هغه هم په بدل نامه، دا ليكنه هم د            

ده، خو نورې ليكنې زما لاس ته رانغلې، دا يوه يې د بېلګې په توګه دلته وړاندې 
 :كوم

دغـه  . ددې شعار ترڅنګ هم يو پاټك پـروت دى        )) فى سبيل االله  
 پـــوځي راز د ســـروبي لـــه بـــازار راكښـــته پـــه يـــوې بلـــې تنظيمـــي

پـه خپلـه    : ((ك غاړې ته پرتـه ده ليكـل شـوي         ړقرارګاه كې چې د س    
  .))ساحه كې د خلكو د سر او مال تضمين وركوي

د انسانانو د سـرونو او غـړو د اره كولـو داسـتان  بـه پرځـاى                    
پرېـــږدو اوس بـــه راشـــو د بمبونـــو او برېښـــنا مـــزو د اره كولـــو او 

ــانانو  . پرېكولــــو كيســــې تــــه  ــر انســ ــه تــ تــــي او غــــچ غير( بمونــ
خو زموږ ولس لا تراوسـه پـورې لـه خپلـو            ) اخيستونكي ښكاري 

د . اره كوونكــو او پــرې كوونكـــو څخــه انتقـــام نــه دى اخيســـتى    
ــو د انتقــام كيســه داده   د بګــرام هــوايي ډګــر چــې اوس د    : ((بمون

شوراى نظار په لاس كې دى، د افغانستان يو لوى پوځي هـوايي             
لې او لـه هغـې جملـې ډېـر     په دې هوايي ډګر كـې ډېـرې وس ـ        . ډګر و 

ســتر بمونــه چــې د جنګــي الوتكــو لــه خــوا غورځــول كېــږي، هــم     
 منــو پــورې 30-20څرنګــه چــې پــه دې بمونــو كــې تــر   . موجــود وو

 افغــانيو هــم 30000بــاروت وي او نــن ســبا د يــومن بــاروتو بيــه تــر  
پورته شوې، نو ځينو سوداګرو د ميدان د پيره دارانو پـه مرسـته       

يــوه ورځ د بــم د اره . او بــاروت يــې ځنــې كښــل دا بمونــه اره كــول 
 ورپسـې   ،كولو پر وخت د زيات حرارت له كبله يو بم انفلاق وكـړ            

نورو بمونو هم انفجار وكړ او له سوداګرو او باروت خرڅوونكـو            
خـو برېښـنا مـزو لا تراوسـه لـه       .)) څخه يې خپـل انتقـام واخيسـت       

لسـراج نـه    له جبل ا  . خپلو غوڅوونكو څخه انتقام نه دى اخيستى      
تر كابل پـورې چـې د برېښـنا كـوم مـزي غځېـدلي وو، هغـه خـو لا            

پخوا ټول شوي او بازار ته وړاندې شوي وو، خو اوس يې د هغـه               
پــر پرېكولــو او غوڅولــو هــم لاس ) ســتنو(ځــاى د برېښــنا د پــايو 

دا نــاروغي يــوازې هلتــه پــاتې نــه شــوه، بلكــې د . پــورې كــړى دى
نا مـزو تـه هـم راورسـېده، ځكـه            نغلو برېښ ـ  - سروبي، كابل  -كابل

چې برېښنا مزي له مسـو څخـه جـوړ شـوي او يـو مـن مـس پـه تـور                       
بازار كې په ډېـره لـوړه بيـه پلـورل كېـږي، نـو وسـله والـو او نـورو            

 سـروبي،   -د كابـل  . غلو ته تر دې غوره غنيمت كله په لاس ورځـي          
د كبـاړ او    .  نغلو برېښـنا مـزي نـوي فيصـده غـوڅ شـوي دي              -كابل

  كبـاړ دا لـړۍ      ناروغي ان كليو او بانډو ته هم رسېدلې، د         تالان دا 
 نـه   لغمـان ولايـت  لـه هغې سـيمې خلكـو تـه ښـه معلومـه ده، چـې        د

 الينګـار پـه لويـه       - د لغمـان   .الينګار ولسوالۍ ته تګ راتګ لري     
لاره كې يو زيات شمېر عسـكري مـوټر او درانـه ټانكونـه، ځينـې                

ــو ك    ــاتې وو، خـ ــاړ پـ ــه ويجـ ــاړ او ځينـــې نيمـ ــه  ويجـ ــانو ان لـ باړيـ
پاكستان څخه ورپسې مسلكي كسان او وسايل يوړل، هغـه يـې            

  .پرې ټوټې ټوټې كړل او پاكستان ته يې واړول
له اوسپنو او ټانكو پرتـه، دې ډول خلكـو پـر شـنو ونـو او بوټـو                   
هم صرفه ونه كړ، په كابل كې يې د خلكو له باغونو څخـه ډېـرې د             

 لرګيـــو او پـــوځي مڼـــو او نـــورو مېـــوو ونـــې ووهلـــې، د ســـون د  
ــرې كــار واخيســت، د ســروبي د       ــو كــې يــې ت ــه جوړول ــو پ مورچل

  . سپېره ډاګ بدل كړرنښترو پورتنى شين بڼ يې هم پ

  جګړه او روحي ستونزې
  
  
  
  

په افغانستان كې د پنځلس كلنې فزيكي جګـړې لـه پيـل سـره               
سم او ان د هغې تر پيله لا دمخه د رواني، ذهنـي، عقيـده يـي او          

د . و د جګړې لپاره د پيلامې ټكي ايښودل شـوي وو          يا د اعصاب  
څلوېښتمو كلونو په لومړۍ نيمايي كې چې زموږ په هېواد كې           
د لويــــو ځواكونــــو لــــه مــــالي او عقيــــده يــــي ســــرچينو څخــــه    
خړوبېدونكو سياسي ډلګيو تـه د پنځېـدو لاره اوارېـده، د دې             

كله چـې پـه هېـواد كـې     . ډول جګړې لومړني څركونه وليدل شول  
 نو هر لوى ځـواك د خپلـو پلويـانو تـر شـا               ، جګړه پيل شوه   ګرمه
پــه تــوده جګــړه كــې كورنيــو او بهرنيــو غــاړو هــر يــوه تــر . ودرېــد

پخـواني شـوروي اتحـاد پـر        . خپله وسه خپـل خپـل رول ولوبـاوه        
 مليارده ډالـره، لويـديځو هېـوادو او د          95ځاني تلفاتو سربېره    

وام لپـاره پـه تلـه        د دې جګړې د د     ، مليارده ډالره  65هغو ملګرو   
دا چــې د دې لګښــت تخريبــي ســاحه څــومره وه،  . كــې ايښــي وو

هغه بېل بحث دى، خو د دې ترڅنـګ هغـوى د ذهنـي تخريـب او               
 چـې زمـوږ د ولـس        ،رواني جګړې لپاره هم يو لړ لګښتونه كـړي        

  ګڼه كې چې د 7دا ليكنه له پېښوره خپرېدونكې ارمان جريدې د لومړي كال په 
 .  نېټې سره سمون خوري، خپره شوې ده29ل كال د دلوې له1373

تــرمنځ ذهنــي واټــن، روحــي او فكــري عقــده او بحــران رامنځتــه 
  .كړي

 فارســي ژبــو پــه ګــډون د  پخــواني شــوروي اتحــاد د پښــتو او 
 ژبو خپرونې كولې او هم يې راډيويي، تلويزيوني او          52نړۍ په   

د افغانسـتان لپـاره   . نورې خپرونې په ډېر ځواك سره فعالې وې     
 ذهنــي وېــش لويــه رد دوى خپرونـې بــې لــه شــكه زمــوږ د ولـس پ ــ 

 هېوادونـه او د هغـوى متحـدين هـم پـه             زاغېزه شـيندلې، لويـدي    
 وروسته پاتې نه شول او د افغانسـتان پـه           دې لوبه كې تر هغوى    

بـاب يــې پــه يــوه شــپه ورځ كــې يــوازې خپلــې راديــويي خپرونــې  
 عنوانـــو پـــه 80پـــه كابـــل كـــې د . ســـاعتونو تـــه ورســـولې) 110(

خپرونـو ترڅنـګ راډيـو او تلويزيـون هـم پـه             چـاپي   شاوخوا كـې    
اوونۍ كې پـه لسـګونو خپرونـې كـولې، پاكسـتان، ايـران او د                

يمونو هم تـر خپلـو همسـيالو ځـان شـاته ونـه شـو               مجاهدينو تنظ 
زغملاى او په مجموعي توګه ټولو داسـې يـو څـه زمـوږ د ولـس                 
ذهــن تــه وړانــدې كــړل، چــې د هغــوى د ذهنــي وېــش، ســتړيا او    

پــه دې ذهنــي جګــړه كــې نــه يــوازې  . روحــي نــارامۍ ســبب شــول 
مطبوعاتو، بلكې د هغو پر بنسټ رامنځتـه شـويو مبلغينـو هـم              

كـــه د جګـــړې د مهـــال د ټولـــو غـــاړو     . اخيســـتهخپلـــه ونـــډه و 
 نــو وبــه ګــورو چــې ټــول پــر ســخت   ،مطبوعــات ســره پرتلــه كــړو 

د هرې غـاړې لـه   . دردونكي او رنځوونكي ذهني جنګ اخته دي  
كــلام او بيــان څخــه د كينــې او وينــو بــوى راځــي او يــو د بــل پــر    
ــا داســې       ــه شــيندي او بي ــابودۍ اورون ــاتو او شــتوالي د ن نظري

 د وخــت واكمنــو لــه دې روانــي جګــړې څخــه د  وخــت راغــى چــې
كلــه چــې د پخــواني شــوروي اتحــاد مشــر . ســتړيا احســاس وكــړ

ميخايل ګرباچف پر شوروي باندې د مسلط عقيده يي سيسـتم   
پر نه بري معتقد شو، نو پـه لويـديځ كـې يـې د ژورنالسـتانو پـه                   

 چــې ژورنــاليزم تراوســه  ،يــوه مطبوعــاتي كنفــرانس كــې وويــل 
د نوموړي مقصد دا و چـې د        . رسره كړى نه دى   خپل مسووليت ت  

نــړۍ خپرونــې د سياســتوالو تــر كنټــرول لانــدې دي، خــو دا د       
 چې نړيوالو ته د دوستۍ،      ،ژورنالستانو مسووليت او دنده ده    
خـــو د افغانســـتان پـــه بـــاب . مينـــې او عـــاطفې پيغـــام ورســـوي

خپرېدونكو خپرونو له ځينو ښېګڼو پرته د سياستوالو له هيلو          
  .م ذهني جګړه جاري ساتلهسره س

 چــې د فزيكــي جګــړې نــاخوالو، ،پــه پايلــه كــې داســې وشــول 
سياسي دښمنيو، د عقايدو په نـوم لـه عقيـده يـي آرونـو تېـرى،              
اقتصادي ستونزو او د رواني جګړې وسايلو په ګډه داسـې يـو             
حالت رامنځته كړ، چې زموږ ولس له سختو روانـي سـتونزو او             

س نو تقريباً هـره ورځ لـه هـرو دريـو            او. يشذهني بحران سره مخ     
افغانــانو څخــه دوه تنــه ضــرور پــر بــې نتيجــې سياســي بحثونــو   

 مليونـه افغانـانو څخـه    15 نو لږ تـر لـږه كـه لـه     ،خپل وخت تېروي 
لــس مليونــه افغانــان د ورځــې يــو ســاعت پــر سياســي خبــرو تېــر  

 مليونـه سـاعته وخـت ضـايع         10كړي، نو پـه يـوه ورځ كـې بـه مـو              
نـــو ) 365×10(ه دا پـــه يـــو كـــال كـــې ضـــرب كـــړو كـــړى وي او كـــ

 كـالو كـې   15مليونه ساعته وخت به شي او كه دا بيا په        ) 3650(

مليونه ساعته وخـت بـه مـو        ) 54750(نو  ) 365×15(ضرب كړو   
ــو ضــايع كــړى وي او دا       ــر بــې نتيجــې سياســي بحثون ــوازې پ ي
دومره خت دى چې د نړۍ هېڅ ملت بـه هـم پـر داسـې بـې نتيجـې                    

  . وي لګولاىمسايلو نه
له دې بې نتيجې تونـدو سياسـي بحثونـو څخـه چـې زيـات پـر                  

 چې د يوه كور غـړي       ،، داسې هم پېښ شوي    دياحساساتو ولاړ   
سره پر بېلابېلو لارو روان كړي او يو د بل پر وړاندې د حقـارت               

دې عقدې روښـنفكري ذهـن      . او بدګڼلو عقده په زړه كې وروزي      
 ــ   ــو شـ ــواد يـ ــولاى ، د هېـ ــاى نيـ ــم ځـ ــنفكرانو او كـــې هـ مېر روښـ

ليكوالــو يــوازې د يــو بــل پــر غنــدلو د خپــل فكــر او ليكــوالۍ     
  .ځواك اوبه كړ

 تودې جګړې هم د هېـواد       ،له خپرنيو هڅو او ساړه جنګ پرته      
د پخواني دولت لـه يـوه     . وګړو ته درانه رواني زيانونه اړولي وو      

افســر څخــه پوښــتل شــوي و، چــې د خپــل روحــي ژونــد پــه بــاب  
ــه   ــږي، هغ ــي وغږې ــه     ،ووويل ــر وخــت ل ــدې پ ــې دن  چــې زه د خپل

سختې رواني ستړيا او وېرې سره مخامخ وم، كله چې بـه مـې د               
 زمــوږ او د ،شــپې ســترګه پټــه كــړه، نــو پــر جګــړه بــه بوخــت وم    

مجاهدينو ترمنځ به سخت جنګ روان و، په همدې وېره كـې بـه               
ــه شــوى و        ــه مــې خول ــول وجــود ب ــدم، ټ ــه راپاڅې ــه خوب ــدا . ل هم

يوه مجاهد څخه هم شوې، هغه هم په خپل خـوب كـې        پوښتنه له   
د جګړې په شـپو او ورځـو        : (( رواني پېټي خبرې كوي او وايي      د

ــم     ــده شــوى ي ــه چــې زه وي ــه او   ،كــې كل ــو شــاوخوا مــې ټانكون  ن

)). عسكر تاو وي او په همدې شېبه كې له خوبه راپاڅېـدلى يـم             
ا خو پر عـام ولـس بيـا د      . دا خو د جګړې دواړه عملي خواوې وې       

دواړه وېروونكې خپسې ناسـتې وې او هېچـا بـه هـم پـه دې څـو                  
ــه وي كــړى    د پخــواني . كلونــو كــې پــه ارام روح او روان خــوب ن

دولت تر كنټرول لانـدې ځوانـه پرګنـه د پـوځ پـه ټولګيـو كـې لـه                    
روښنفكران د  . جبري تنظيم څخه ترسخت رواني فشار لاندې وه       

او عوامــو كــې د خپــل راتلــونكي ژونــد پــر لــر ليــد ډاډمــن نــه وو 
جګــړې ترڅنــګ د زياتېــدونكي اقتصــادي فقــر لــه كبلــه روانــي  

دې ســتونزو هغــه وخــت لا  . ســتونزې نــورې هــم پــه زياتېــدو وې  
ځواكمنتيا وموندله چې په كابل كې سياسي نظام بدل شو، خو           

لنډه دا چـې د  . حالات د خلكو د هيلو خلاف لا پسې ويجاړ شول   
د كابــل .  ســتونزو واوښــتهولــس زياتــه برخــه پــه ډول ډول روانــي

پوهنتون له يوه استاد څخه مې د دغه درد شريكولو په ترڅ كې             
فيصـده  ) 95( تقريبـاً    ،وپوښتل چې د افغانسـتان زيـات وګـړي        

تاتـه  : ((پر يوې نه يوې ډول روحي ناروغۍ اخته دي، هغه وويل          
چې كوم روغ ښكاري هغه هم ناروغ دى؟ ځكه چې دا دردونكې            

  ))ې ولې تاثير نه كوي؟او غملړلې پېښې پر

  فرهنګي ټولنې او فرهنګي 
  مسئوليتونه

  
 
 
  

 چـې   ،د افغاني ټولنې جوړښـت او برخليـك همداسـې راغلـى           
ټول تاريخ يـې لـه جګـړو، لـوړو، ژورو، سياسـي كړكېچونـو او                 

د وخت د تاريخي وېش په انډول ډېره لـږه    . ناندريو څخه ډك دى   
.  وي ې ايسـتل  ه سـاه  اراسـم موده ليدلاى شو، چې افغانانو پكې       

خــو زمــوږ ولــس د خپلــې فرهنګــي ســليقې، مينــې، اســتعداد،   
ذوق او شوق پـه زور، وخـت پـر وخـت د فرهنـګ او ادب ښـكلې                   

دا چې ولـې دا مـاڼۍ بيـا         . ماڼۍ تيارې كړي او سينګار كړي دي      
ژر له خاورو سره برابرې شوي او د ايرو پر څلـو بـدلې شـوي؟ دا                 

هنـداره كـې مطالعـه كېـدى        نو د هېواد د سياسـي پېښـليك پـه           
  .شي

هغـه  ) لـه اسـتثناتو پرتـه     ( په افغانستان كې سياسـي واكمنـو        
وخت فرهنګپالنې او فرهنګ بډاينې ته غېږه پرانيستې، چـې د   

دا خبـره   . دوى له سياسي او ځاني ګټو سره يې سـمون لـرلاى دى            
په ځانګړي ډول د پښتو ژبې او پښتني فرهنګ په باب د صـدق            

غانستان او هم په كوزه پښـتونخوا كـې وخـت پـر             هم په اف  . وړ ده 

مه 13 ل كال د وري پر       1374دا ليكنه له پېښوره خپرېدونكې ارمان جريدې د         
 .ګڼه كې خپره كړې ده) 11(نېټه په خپله 

وخت پښتو ژبه او پښتني فرهنګ د سياسي معاملو په تله كـې             
خو له دې سره سره بيا هم په سياسي واكمنـو           . ايښودل شوي دي  

او نا واكمنو كړيو كې دلته او هلته ځينې ځانګړي شخصـيتونه            
له وو، چې له خپلې ژبې او فرهنګ سره يې بې كچې مينه درلود            

د همـدې  . او د قربانۍ تر پولې يـې خپلـې هڅـې نـه دي سـپمولي            
مقصــد لپــاره هــم د دولــت پــه چوكــاټ او هــم پــه خپلواكــه توګــه   
ځينې فرهنګي ټولنې جوړې شوي، چـې تـر خپلـه وسـه يـې خپـل        

  .فرهنګي مسووليت ترسره كړى دى
يـــو وخـــت داســـې هـــم راغـــى چـــې روښـــنفكرو فرهنګپـــالو او  

خپلواكه توګه دې ډګر تـه راودانګـل        فرهنګ مينه والو خپله په      
او نور يې نو دېته ونه كتل چې سياسي واكوالو او نـورو تـه دې                

ل كـال   1369په همـدې هيلـه د       . د فرهنګ د خدمت په هيله كېني      
 نېټه په كابل كې د افغاني روښـنفكرانو يـو لـوى             25د عقرب پر    

ورپسـې د   . جـوړ شـو   )) خوشـال فرهنګـي ټولنـه     ((فرهنګي مركز   
هــــم )) ه ســــيد جمــــال الــــدين افغــــان فرهنګــــي ټولنــــهعلامــــ((

ــه      . پرانيســتل شــوه  ــه هغــې نېټــې ن ــولنې ل د خوشــال فرهنګــي ټ
تراوســـه پـــورې پـــه لســـګونو علمـــي غونـــډې، ســـيمينارونه او 

)) شمشـــاد(( كـــړي او د خپــل خپرنـــي ارګــان   ېمشــاعرې جــوړ  
 عنوانـه علمـي او ادبـي اثـار خپـاره كـړي              14مجلې په ګډون يـې      

جمال الدين افغان فرهنګي ټولنې هم تراوسه       د علامه سيد    . دي
  .عنوانه بېلابېل علمي او ادبي اثار چاپ كړي دي) 9(پورې 

ــوه      ــه افغانســتان كــې د ي ــه چــې پ ــار((كل ــه پاســه  )) نات ــل ((ل ب
ــار ــه     )) نات منځتــه راغــى او د هېــواد پــاتې فرهنګــي شــتمنيو ت

پكې درانه زيانونه واوښتل، د هېواد د فرهنګيـانو مسـووليت           
پـه پېښـور كـې مېشـتو افغـاني فرهنګيـانو            . هـم درونـد شـو     نور  

وپتېيله چې د مهـاجرت پـه ژونـد كـې هـم د خپـل فرهنـګ لپـاره                    
)) افغـان ادبـي بهيـر     . (( خپلو هڅو ته انسجام او اوډون وركـړي       

يــې جــوړ او دا دى لــه څــو مياشــتو راهيســې خپلــو اونيــزو ادبــي 
افغـان   ((د. غونډو او نورو هڅو تـه پـه اوډلـي ډول دوام وركـوي             

اوسنۍ هڅې د ليكوالو ترمنځ د كره كتنـې د زغـم            )) ادبي بهير 
پيدا كولو، د ادبي ليكنو د بېلابېلـو ډولونـو د څرنګـوالي او د               

  .استعدادونو د غوړولو په برخه كې ډېرې اغېزمنې دي
ــر  1373د  ــال د كـــب پـ ــواد د فرهنـــګ د   28ل كـ ــه د هېـ ــه نېټـ مـ

پـر همـدې    . پورتـه شـو   ښېرازۍ او زرغونتيا لپاره يو بل ګـام هـم           
جـوړه  )) ننګرهار فرهنګي ټولنـه   ((نېټه په جلال اباد په ښار كې        

د دې فرهنګي ټولنې په پرانيستونكې غونډه كې د هېواد          . شوه
ځينو ليكوالو، شاعرانو، د ننګرهار جهادي شورا ځينـو غـړو،           
د ننګرهار ولايت ځينو مخورو، فرهنګيانو او فرهنګپالو برخه         

نــډې برخــه والــو د هېــواد نوميــالي ليكــوال   اخيســتې وه، د غو
استاد محمد اصف صميم د نوموړې فرهنګي ټولنې د مشـر پـه              

د دې ټولنې لومړۍ مېوه د ځوان او هڅاند ليكـوال       . توګه وټاكه 
نـومېږي  ) وركـه (حفيظ االله تراب د لنډو كيسو مجموعه ده چې          
  .او د نوموړې ټولنې له خوا تازه خپره شوې ده

 دا ده چې د فرهنګي ټولنـو لـه تعـدد څخـه د               د خوښۍ خبره خو   
هېوادنيو ملي او فرهنګي چارو په باب بنسـټيز اختلافونـه، نـه            
رامنځته كېږي او د ځينو سياسي ګوندونو په شان د هر څه حـل              

هره فرهنګي ټولنـه    . د برچې د زور په هنداره كې نه مطالعه كوي         
ــانګړي ډول        ــه ځ ــول فرهنــګ او پ ــوليز ډول ټ ــه ټ د كېــدى شــي پ

ــوره       ــاره غـ ــېرازۍ لپـ ــانګې د ښـ ــې څـ ــوې مشخصـ ــګ د يـ فرهنـ
  .خدمتونه وكړي

اوس نــــو د فرهنګښــــېرازۍ او فرهنګپــــالۍ لپــــاره همــــدغو  
فرهنګــي ټولنــو تــه د هيلــو ســترګې اوښــتي، زمــوږ پــه شــان يــوه 
ټولنه كې خو هسې هم په پوره مانا د يوه ځواكمن دولت تنستې             

همـــدغو ټينګېـــدى نـــه شـــي، نـــو ژبـــه او فرهنـــګ د پـــه اســـانۍ 
فرهنګي ټولنو، ليكوالو او شاعرانو په هڅو ژونـدي او خـړوب          

  .دي

  ، د زيان ترانستيتيوتد كابل طب 
   پېټي لاندې 

  
  
  
  
  
  
  
  
  
  

د تېرو درې كلنو جګړو په لړ كې د هېواد د نـورو لويـو او وړو       
تحصيلي، تعليمي، اقتصـادي او كلتـوري موسسـو د ړنګولـو            

 ته هم درانـه زيانونـه اړول        تانستيتيوپه لړۍ كې د كابل د طب        
په ياد شوي زماني واټن كې نه يوازې دا چې نوموړي           . شوي دي 

روزنځي ته اقتصادي او مالي درانه زيانونه اوښتي، بلكې ډېر          
پــه دې مــوده كــې د    . درونــد معنــوي زيــان يــې هــم زغملــى دى      

محصلينو درسونه يا پـه نيمـه او يـا پـه بشـپړ ډول ودرول شـوي                  
و د شمېر په تناسب د درسي سـاعتونو شـمېر           كه د محصلين  . وو

ــوړي         ــه نومـ ــه بـ ــوعي توګـ ــه مجمـ ــو پـ ــو، نـ ــې ونيسـ ــام كـ ــه پـ پـ

د . مــا پــه كابــل كــې د تنظيمــي جګــړو پــر مهــال ډېــر وختونــه تېــر كــړي 
افغانستان هرې اقتصادي، علمـي او فرهنګـي شـتمنۍ تـه چـې بـه زيـان                  
رسېده، نو زموږ له زړونو بـه وينـې څڅېـدلې، هغـه وخـت مـا پـه خپـل او            
بدل نامـه ځينـو فرهنګـي او اقتصـادي موسسـو تـه د اوښـتو زيـانونو پـه                  

فرهنګي موسساتو ته د اوښـتو زيـانونو        . ب معلومات راټول او چاپول    با
دا . پــه بــاب معلومــات بيــا پــه يــوه ځــانګړي اثــر كــې راټــول او چــاپ شــول

په مستعار نامه له پېښـوره      ) مروان(ليكنه هم، همغه وخت شوې وه او د         
ل كـال د چنګـاښ      1374د  چـې   ګڼه كې،   18خپرېدونكې ارمان جريدې په     

 . خپره شوې دهچاپ شوې، مه نېټه11پر 

ــتيتيوت ــي      انسـ ــې د درسـ ــاوخوا كـ ــه شـ ــو پـ ــو مليونـ ــه د لسـ  تـ
  . ساعتونو دضايع كېدو زيان اوښتى وي

ــتيتيوتد طــــب  ــديريت  (انســ ــاغلي  ) د جنســــي مــ ــدير ښــ مــ
ــه دې چــې  ((: محمداصــف وويــل  ــو  انســتيتيوتســره ل ــه د ټول  ت

سېدلو زيانونو دقيق شمېر خورا ګران كار دى، خـو بيـا هـم پـه                ر
پــــه . اټكليــــز ډول د زيــــانونو انــــدازه څــــه ناڅــــه لګېــــدى شــــي 

 كــــې د پتــــالوژۍ، بيوشــــيمۍ، هســــتولوژۍ،    انســــتيتيوت
فـــارمكولوژۍ، مكروبيـــالوژۍ، انـــاتومۍ، كيميـــا او فزيـــك 

دې څـــــانګو خپـــــل خپـــــل مجهـــــز . ديپارتمنونـــــه موجـــــود دي
 چې د طبي علومـو پـه زيـاتو عصـري وسـايلو              لابراتوارونه لرل، 

دا لابراتوارونه لـه ټولـو وسـايطو او وسـايلو سـره لـه          . وسمبال و 
منځه وړل شوي دي، چـې مـالي ارزښـت يـې پـه سـوونو مليونـو                  

 فزيكــي ســاختمان او نــورو انســتيتيوتد . افغــانيو تــه رســېږي
د ودانيـو   . درسي وسايطو او وسايلو تـه هـم درون زيـان اوښـتى            

 سلو كې برخـې تخريـب شـوي، د اوبـو او برېښـنا سيسـتم                  په 30
 عــرادې بېلابېــل مــوټر 20 انســتيتيوتيــې هــم ويجــاړ شــوى، د 

 انســتيتيوتد قرطاســيې ډيپوګــانې چــور شــوي، د : غــلا شــوي
مـرې، مايكونـه،   ټول سـمعي او بصـري مـواد لكـه د عكاسـۍ ك             

يكرونه، علمي سينمايي فلمونه، هنري     پروجكتورونه، لوډسپ 
فلمونــــه، ګرځنــــد امپــــي فايرونــــه، تلويزيونونــــه،  ســــينمايي 
لـه دې   . ونه، ويـدو كيسـټې او داسـې نـور غـلا شـوي             رترانسفرم

له منځه وړل   ) مطبعه( ډېره مجهزه چاپخونه     انستيتيوتپرته د   
  )).شوې ده

يـوازې  : ((د بيالوژۍ څانګې يوه سابقه لرونكـي اسـتاد وويـل          
ې پـه لسـګونو     له لابراتوار څخه ي   ) بيالوژۍ(يې زموږ د څانګې     

ميكروســـــكوپونه، د تســـــليخ بكســـــونه، د ميكروســـــكوپ    
 دانــې، ســاده 5000ګروپونــه، تثبيــت شــوي مختلــف ســلايډونه  

 دانـې، درجـه لرونكـي اسـتوانې، يخچالونـه او            200سلايدونه،  
  )).نور وسايل چور او له منځه وړي دي

ــتيتيوتد  ــل  انســ ــوول وويــ ــن مســ ــو تــ ــي د  : ((  يــ ــدى شــ كېــ
بيــا جوړولــو لپــاره زر مليونــه افغــانۍ  د ودانيــو د انســتيتيوت

ــانونو د تثبيــت       ــه ده، د زي ــره دقيقــه ن كفايــت وكــړي، خــو دا خب
كميسيون پـه دې خبـره كـار كـوي، چـې وروسـته بـه دقيـق زيـان                    

بل دروند او نه جبرانېدونكى زيان چې نومـوړي         )). معلوم كړي 
 ته اوښتى هغه د علمي او درسي كتابونو لـه منځـه             انستيتيوت

.  يو ډېر مجهز كتـابتون درلـود       انستيتيوتد كابل طب    . تلل دي 
ــل     ــلام علــــي وويــ ــاغلي غــ ــر ښــ ــابتون امــ ــوړي كتــ د : (( د نومــ

 كتابتون درې منزله درلودل، په دې كې دوه خـونې           انستيتيوت
د كتابتون فزيكي جوړښت په     . د محصلينو د مطالعې لپاره وې     

پــه دې كتــابتون كــې  . ډېــر علمــي سيســتم او بڼــې جــوړ شــوى و  
وس زره عنوانــه بېلابېــل علمــي كتابونــه موجــود وو، چــې  پنځــ

ــه چــې دلتــه د جګــړې اور       ــه وو، كل ــه انګليســي ژب ــاتره يــې پ زي
ــابتون درې واړه منزلــه وســيزل شــول، زيــات       ــو د كت ــد، ن ولګې

 پــه هڅــه او هانــد انســتيتيوتكتابونــه پكــې ايــره شــول، د طــب 
 څخــه يــو مصــئون انســتيتيوت عنوانــه كتابونــه لــه 6000يــوازې 
 انسـتيتيوت اى ته انتقال او د حالاتو په ښه كېـدو سـره بېرتـه               ځ

ــي      ــه اخلــ ــلين ګټــ ــرې محصــ ــې اوس تــ ــول، چــ ــه راوړل شــ د . تــ
 د استادانو هغه    انستيتيوت په كتابتون كې د دې       انستيتيوت

 عنوانـــه علمـــي كتابونـــه هـــم موجـــود وو، چـــې دوى پـــه       5000
 بېلابېلو وختونو كې د خپلـو علمـي ترفيعـاتو لپـاره ليكلـي وو              

دا اثار هـم د جګـړې       . او دلته يې يوه يوه خطي نسخه موجوده وه        
  )).د طاعون ښكار شول

  د افغانستان د ملي ګالرۍ
   برخليك

  
 
 
 
 
 
 
 
 
 

  
د .  ل كال د ثور پر مياشـت افتتـاح شـوې ده            1362ملي ګالري د    

ګالرۍ د پرانيستو په مراسمو كې د كندهار لـه ولايـت، د كابـل               
هنـري او تـاريخي اثـار       ) 200(قصر څخـه    له موزيم او له سلطنتي      

  .راوړل شوي او نندارې ته ايښودل شوي وو
 اسمايي واټ په هغه تعميـر كـې جـوړه شـوې وه،            ددا موسسه   

چې اصلاً د غلام نبي خـان چرخـي ملكيـت و او وروسـته بيـا پـه                   
سره له دې چې دا     .  و ىاطلاعاتو او كلتور وزارت پورې تړل شو      

رو د سـاتنې او ننـدارې لپـاره مناسـبه            د اثا  ۍودانۍ د ملي ګالر   
  .هم نه وه، خو بيا هم دا اثار په كې نندارې ته كېښودل شول

ل 1374 ګڼــه كــې چــې د 40-39دا ليكنــه هــم د وفــا جريــدې د څلــورم كــال 
پـه مسـتعار نامـه خپـره      ) نيـازي ( نېټـې سـره سـمون خـوري، د         9كال د لړم لـه      

 په بهير كې چې په كابل كې سخت جنګونـه روان او             د تنظيمواكۍ . شوې ده 
ــور           ــه شــان ن ــا پ ــو زه او زم ــدل، ن ــار لوټې ــوږ فرهنګــي اث ــر وخــت زم وخــت پ
هېوادوال پرې زيـات دردېـدل، همغـه وخـت مـا د دې كلتـوري تراژيـديو پـه                    
باب معلومات راټولول، دا ليكنه هم د همغې لړۍ يوه كړۍ ده چې وروسـته              

 .وړ شوجبيا ترې يو ځانګړى كتاب 

 كلــن فعاليــت پــه لــړ كــې هــر كــال د پــلان او  12د ملــي ګــالرۍ د 
بوديجې له مخې د هېـواد د معاصـرو هنرمنـدانو اثـار اخيسـتل       

په دې لـړ كـې د نقاشـۍ، مينـاتورۍ، مجسـمې او ظريفـه         . كېدل
 اثار اخيستل شوي او ملـي ګـالرۍ تـه تحويـل شـوي               596اثارو  
 زياته برخه د غلام محمد ميمنګي، عبـدالغفور         و  د دې اثار  . وو

برېښنا، استاد عبدالعزيز، استاد غوث الدين، اسـتاد يوسـف          
كهزاد، استاد عطايي، استاد خيرمحمـد يـاري، اسـتاد كـريم،            

  .و اثار و استادانواستاد قربانعلي عزيزي او داسې نورو
تر يوې لسيزې په زياته مـوده كـې دې ګـالرۍ هـر كـال لـس زره                   
ليدونكي درلودل او د افغان ولس لرغونى او تـاريخي فرهنـګ            

ل كال پيل شو او جهـادي تنظيمونـه         1371كله چې   . وهيې تمثيلا 
ــو د اطلاعــاتو او كلتــور       ــر دې وخــت ن ــه داخــل شــول، پ ــل ت كاب

ې هيلـه وو،  وزارت اداري، حقوقي او فرهنګـي مسـوولين پـه د    
چې هر څه به خوندي پاتې شي، خو امنيتـي چـارواكي او غالبـاً               
وسله وال جهادي افراد د يو توند باد په شان راخواره شـول او د           

كلــه چــې وســله والــو افــرادو د     . ګــالرۍ دېوالونــه يــې ولــړزول   
وزارت ټـــول اداري قيمتـــي وســـايل او وســـايط، لكـــه غـــالۍ،  

ي ګـالرۍ د منځـه تلـو وېـره لا           فرشونه او موټر چور كړل، نو د مل       
 نېټــه د وســله 23ل كــال د ســنبلې پــر 1371د . پســې ګړنــدۍ شــوه

والــو كســانو لــه خــوا د اســتاد غــوث الــدين او نــورو هنرمنــدانو 
څلور تابلوګانې غلا شوې، دولتي ادارو ته خبر وركړ شو، چـې            

ره دارانو دا كار ترسره كړى دى او په راتلـونكې كـې             يد ګالرۍ پ  

ه شته، خو هغوى بـې تفاوتـه پـاتې شـول او د ګـالرۍ د                 هم دا وېر  
ــه كــړه، ان دا چــې د        ــاره كــې يــې هــېڅ پرېكــړه ون ــه ب برخليــك پ
ــه    ــه وخـــت د اداري رئـــيس پـ ــور وزارت د هغـ ــاتو او كلتـ اطلاعـ
دســتور او د هغــه وخــت د كوپــوني مغــازې د مــدير پــه واســطه د 

 مـــوټرو زيـــات د ډبـــرو 30 نېټـــه تـــر 4 ل كـــال د ســـنبلې پـــر 1371
دې كـار ددې  . اره د ملي ګالرۍ په انګړ كې وغورځـول شـول          سك

مخــه ونيولــه چــې د ګــالرۍ اثــار راټــول او يــو مصــئون ځــاى تــه    
انتقــال شــي، ان تــر دې چــې د ګــالرۍ يــو زيــات شــمېر ښــكلي او 
ناب اثار د ډبرو سكرو په تور ګرد ككړ شول او د ګـالرۍ تعميـر                

ې كار د هېـواد  د. او لوازم هم د ډبرو سكرو په شان تور واوښتل        
ټول فرهنګپال او فرهنګيان متاثر كړل او د يـادو شـويو كسـانو              

ويل كېږي چې د نوموړ اشخاصو عمل قصـدي       . عمل يې وغنده  
  .په نومونو يادول)) بتانو((و، د ګالرۍ اثار به يې د 

نېټــه پــه  ګــالرۍ كــې د ځــاى پرځــاى  5ل كــال د ثــور پــر 1372د 
 هنري اثـار هـم غـلا شـول،      نور 3شويو وسله والو كسانو له خوا       

پر دې كار باندې د وزارت امنيتي څانګو هم ځان غلـى ونيـو او             
بيــا يــې هــم د ګــالرۍ د اثــارو د ســاتنې كــوم مشــخص تــدبير ونــه 

  .نيو
نېټه د ګالرۍ د امنيتي ساتونكو له       13ل كال د ثور پر      1373د  

مـره لـوى   و اثار غلا شول، دا ګالرۍ تـه د        26خوا د هنري  نقاشۍ      
دې ټولو پېښو تـه د      . ، چې جبران نه كېدونكى ګڼل كېږي      زيان و 

اطلاعـــاتو او كلتـــور وزارت لـــوړو مقـــامونو او نـــورو اړونـــدو 

كلـه چـې د ګـالرۍ د بېخـي لـه منځـه         . ادارو هېڅ پاملرنه ونه كـړه     
تلــو وېــرې د ځينــو زړونــه ودردول، نــو پــه اطلاعــاتو او كلتــور    

ي وزارت د   وزارت كې ځينو اشخاصو له هغه جملې نه د نومـوړ          
هنــر د رئــيس پــه ځــاني هلــو ځلــو او د ځينــو نــورو مســولينو پــه    

 تاريخي اثـار لـه اصـلي تعميـر څخـه د           692مرسته د ملي ګالرۍ     
  .وزارت تعمير ته را انتقال شول

تر دې نږدې تېرو ورځو پورې هم د ګالرۍ تعمير د وسـله والـو      
مير كسانو په لاس كې و، معلومه نه ده چې تر كومه به په دې تع              

پـه هغـو ځـايونو كـې چـې پخـوا پـه كـې                . كې د دوى واكمنـي وي     
ظريفه او ښكلي اثار ځوړند وو اوس يې بيا ترې تشنابونه جـوړ             
كړي او يا هم پخلنځي، كېدى شي د يو څه وخت په تېرېدو سره              

  .د تعمير پاتې برخه هم ونړېږي
هغه اثار چې له ملي ګالرۍ څخه د وزارت مقـر تـه راوړل شـول                

 چـــې د ،مصـــئون نـــه دي او داســـې ګونګســـي هـــم دي اوس هـــم 
وزارت په مقر كې هـم د ځينـو چـارواكو لـه خـوا د ګـالرۍ ځينـې                    
  .اثار غلا شوي او دا لړۍ كېدى شي، نوره هم ادامه پيدا كړي

  ادارې څو اوسنۍ د كابل د 
   ځانګړتياوې

  
  
  
  
  
  
  

  
له هغې ورځې چې په كابل كې دولتي سيسـتم ړنـګ شـوى او               

وړه شوې، نو پر ټول افغانستان په تېره بيا پر كابل           نوې اداره ج  
د اورونـــو او غمونـــو، لـــوږو او تونـــدو، ســـختيو او بـــدمرغيو  

  .قحطيو او قيمتيو سخت ناتار اوري
هغه څه چې د تېرو غميـزو لـه ناتـار څخـه خونـدي پـاتې وو، د                   
ــتنو او ډول ډول منفــــي فكــــري      ــي ادارې د ځــــان غوښــ تنظيمــ

ســـره لـــه دې چـــې پـــه .  شـــوله ايـــرتمـــايلاتو د اور پـــه څپـــو كـــې
 كلونــو راهيسـې حكومــت او دولـت نــه   وافغانسـتان كـې لــه درې ـ  
(!) او د دفــاع وزارت(!)  جمهــور رئــيس:شــته، خــو القــاب شــته

اســلامي اردو، د وســله والــو پــوځ اعلــى قومانــداني او دې تــه   
لـه دفـاع وزارت سـره د افغانسـتان          . ورته نومونې اورېدل كېږي   

خـو د دفـاع   ) د افغانسـتان د دفـاع وزارت   ( نوم اخيسـتل كېـږي      
غــږ يــې يــوازې د كابــل ښــار لــه څــو نــاحيو څخــه پورتــه كېــږي او 

 46-45دا ليكنه له پېښوره د خپرېدنكې وفا جريدې د څلورم كـال پـه               
 نېټـــې ســـره ســـمون خـــوري، د 24ل كـــال د لينـــدۍ 1374ګڼـــه كـــې چـــې د 

په مستعار نامه خپره شـوې ده او د هغـه وخـت د ادارې انځورنـه                 ) نيازي(
 .كوي

كـه چېـرې مخـالفين د       : (( اعلاميو كې يې دا ټكي هم راغلي وي       
كابل پر ښار خپلو راكټي حملو تـه دوام وركـړي، نـو د اسـلامي                
اردو ځواكونــه بــه د كابــل شــاوخوا تــه نــږدې ښــارونه تــر غوڅــو   

مقصـــد يـــې ميـــدان ښـــار، )) ي بمبـــاريو لانـــدې ونيســـيهـــواي
د دوى پــــه فكــــر، . چهاراســــياب او د لــــوګر ولايــــت مركــــز دى

چهاراسياب، ميدان ښار، لوګر او د هېواد نورې سـيمې چـې د             
لــه . مخــالفينو پــه لاس كــې دي، هغــه افغانســتان نــه ګڼــل كېــږي 

د اسـلامي   : (( كابل راډيو څخه داسې خبرونـه هـم اورېـدل شـوي           
 ځواكونو او مجاهدينو تېـره شـپه او نـن سـهار د غوڅـو او                 اردو

ځپونكو عملياتو په نتيجه كې د ناولو وملېشو لـه وجـود څخـه              
يو كلى په بشپړ ډول پاك كړ، د دې عملياتو په نتيجـه كـې چـې                 
په ډېرې لوړې او عالي روحيـې سـره ترسـره شـول، د دښـمن دوه                 

ه او درنــه ټينــګ ســنګرونه او د هغــوى يــوه زياتــه انــدازه ســپك   
  .))وسله د اسلامي اردو د ځواكونو لاسته ورغلې ده

ــه      دا د اســلامي اردو د ځــواكمنۍ جــاج و، چــې يــو كلــى يــې ل
مخالفينو څخـه نيـولى و او د دفـاع وزارت بيـا د خپلـو ښـارونو                
اوســېدونكو تــه اخطــار وركــوي، چــې ســخته بمبــاري بــه پــرې     

د جنــګ د نــورو ملكــو د دفــاع وزارتونــه خــو يــو بــل تــه    . وكــړي
 دفـاع كـوي، خـو د    نواخطار وركوي او د خپلو سيمو او هېوادو  

كه چا يـوازې د سـږ كـال د          . كابل د دفاع وزارت بيا معكوس دى      
ــه مياشــتې راهيســې    ــه پســې ډول    ،حمــل ل ــه پرل ــو پ ــل راډي  كاب

اورېدلې وي، نو داسې شپه بـه نـه وي، چـې د كابـل د ادارې يـو                   

په دې پيغـامونو كـې      . پيغام كوم بهر ملك ته نه وي خپور شوى        
  .هم د تسليت پيغامونه دي او هم د مباركۍ

داســې وختونــه هــم راغلــي، چــې تنظيمــي ادارې د يــو هېــواد   
ــى، ورپســې د اســلامي اردو د       ــام لېږل ــاركۍ پيغ ــه د مب مشــر ت
ځواكونو او د مخالفينو ترمنځ د جګـړې خبـر خپـور شـوى او پـه       

ان او  ټپيــ مــو چــې دومــره مــو مــړه، دومــره ،خبــر كــې ويــل شــوي
يوه ورځ دې ادارې د انګلستان د ملكـې         .  اسيران كړل   مو دومره

د زېږېدو د كاليزې په وياړ هغـې تـه د مبـاركۍ پيغـام لېږلـى و،                
پــه پيغــام كــې د هغــې روغتيــا او د عمــر د اوږدوالــي غوښــتنه     
شـوې وه، خـو همــدا ورځ پـه كابــل كـې يــوه غملړلـې ورځ وه، تــر      

:  فكــر خاونــدانو بــه ويــلشــلو پــورې كســان مــړه او ټپيــان وو، د
چې دلته د ورځې پـه لسـګونو وژنـي          ))(!) افرين په دې اداره     ((

او هلتـــه د يـــو شـــخص د روغتيـــا او د عمـــر د اوږدوالـــي لپـــاره  
 زيـات خپـاره شـوي      هـم  دې ته ورتـه خبرونـه نـور       . پيغامونه لېږي 

  .دي
 نېټــه دې ادارې د مصــر جمهــور رئــيس حســن    1374/8/29د 

اد كې د مصر سـفارت تـه د ايښـودل شـوي         مبارك ته په اسلام اب    
پــه پيغــام . بـم لــه املــه د خواشــينۍ او ډاډګېرنــې پيغــام لېږلــى و 

كــې ادارې د نومــوړې پېښــې لــه كبلــه د افســوس او خواشــينۍ   
اســويلي ښــكاره كــړي وو، پــر همــدې ورځ  پــه كابــل ښــار كــې د   

 تنه زخميـان شـوي وو، خـو ادارې          16 تنه مړه او     10جګړې له امله    
بلـه ورځ يـې بيـا پـه         .  پر حال يوه اوښكه هـم تويـه نـه كـړه            د هغوى 

سعودي عربستان كې د امريكا پوځي اډې كې د چاودلي بـم لـه              
املــه د ســعودي حكومــت تــه د خواشــينۍ او ډاډګېرنــې پيغــام    

 تنــه هنرمنــدان او د 8ورلېږلــى و، پــر دې ورځ هــم پــه كابــل كــې   
مونو لـه   شاګردان وژل شوي وو، ددې پيغـا        تنه   12طلوع كورس   

ــه خبرونــو كــې د        ــو مقصــد دا دى چــې پ ــرت څخــه د ادارې ي كث
ادارې نوم يـاد شـي، نـور خـو نـه دوى پـر هېـواد حاكميـت لـري،                     
ــو       ــه بېلابېل ــه لاړ شــي او ل ــو ســيمو ت ــواد بېلابېل چــې دوى د هې

 ابادۍ، ودانۍ او يا هـم د كـوم          مېقومونو سره وګوري او يا كو     
ومــوړې ادارې تــر علمــي كــار ډبــره كېــږدي، هغــه ســيمې چــې د ن

 كــار نــه ترســره كــوم كنټــرول لانــدې دي، پــه هغــو كــې هــم د خيــر 
كېــږي، چــې د ادارې مشــران پــه پرانيســتو كــې برخــه واخلــي او  
نوم يې ياد شي، نو دوى ته يـوازې همـدا پيغامونـه پـاتې دي او          

پــه پيغــامونو كــې د يــادونې وړ بــل ټكــى دادى چــې داســې . بــس
 28پيغـام وي مـثلاً د اسـد د           چې هره شـپه بايـد يـو          ي،منظم شو 

نېټې په باب له يو هېواد څخه يو پيغام رالېږل شـوى و، څرنګـه               
چې د پيغامونو لېږل او رالېږل زيات وو او هره شپه بايد د نامـه       

 نـــو دا پيغـــام يـــې د ســـنبلې ،لپـــاره يـــو پيغـــام نشـــر شـــوى واى
مياشتې په پاى كې نشر كړ، چې يـوه مياشـت د هغـې ورځـې لـه                  

لــه ايــران، هنــد، چــين، ســوريې،  .  تېــره شــوې وهمناســبت څخــه
البانيــا، امريكــا، تركيــې، اذربايجــان، ارمنســتان، ســعودي،   
قطر او ځينو نورو مشهورو هېوادونو نه پرته ځينو نورو داسې           
هېوادونــو تــه هــم پيغامونــه لېــږل شــوي، چــې هغــه ګــرد ســره لــه   

افغانستان سـره نـه پخـوا او نـه هـم اوس ډيپلومـاتيكي اړيكـي                 
د اكثرو پيغامونو متن كـټ مـټ يـو شـان وي، داسـې فكـر                 . يلر

كېږي چې پيغامونه مخكې تر مخكې تيار ليكل شوي، يوازې          
  .د هغه هېواد او جمهور رئيس د نوم ليكل ورته په كار دي

ــه دې ډول       ــې لـ ــل اداره يـ ــې د كابـ ــه چـ ــي موخـ ــه اساسـ ــوه بلـ يـ
پيغامونو څخـه لـري، هغـه داده، چـې دوى فكـر كـوي ځانتـه بـه                   

روعيت او بين المللي ملاتړ ترلاسه كړي او بيا بـه خلكـو تـه               مش
ووايي هغه دى ټول ملكونه موږ په رسـميت پېژنـي، خـو پـه دې                 

  .خبر نه دي چې ولس اوس پر ټولو خبرو پوره پوهېږي

(c) ketabton.com: The Digital Library



 62

   نېټې غميزه 6د جدي د 
  او د هغې مركزي كركټر

  
  
  
  
  

، هـره ټولنـه او ولـس ځانتــه د ويـاړونو، پرتمونـو، نېكمرغيــو     
دا پېښــې او . بــدمرغيو، غميــزو او كړاوونــو شــپې ورځــې لــري 

يادونه د ولس په ذهن كې انځور شوي وي او لـه يـوه نسـل څخـه        
څرګنــده خبــره ده چــې پېښــې پــه خپــل ســر نــه   . بــل تــه انتقــالېږي

رامنځته كېږي، اشخاص او د ژوند نور پېچلي شرايط د پېښو           
 نـــور د رامنځتـــه كېـــدو ســـبب ګرځـــي او د پېښـــو پـــه لـــړۍ كـــې

هغـــه اشـــخاص چـــې د ذهنـــي، فكـــري،  . اشـــخاص روزل كېـــږي
ــوه كمــزوري وي او      ــه پل ــورو ښــېګڼو ل اخلاقــي، اجتمــاعي او ن
ــه او      ــره كرغېړن لويــو كــارونو تــه لاس اچــوي، نــو نتيجــه يــې ډې

دا ډول اشـخاص د منفـي كركټرونـو پـه توګـه د              . يځبدمرغه راو 
او ولس په ذهن كې ځاى نيسي او ولـس تـه د وراړول شـوي درد                

زمـوږ د هېـواد     . زيان له كبله د هغو د سختې كركې سـبب ګرځـي           
 لمريـــز كـــال د 1358د معاصـــر تـــاريخ تـــر ټولـــو بدمرغـــه ورځ د 

ددې غميــزې مركــزي كركټــر ببــرك    . مرغــومي شــپږمه نېټــه ده  

ل 1374 ګڼـه كـې چـې د    48-47دا ليكنه د وفا جريدې د څلورم كال پـه      
پـه مسـتعار نامـه      ) نيـازي .ا( نېټې سـره سـمون خـوري، د          10كال د جدي له     
 .خپره شوې ده

 چـــې پـــر نومـــوړې نېټـــه د شـــوروي اتحـــاد د ســـرو ،كارمـــل دى
  .لښكرو په زور د كابل پر تخت كېنول شو

د جنـرال محمـد حسـين خـان زوى د بګراميـو د              ببرك كارمل   ((
كمريــو اوســېدونكى و، د ببــرك كارمــل د نيكــه محمــد هاشــم     

د بهرنيــو چـــارو د  . پلرونــه لــه كشـــمير نــه كابـــل تــه راغلـــي دي    
محمـــد (پخـــواني وزيـــر عبـــدالوكيل نيكـــه، د نومـــوړي پـــلار   

حربي ښوونځي كې شامل او وروسته يې خپلـه لـور هـم         ) حسين
ك كارمـــل د كابـــل پوهنتـــون د حقوقـــو لـــه ببـــر)). ورتـــه وركـــړه

پوهنځي څخه فارغ شـوى او بيـا يـې د پـلان پـه وزارت او ځينـو          
-1965نومــوړى د . نــورو دولتــي ارګــانونو كــې كــار كــړى دى     

د لــومړۍ كنګــرې لــه ) خلكــو دموكراتيــك ګونــد( كــال د 1343
په نامه يوه بېلـه سياسـي ډلـه        ) پرچم(وروسته يې د    . غړو څخه و  
 د خپــل سياســت د پيــل لــه كلونــو څخــه د شــوروي ده. جــوړه كــړه

 په همدې وجه خو روسـانو تـر         ،اتحاد له سفارت سره لار درلوده     
دى د شــوروي ســفارت كــار . بــل هــر چــا پــر ده زيــات بــاور درلــود

 چــې د هغــوى پــه ډېــرو خصوصــي  ،كوونكــو تــه دومــره نــږدې و 
  .غونډو او مېلمستياوو كې هم د ګډون بلنه وركول كېدله

ــ((د  ګڼـــه د ســـردارمحمد 3ل كـــال 1374جريـــدې د )) ېپلوشـ
مـوږ پـه    : (( داودخان د وخت د كابينې د يوه غړي له خولې ليكي          

كابـل كـې د شـوروي سـفارت لــه خـوا رسـماً د ځينـو خبـرو لپــاره         
نوموړي سفارت تـه بلـل شـوي وو، كلـه چـې سـفارت تـه وردننـه                   
شو، نو د سفارت كار كوونكو موږ ته هركلـى ووايـه، د هركلـي               

 هـم، لكـه د سـفارت د يـو غـړي             )كارمـل  (ونكو په ډله كې دى    وي
  )).په توګه ولاړ و

جګړن ولاديمير كوزيچ كين چې پـه ايـران كـې د افغانسـتان              ((
 11كــال د نــومبر پــر 1972بــي مــامور و، د . جــي.پــه ارتبــاط د كــي

بي .جي.نېټه له بي بي سي سره د يوې مركې په ترڅ كې دى د كي              
د همدغو روابطو نتيجـه وه چـې دى   )). يو لوړ رتبه مامور وباله  

پـه چكوسـلواكيا كــې د افغانسـتان لــه سـفارت څخــه پـه مخفــي      
  .ډول مسكو ته بوتلل شو

ــوكين     .جــي.د كــي((  ــورنجنرال ل ــي د جاسوســۍ ضــد مشــر ت ب
ــي ــي كــولاى شــول  .جــي. كــي: واي ــه   ،ب ــرادو پ ــو او اف  چــې د ټولن

خصوصــي او عمــومي تــاريخ كــې بــدلون راولــي او د كمانــډو      
افراد يې په واك كې وو، چې د شوروي تر پولو د بانـدې              داسې  

هم په هر ډول تهاجمي او تروريستي عملياتو لاس پورې كـړي،            
) زينـت (چې لـه همـدې قطعـې نـه يـوه ډلـه چـې پـه مسـتعار نامـه             

يادېدله، د سـفارت د سـاتنې پـه پلمـه كابـل تـه ولېـږل شـوه او د                     
  .جنرال ويكتور پاپوتين قوماندې ته وركړل شوه

بـي لـه    .جـي .دمرغـومي پـر پنځمـه نېټـه د كـي          : ((وموړى وايـي  ن
بــي .جــي.  چــې لــه كابــل نــه د كــي،مشــر انــدروپوف ســره ناســت و

وژلـو او د عمليـاتو د بريـاليتوب خبـر وركـړ،             د  نماينده د امـين     
اندروپوف احساساتي و او ويې ويـل چـې كارمـل ژر پيـدا او د                

  !)).ې متن ورته جوړ كړئيبيان

راډيو نه د حفيظ االله امـين د وژنـې اعـلان لـه             له تاشكند   (( بيا  
يو اشـنا سـتوني نـه راووت او دا اعـلان د مفصـلې وينـا پـه تـرڅ             
كې د هغه له خوا د تاشكند د راډيو په څپو كې څـو ځلـې تكـرار                  
شو، چې وروسته يې خپلې غلطۍ ته پام شـو، كابـل راډيـو يـې                

  .قطع او خپله خپرونه يې د كابل راډيو په نامه كړله
بـي  .جـي .ه چې دى د امين له مرګ نه پوره ډاډه شو، نو د كـي   كل

 خپلـو تښـتېدلو ملګـرو سـره بېرتـه كابـل تـه               لـه له مېلمستون نه    
  .راوستل شو او پر تخت كېنول شو

برژنيــف او روســي مشــرانو د يــو تلګــرام پــه تــرڅ كــې ده تــه د     
  .))برياليتوب مباركي وركړه

 ده پـه زغـرده د        بيـا نـو    ،كله چې دى د كابل پر تخت كېنول شـو         
شوروي اتحاد پر دوستۍ او اړيكو وياړ كاوه، ان دا چې د يـوه              
محفل په ترڅ كې يې د ګرمو احساساتو په وجه خپـل هـر څـه پـه                  

  .ډاګه كړل
نوموړى د روسپالنې په مينه كې دومره ډوب و چې ان د خپـل              

ايښـى و او د شـوروي اتحـاد دوسـتي           ) واسـتوك (زوى نوم يـې     
  .ه منونكې بللهيې تلپاتې او خلل ن

نېټـــې پېښـــه د انقـــلاب نـــوى 6ســـره لـــه دې چـــې ده د جـــدي د 
د شـوروي   يـې    خو د دې پړاو پـه بـري كـې            ،بشپړتيايي پړاو باله  

هــر گــاه  : (( دى وايــي. لــه رول څخــه پــه خپلــه پــرده اوچتــه كــړه      
ــه اتحــاد شــوروي سوسيالســتى     كمكهــاى بــى شــايبه و برادران

حلـــهء نـــوين خـــود   نميبـــود، انقـــلاب پيروزمنـــد ثـــور وارد مر   

نميگشت و امروز نه تنها در افغانسـتان، بلكـه در منطقـه يـك               
-58مـخ،   15كابـل كـالنۍ،     )). (فاجعهء عظيم تـاريخ رُخ ميـداد      

  ). كال ګڼه59
نومـــوړي د ګـــران هېـــواد د ويـــاړونو، پرتمونـــو او رزمونـــو د  

سـتر  ((ماضي پاڼې نه وې لوستې او د هېواد ژوند او بقا يـې پـه      
په سلګونو ځله به يې په رسـمي او    . پورې تړله )) شوروي اتحاد 

كـــه د شـــوروي : (( خصوصـــي غونـــډو كـــې دا خبـــرې تكرارولـــې
 قواوو شته والى نه واى نـن بـه زمـوږ هېـواد د     ومحدودد  اتحاد  

كـال  59-58كابـل كـالنۍ     )). (امپرياليزم خولې ته لوېدلى واى    
  )مخ117ګڼه، 

ناشـى از  در حالى كه استقلال ملى كشـور مـا را خطـر جـدى            (( 
 يكبــار ديگــر دوســت   ميكــردتجــاوزات امپريالســتى تهديــد   

بــزرگ و ازمــوده مــردم افغانســتان، اتحــاد شــوروى دركنــار مــا   
  )مخ189كالنۍ، )). (قرار گرفت

ده د خپل هېواد عظمـت، غيـرت او همـت تـه نـه كتـل، يـوازې                   
جغرافيايي حدود، د نفوسو د شمېر څرنګـوالى او ځينـو مـادي             

رګې ورپټې كړې وې، ځكه يې نو پخپلو        وسايطو يې د ذهن ست    
يـې  (!) خبرو كې خپل هېواد ډېر كوچنى او خپل دوسـت هېـواد           

كمـك بلاعـوض خلقهـاى شـوروى بـه          . (( ډېر لـوى معرفـي كـاوه      
مردم افغانستان نمونهء برجسته است در مناسبات بـين المللـى         
ــت         ــر بايــك دول ــزرگ و كبي ــط حســنه يــك كشــور ب ــه از رواب ك

  ...)). كوچك

ت زيار ايسته چې د ژوند پـه ټولـو چـارو كـې د شـوروي      ده زيا 
اتحاد له تجربو او كړنو نه ګټه پورته كړي، كـه د افغـاني ټـولنې           
له ژوند چارو سره سمون خوري او كه نه؟ دا نـو بېلـه خبـره ده، د                  
ده هڅه دا وه چـې د دوو بېلابېلـو ټولنـو ژونـد هماهنـګ وښـيي                 

خه ګټه پورته كـړي،     او په اصطلاح د شوروي اتحاد له تجربو څ        
نو ځكه به يې په زياتو غونډو كـې د شـوروي پـر تجربـو ټينګـار                  

د ښــځو يــوې غونــډې تــه د خبــرو پــه تــرڅ كــې ددې تجربــو . كــاوه
يادونـــه او د ځوانـــانو يـــوې غونـــډې تـــه ددې تجربـــو د يـــادونې 
ترڅنــګ د شــوروي ځوانــانو د كمســمول لــه ســازمان څخــه مننــه  

ــدوي ــارب : (( څرګنـ ــى تجـ ــريت مترقـ ــاط  بشـ ــمند در ارتبـ  ارزشـ
ــه       ــيش از همــه تجرب ــه ب ــه اســت، در زمين ــان اندوخت ــاجنبش زن ب
تــــاريخى كشــــورهاى سوسيالســــتى و در درجــــه اول اتحــــاد     

  )).شوروى ارزش والا و بزرگى دارد
اجازه راكړئ چې د هېواد د ځوانانو د دغـې سـترې غونـډې               ((

او پيوســــتون پــــه كــــار كــــې د زړه لــــه كــــومې د ښــــو او لويــــو   
ــاليتو ــا د سوسيالســــتي   بريــ ــړم او يــــو ځــــل بيــ ــه وكــ بونو هيلــ

هېوادونو او د نـړۍ د نـورو هېوادونـو د ځوانـانو د بـين المللـي                  
ســـازمانونو پـــه ســـر كـــې د شـــوروي اتحـــاد د ليننـــي كمســـمول  

ــه خپلــې مننــې څرګنــدې كــړم      )). ســازمان مخكښــو اســتازيو ت
ده به تل د خپلو خبرو په ترڅ كې پـر څـو خبـرو            ). مخ212كالنۍ،  (

د (( او )) د افغــان شــوروي دوســتي: ((  ډېــر ټينګــار كــاوهبانــدې
 ده په دې يادونو كې د افراط تـر وروسـتۍ        .))انقلاب نوى پړاو  

اگـــر مرحلـــهء نـــوين انقـــلاب صـــورت . ((بريـــده ځـــان رســـولاى و
نميگرفــت، اكنــون افغانســتان در نقشــهء سياســى جهــان وجــود 

دور نمـاى دوسـتى افغـان و        ) (( مـخ 283كالنۍ،  )). (نميداشت
شوروي خلل ناپذير وخدشهء ناپذير است و از يك پيـروزى بـه             

وج بـه مـوج بـه طـرف تكامـل و اسـتحكام خـود                پيروزى ديگر م ـ  
  )مخ316كالنۍ، )). (پيش ميرود

 نېټې وروسته شوروي ته د خپـل سـفر اهميـت            6دى د جدي تر     
د ثــور انقــلاب د نــوي پــړاو تــر بريــاليتوب  : (( داســې څرګنــدوي

وروسته په بين المللي لحاظ زمـوږ لپـاره سـتره سياسـي پېښـه               
 او دولتي لوړې رهبرۍ     هماغه شوروي اتحاد ته زموږ د ګوندي      

د هئيت سفر او په مسكو كې د افغانستان او شـوروي اتحـاد د               
ــر اهميــت د اوســنۍ       ــالي ســرته رســول وو، د دغــو خب ــرو بري خب
شېبې د خبرو له چوكاټ څخـه ډېـر لـوړ دى او ځينـو برخـو كـې د             

كــالنۍ، )). (دوه اړخيــزو اړيكــو لــه چوكــاټ څخــه هــم لــوړ ځــي  
  ).مخ278

كلمـې تـه ځيـر شـو، نـو      )) چوكـاټ ((كې د كه په پورته عبارت     
ډېرې سپورې مانـاوې ځنـې راځـي، پـه عـادي ورځنـۍ محـاوره                

پـه منفـي مانـا كـارول كېـږي، خـو ده د              ) چوكاټـه وتـل   (كې هم له    
)) دوسـتي ((كلمو پرځاى كارونې ته هم پام نه دى اړولاى، هغه           

  . نو طبيعي ده چې نور څه ترې راولاړېږي،چې له چوكاټه ووځي
ره چې ده د هغو په باب بېلابېل متضـاد نظرونـه څرګنـد              بله خب 
 هغه د شورويانو د راتګ مساله وه، سره لـه دې چـې مـوږ                ،كړي

ــه وكــړه  ــه يادون هرگــاه كمكهــاى بــى شــايبه و   : (( ده ويلــي. پورت
برادرانه اتحاد جماهير شوروى  سوسيالسـتى نميبـود انقـلاب           

كــالنۍ، )). (پيروزمنــد ثــور وارد مرحلــهء نــوين خــود نميگشــت
 شـوروي د    -خـو بيـا بـه يـې هـم كلـه كلـه دا د افغانسـتان                 ). مخ15

 نېټــې د 14 كــال د قــوس د  1357 او د 5 كــال د دســمبر د  1978
 په قول د دواړو هېوادونو د حكومتونو   هتړون پر اساس چې د د     

 راغلي، كله بـه يـې ويـل چـې د ملګـرو ملتونـو د       ،ترمنځ شوى و  
، خـو كلـه چـې بـه د هېـواد      مادې پر اساس راغلي ) 51(منشور د   

 نـو   ،په دننه كې انتقادونه او فشارونه پـرې تـر حـده زيـات شـول               
 دا خبرې به ده هغـه       ،))امين راوستي ((بيا به يې ويل چې دا خو        

 چې نـور نـو د روسـانو او پـر خپـل بـري ورتـه شـك                 ،وخت كولې 
د خپل قدرت پر لومړي كال خو يې ځان د شـوروي  . پيدا شوى و  

يې چاتـه نـه وركـاوه او همـدا بـه            (!) باله دا وياړ  اتحاد يو وجود    
در اين دوستى و در اين روابط ميتـوانيم بگـويم كـه             : (( يې ويل 

هيچ قدرت درجهان اعم از ارتجـاع سـياه، امپريـاليزم جهـانى،             
ــد       ــر گــز نميتوانن شــوونيزم چــين و ديگــر نيروهــاى طــاغوتى ه

 زنـده ) (( مـخ 433كـالنۍ،   )). (كوچكترين خدشـه وارد سـازند     
بـاد دوســتى خلـل ناپــذير جمهـورى دموكراتيــك افغانســتان و    

!)). اتحــاد شــوروى دوســت و بــرادر جــاودان و هميشــه گــى مــا  
  )مخ456كالنۍ (

قسمى كـه   : (( د اسوشيتد پرس خبريال له ده څخه پوښتنه وكړ        
ــين ايجنـــت      ــه امـ ــد كـ ــبلاً گفتيـ ــد وقـ ــما فرموديـ ــآب شـ جلالتمـ

ــو      ــون شـ ــرا قشـ ــس او چـ ــود پـ ــا بـ ــاليزم امريكـ روى را در امپريـ
  )).افغانستان دعوت كرد؟

حفيظ االله امين ايجنت امپرياليزم امريكـا از اتحـاد          ((: جواب
شــوروى طلــب كمــك قطعــات محــدود نكــرده بــود، بلكــه ايــن    
ــوراى       ــاق اراى شـ ــه اتفـ ــويب نزديـــك بـ ــه اراده و تصـ كمـــك بـ

يـــك افغانســـتان صـــورت گرفتـــه  انقلابـــى جمهـــورى دموكرات
  )مخ325كالنۍ( )). است

 لـه انقلابـي شـورى څخـه مقصـد د نورمحمـد تـره كـى                  دلته كـه  
 ،وي، نو د هغه پر ژوند خـو روسـان رانغلـل           )) انقلابى شورى ((

نو د هغه تر مرګه وروسته روسانو د هغـه تـړون عملـي كـاوه؟ او                 
 نـو هغـه     ،كه د امين د وخت انقلابى شورى څخه يـې مقصـد وي            

بـره  بلـه عجيبـه خ    . خو دى خپله ردوي چې امين نه دي راغوښتي        
خـــو قـــدرت تـــه يـــې دى  (!) خـــو داده چـــې راغوښـــتي هغـــو دي 

  ؟!ورساوه

  رنځونه، مرګونه او : كابل
  كړاوونه

  
  
  
  

  

  
په كابل كې د ژوند د سـختوالي، تنګـوالي او نـورو كړاوونـو               

دې سـتونزو خلـك     . په وجه خلك له ډېـرو سـتونزو سـره مـخ دي            
 ډول ډول كارو ته مجبور كړي دي، د چـا كـوكې پورتـه شـوې، د                
چا فريادونه، چا چور وكړ، څوك چور شول، څوك مـړه شـول او           

. چــا د مــړو پــه شــتمنيو د ژونــد د هوســاينې چــارې برابــرې كــړې 
 اوس نو په ښار ،ژوند د افراط او تفريط له څپو سره يوځاى شو         

كې هره ورځ يوه نـه څـو داسـې رنګينـې متضـادې، خنـدوونكې                
ردوي او   چې د انسـان عواطـف د       ،او ژړوونكې پېښې پېښېږي   

  .خوځوي
څوموده دمخه د كابل د موسى كلا يوه مسجد تـه يـو څـوك د                 

. شپې ورننـوتى و، د مسـجد غـالۍ او نـور فرشـونه يـې وړي وو                
ســهار چــې لمــونځ كــوونكي مســجد تــه دننــه شــول، ګــوري چــې   
مسجد كې فرشونه نه شته، كله چې لـږ رڼـايي شـوه او د مسـجد                 

 8-7  پـه  دا ليكنه له پېښـوره د خپرېـدونكې  وفـا جريـدې د پـنځم كـال                 
پـه  ) نيـازي ( نېټې سره سمون خـوري،د     10ل كال د كب     1374ګڼه كې چې د     

 په كابل كې د همغـه مهـال د حـالاتو            دا ليكنه . مستعار نامه خپره شوې ده    
 .تصوير كاږي

 پــه روښــانه ډول دروازې تــه يــې پــام شــو، نــو پــه يــوه كاغــذ كــې  
  :ليكل شوي وو

زه ډېر مجبور وم، نـو ځكـه مـې د مسـجد سـامان او فرشـونه                  ((
 نـو مسـجد تـه بـه دا          ،يوړل، هر كله چې زمـا مجبوريـت رفـع شـو           

  )).په احترام. شيان بيا واخلم او رابه يې وړم
ــل كــې قحطــي او       ــه كاب ــر مياشــت پ د روان كــال د مرغــومي پ

 ورځينيـو چـارو د خړوبولـو        قيمتي د يو شمېر كورنيو د ژونـد د        
تنابونه دومره سست كړي وو، چې نور نـو د ټينګولـو نـه وو، ان             

. دا چې ځينې كورنۍ د خپلو ماشومانو په ساتنه پكو شوې دي           
د خيرخــانې مېنــې يــوه جــامع مســجد تــه يــو ســړي خپــل دوه تنــه  
ماشومان راوستل او په مسجد كـې پـر ناسـتو لمـونځ كوونكـو               

 د ټـول    ، چـې دا ماشـومان سـاتلاى شـي         هـر څـوك   : (( يې غږ وكـړ   
دې تـه ورتـه پېښـې د كابـل پـه      )). يځعمر لپاره دې ځان سره بـو      

  .نورو جوماتونو كې هم شوې دي
په همدې سـاړه ژمـي كـې نـه يـوازې پـه مسـجدونو، بلكـې پـه                    
نــورو عامــه ټولنــو او بــازارونو كــې هــم د ماشــومانو د ســپارلو    

ــوې دي  ــرې شـ ــتې   . خبـ ــال د دلـــوې مياشـ ــه لومړيـــو  د روان كـ پـ
 يو سړي   ،هې ت  د كابل د پښتني تجارتي بانك مخ       ،وختونو كې 

ــه زوره زوره يــې چيغــې      خپــل ماشــومان ترلاســه نيــولي وو او پ
 زه نـور    !ځئ دا ماشومان ځـان سـره بـو        !او خلكو راشئ  : (( وهلې

 په تن يې پـټ او پـه   ، چې دوى ته ډوډۍ وركړم ،ددې توان نه لرم   
دوى قتـل پـه خپلـه غـاړه نـه شـم              زه د    ، دا مـري   ،نس يې ماړه كړم   

 كـه نـه نـو دا        !ځي دا دې بـو    ،اخيستى، څوك چې ددې توان لري     
 بيا به نـو قتـل د دوى پـر غـاړه وي، مـا خـو خپلـه غـاړه              ،خو مري 

  )). نوره مو خپله خوښه،خلاصه كړه
د قحطۍ او قيمتۍ مـرګ او درد تـر څنګـه يخنـۍ هـم پـر ښـار              

پـه  .  لوړه بيه خرڅېـږي    د سون مواد په ډېره    . خپله خوله لګولې ده   
 د سـون لـه هغـو مـوادو څخـه هـم              ،همدې وجه خلـك مجبـور دي      

 چې له څارويو څخه لاسته راځي، د كابـل ښـار            ،ګټه پورته كړي  
يـــو تـــن تحصـــيل كـــړى ښـــاري، ددې مـــوادو د لاســـته راوړلـــو   

 چـې  ،څوموده دمخه په دې لټه كـې وم   : (( داستان داسې بيان كړ   
 چـې   ،ته راوړم، چا راته پته راكړه     د سون نسبتاً ارزانه مواد لاس     

د ښار په څنډو كې له شپنو سـره د ګـډيو، مېښـو او وريـو پچـې                   
پيدا كېږي، تيارې يې په بوجيو كې اچولي او د بوجيو په توګه             

 نه وو او د      يې خرڅوي، سره له دې چې د سون دا مواد هم ارزانه           
چــا خبــره د كشمشــو پــه بيــه خرڅېــدل، خــو مجبوريــت و، وامــې  

 ښـار تـه راروانـې يـوې لارۍ       ،ل، ټولې څلور بوجۍ شـوې     خيست
موټر كې مې دا بوجۍ واچولې او زه پرې له پاسه كېناستم، څو            

 چـې مـوټر ودرېـد او يـو ټوپكـوال            ،دقيقې لانـه وې تېـرې شـوې       
؟ او د ي دا څـه شـى د  ،رادمخه شو، سر له واره يې پوښتنه وكـړه        

 كـور   ،چـې دي   دا خو د وريـو پ      :چا دي؟ ما نو په ډېر جرئت وويل       
نـــو ماتـــه رابـــرګ شـــو، هلـــه راشـــه ددې . و يـــېېزتـــه يـــې وړم ســـ

 دي پچـې د پچـو مـې محصـول           !محصول راكـړه، مـا ويـل پچـې        
 ډېــرې :ليــدلى نــه دى، ســړى ډېــر پــه قهــر شــو او راتــه يــې وويــل  

 مـا   ،خبرې مه كوه ژر شـه هلـه د بـوجۍ پـه سـر زر افغـانۍ راكـړه                   
ده، نو په پـاى كـې   چې فرياد كاوه سړى راته نور هم بدو رګى كې        

  .))مجبور شوم څلور زره افغانۍ مې وركړې او كور ته راغلم
 كابــل ښــار كــې د نــورو بــدمرغيو ترڅنــګ غــلا، اختنــاق،    پــه

ــر وخــت          ــم خپــل شــتون وخــت پ ــارې ه ــاروا چ ــورې ن ــې او ن وژن
ثابتوي، څو موده دمخه يو وسـله وال ګـروپ د خيرخـانې مېنـې         

ڼا ورځ ددې كور يوه     يو كور ته داخل شو، دوى غوښتل چې پر ر         
 دې وخـت د   رپېغله وتښتوي، سره له دې چـې پـه دې كـور كـې پ ـ              

كور مشر او كوم بل نارينه نه و، يو ميـل وسـله، همـدا پېغلـه او                 
تقريباً يو دولس كلن كوچنى موجود وو، كـوچنى او پېغلـه چـې         
د وسله والو كسانو په نيت پوه شول، نو كوچني وسـلې تـه لاس        

  يــېكســانو قومانــدان يــې مــړ او څــو نــور كــړ، ددې وســله والــو 
دا ډول پېښـې نـه يـوازې پـه          .  او پـاتې نـور وتښـتېدل        كـړل  ټپيان

كابــل كــې دي، بلكــې د هېــواد پــه ګــوټ ګــوټ كــې دې تــه ورتــه  
  .پېښې هم ترسره شوي او تر سره كېږي

ــالاوو او     ــم د غـــلاوو، تـ ــاتو كـــې هـ ــه ولايـ د كابـــل ترڅنـــګ پـ
  :لبدمرغيو بازار تود دى، د مثال په ډو

نـومي كلـي   ) سـيدكلا (د لغمان ولايت د الينګـار ولسـوالۍ د      
كـــې د شـــپې د ســـپكې وســـلې پرلـــه پســـې ډزې وشـــوې او بيـــا  

په نوموړي كلي كې يوه كور ته چې        : (( وروسته پته ولګېده چې   
يو غړى يې ايران ته د مزدورۍ لپاره تلى و، څه پيسـې رالېږلـې               

پې درې تنـه لـه   وې، وايي چـې غلـه لـه دې رازه خبـر وو،  نـو د ش ـ            

وســلو ســره دې كــور تــه ور واوښــتل، د كــور مېــرمن پــرې ويښــه 
 دې غيرتي مور هغه لـه اوږدو        ،شوه، غله د پيسو غوښتنه كوله     

 وسله يې ترې واخيسته او راچپه يـې كـړ، غلـه             ،ښتانو ونيوه ېو
 هلـه ولـه يـې چـې مـړ يـې        !سمدلاسه خپل بل ملګري ته چغه كـړه       
ــه مــې خوشــې كــوي، هغــه چ ــ    نــو خپــل  ،ې كلــه ډز وكــړ كــړم او ن

 زه دې وويشتم ښـځه      :ملګرى يې په پښه وويشت، غله چغه كړه       
ښتو نيـولى و  ېپاتې ده، ښځې لكه زمرۍ غوندې غل كلك له و  

او كشاوه يې، دې بل غله بيا ماشې ته ګوتـه وروړه، ماشـينګڼه              
ښــځې . ېيـې ضــربه كـړه او د ښــځې لـه زړه او ګوګلــه ګـولۍ ووت ــ   

غلو . اره او په ابدي خوب ويده شوه      ته وسپ ) ج(خپل روح خداى  
ښــته خــلاص كــړل او خپــل ېد شــهيدې لــه منګولــو څخــه د غلــه و

ټپي يې پر شـا واچـوه، پكـول، څپلـۍ او كلاشـينكوف ورڅخـه             
پاتې شول او خپله وتښتېدل، غلو لا خپل ملګـرى تـر يـوه ځايـه                
نه و رسولى چې ساه يې وخته، كله چـې د لغمـان چـارواكي خبـر            

اقارب يې ونيول، د غله مړى ډېر ځنډ پـه لغمـان     شول، نو د غلو     
ښــار كــې د عــامو خلكــو مخــې تــه پــروت و او ټولــو پــرې لعنــت    
وايه، د يوه كلي خلك هم حاضر نه شول چې په خپله هـديره كـې      

داسې اوازې هم وې چـې د غلـه مـړى بيـا پـه               . د هغه مړى پرېږدي   
پټه په يوه باغچه كې ښخ كړاى شوى و، خو كله چـې خلـك خبـر         

. شوي وو، د شپې څوك ور اوښتى و او قبر يې ورته لوڅ كړى و              
د لغمان چارواكو هڅه كوله چې دده نـور ملګـري ونيسـي او پـه                

 كې يې په سزا ورسوي، ځينـې ګونګوسـۍ وې، چـا      محضرعام  

 نن او سـبا بـه ورتـه سـزا وركـړ شـي،               ،وې چې غله يې نيولي دي     
ــره  ې خــو تراوســه پر ،چــا وې چــې تښــتېدلي دي  ــه ده كــونې خب ن

  .شوې

  كابل بيا په وينو ولمبل
  
  
  
  
  
  

ل شـوي او لمبـه شـوي كابـل د خپلـو بچيـانو               زنن يو ځـل بيـا سـې       
دا لومړى ځل نـه دى چـې لـه دې ښـار             . جنازو ته اوږه وركړه   ) سلو(

نه دومره جنازې پورتـه كېـږي، دا څلـورم كـال دى چـې هـره ورځ د                   
 هـره   دې ښار د سياسـي سـوداګرو تـرمنځ د سـرونو سـودا كېـږي،               

ورځ پر دې ښار د مرګونو سېلۍ ګرځي او هـره ورځ د غمونـو يـوه      
  .نوې ټكه راغورځېږي

د كابــل ښــاريان هغــه قربانيــان دي، چــې هــم پــه جــوړه كــې زيــان  
لــه ) پســه(يــو ليكــوال د يــوه څــاروي . مــومي او هــم پــه جګــړه كــې

، چا ورته وويل چې ولـې؟  ))زه نن ډېر خفه يم   : (( خولې ليكلي وو  
:  پســه پــه ځــواب كــې ورتــه وويــل. ؟ومــره پرېشــانه يــېاو پــه څــه د

خبر به يـې چـې نـن زمـوږ د كلـي د دوو لويـو خانـانو د پخلاينـې                      ((
دا هغه خانان دي چې كلونـه كلونـه يـو د بـل وينـو تـه تـږي                   . ورځ ده 

موږ ته پكـې هـم ډېـر    . ناست وو او يو د بل ډېر كسان يې وژلي دي    
 د كـوم مجبوريـت لـه    خـو نـن نـه پـوهېږم    . زيات زيـان رارسـېدلى و     

 دا ليكنه هم له پېښور څخه خپرېـدونكې وفـا جريـدې د پـنځم كـال پـه                
ــه  1375 ګڼــه كــې چــې د  25-26  نېټــې ســره ســمون  25ل كــال د چنګــاښ ل

 .ې دهكړپه مستعار نامه خپره ) نيازي(خوري، د 

مخې سره پخلا شول او يو بل تـه يـې د دوسـتۍ لاسـونه وركـړل،                  
 خپلـو شـونډو     رنو ته ولې د دوى پر دې دوستۍ خفه يـې؟ پسـه پ ـ             

 څنګـه بـه خفـه نـه يـم؛ ددې            ،يوه مړاوې او مرګنۍ خنـدا تېـره كـړه         
خانانو پخلاينه نـن د ډېـرو شـاندارو مراسـمو پـه تـرڅ كـې ترسـره                   

خان بل ته د دوسـتۍ لاس وركـوي او يـو بـل بـه       كېږي، هلته به يو     
غېږ كې نيسي، كله چې دوى سره لاسـونه وركـړل، نـو دغـه مهـال             
ما د دوى په پښو كې حلالوي چې وينه تويه شي او نـوره دښـمني        

  .))پاى ته ورسېږي
كابــل ښــاريان چــې د څــه كــم دوو لســيزو او پــه تېــره بيــا د تېــرو   

 پېټــي پــر مــلا كــړوپ  څلــورو كلونــو د رنځــورونكي ژونــد درانــه 
دا پېښه په بېوسه نظر څارله، څو ورځې دمخه د خلكـو            . كړي دي 

پــه ذهنونــو كــې د كــومې غميــزې څركونــه لګېــدل، زه هــم ددې        
ــم    ــدونكى او شــاهد ي ــو لي ــاتو   . پېښــې ي ــون د ادبي ــل پوهنت د كاب

ــدريس بوخــت وم، د درســي         ــر ت ــولګي كــې پ ــوه ټ ــه ي ــوهنځي پ پ
 ! چې مـوږ سـبا نـه راځـو         :ساعت تر پاى وروسته محصلينو وويل     

مـــوږ تـــه كـــورنۍ اجـــازه نـــه راكـــوي ځكـــه چـــې د  : مـــا وې ولـــې؟
كله چـې د چهارشـنبې ورځ       . توغنديو د لګېدو احتمال حتمى دى     

 نو پوهنتون له محصلينو تش و، ډېـر  لـږ شـمېر              ،پوهنتون ته لاړم  
زه لـه پوهنتونـه ښـار تـه دعامـه كتـابتون پـر               . محصلين راغلي وو  

لـه دې چـې د توغنـديو د لګېـدو امكـان راتـه           سـره   . لور رهي شـوم   
حتمــي برېښــېده، خــو د يــو ضــروري راســپارل شــوي څېړنيــز كــار 

ــه      ــرور وګاڼـ ــه تـــګ ضـ ــې هلتـ ــاره مـ ــهار . لپـ ــې وې، د 9د سـ  بجـ

اطلاعاتو او كلتور وزارت تـه ورڅېرمـه د بيهقـي كتـاب پلورلـو               
غرفــې تــه چــې ورســېدم، نــو د دريــو توغنــديو لــومړنى اواز مــې    

 بيا يې په نسبتاً لـرې سـيمو كـې د لګېـدو           ،ږ تم شوم  ترغوږ شو، ل  
ــه راوګرځېــدم   ــه    ،غــږ راغــى، بېرت ــه چــې د پوهنتــون تمځــي ت  كل

غږ راغـى، خلكـو   ) ډم، ډم، ډم  (راورسېدم، نو د نورو توغنديو د       
اخوا دېخوا لكه د مرغيو د بچيانو پـه څېـر منـډې وهلـې، داسـې                 

پرېوزي، ټـول  و پر بچيو چې باښه    ي چڼچڼو او يا هم د سيس      رلكه پ 
هـر څـوك   . غلي غلي په دكانو او اخـوا دېخـوا ځـايونو كـې ننوتـل        

چې د كابل د خلكو دا حال وويني، نو له سترګو څه چـې              ) انسان(
  .له ذهن او زړه نه به يې هم ورته وينې او اوښكې وڅاڅي

 وارخطــايۍ پــه همــدې تمځــي كــې ېيــو ســرويس مــوټر پــه ډېــر
 ، پوهنتون پر لور رهي شـوم      ودرېده، په موټر كې پورته شوم او د       

په لاره كې د توپونو د نورو پرله پسې ډزو غږونه راتلل او د اجـل             
كله چې پوهنتـون تـه ورسـېدم، نـو          . وهانيولو تر روحه يې ځان رس     

نيم ساعت وروسته يو چا دا خبر راوړ، چې د پوهنتون پـه تمځـي               
كــې د دوو ټكســي مــوټرو تــرمنځ توغنــدى     ) پــل بــاغ عمــومي  (

 دواړه له سورلۍ ډكو ټكسـيانو اور واخيسـت او ټـول    ولګېده او 
يوه بجه شوه، له پوهنتون څخه د عمليې په مـوټر           . پكې ايره شول  

كلـه چـې مـوټر د    . پـر لـور رهـي شـوم       ) كـارګرې قصـبې   (كې د كـور     
خيرخانې مېنې پنځه سوه كورنۍ څلور لارې ته ورسـېده، نـو يـو              

 تـــه زيـــات شـــمېر نتلـــي، ســـپېره او رنـــګ الـــوتلي خلـــك مـــوټر  
راوختل، يو سپين ږيري سمدلاسه په توبو او سـپكو پيـل وكـړ،              

 چې ده د ښار د مـرګ ژوبلـې داسـتان            ،چا لا پوښتنه هم نه وه كړې      

مـن  (پيل كړ، سره له دې چې عمر يې خوړلى و، خو همدا يې ويل               
زمـا ترشـا څـوكۍ كـې يـو بـل       ) امروز تولد شدم امروز تولد شـدم  

ــاد كــاو    ــوتي ځــوان هــم دا فري ه، هغــه د ســرحدونو چــارو  رنــګ ال
پــه خپلــو : وزارت كــار كــوونكى و، پــه بنــده بنــده ژبــه يــې وويــل   

سترګو مې وليد چې زموږ د وزارت د يو مدير سـر د هغـه لـه تنـې                   
غوڅ شو، هغه پـه مينوبـوس مـوټر كـې ناسـت و، چـې د توغنـدي                
يوه ګرمه او سره پارچه يې پر ستوني ولګېـده او سـر يـې ورتـه لـه          

 پــه مــوټر كــې خلكــو دې ناســتو حاكمــانو تــه   .تنــې څخــه جــلا كــړ 
دومره بد ورد ويل چې په ليكلي بڼه يې قلم او كاغـذ لـه دود سـره                  

  .سم نه شي زغملاى
كله چې له موټر نه كښـته شـوم، نـو د وزيراكبرخـان لـه روغتـون                  

نـن يـې دې روغتـون تـه زښـت ډېـر             : څخه يو تن راغـى، وويـل چـې        
 چا پښه، څوك پر يوځـاى       ټپيان او مړي راوړل، د چا لاس نه و، د         

 بــل ځــاى، د يــوه پښــه لانــدې زنګېدلــه او پــه  رلګېــدلى، څــوك پــ
ډاكټرانو يوه خـوا او بلـه خـوا منـډې وهلـې،      . چيغو چيغو يې ژړل 

ټپيان ډېـر زيـات وو، يـو ډاكټـر چـې د دې ماشـوم او نـورو زيـاتو                     
ټپيــانو حــال وليــد، نــو پخپلـــه پــرې ضــعف راغــى او لــه نـــورو         

  . ته هم سيروم چالان كړناروغانو سره يې ده

  د قدرت د انتقال مساله
  
 
 
 
 
 
  

د انتقـال پـر سـر    (!) څلور كاله كېږي چې په كابل كې د قـدرت         
ــه ســتونزمن، دردمــن او رنځــوونكي حالــت ســره       ــواد ل ــول هې ټ

جنګونـــه وشـــول، مرګونـــه وشـــول، جرګـــې  . مخـــامخ شـــوى دى
وشوې، مركـې وشـوې، دسيسـې او معـاملې وشـوې، لـه جـلال                

ر اسلام اباده، له كابله تر پېښـوره، او ان تـر لـوړې كعبـې             اباده ت 
ــول،     ــوړل شــ ــمونه وخــ ــول، قســ ــه وشــ ــورې عهدونــ ــريفې پــ شــ

ن لاسـونه كېښـودل شـول، دا وشـول          آسوګندونه ياد شول، پر قر    
 بل پسې په اوبـو لاهـو شـول،     هخو دا ټول يو پ    ... او هغه وشول او   

دي او د ملت هيلـو، غوښـتنو، اتلوليـو او د ولـس ټـول پـاتې مـا             
  . څلو بدل كړاى شولرمعنوي شته د ايرو او خاورو پ

 ،له ظاهري پلوه دا ټول زيانونه د قدرت پر سر پـر پـاتې كېـدو               
د كابل د چارواكو ټينګار او د دوى د راپرځونې لپـاره د دوى د               

پـه اساســي  . مخـالفينو د هڅـو پــه پايلـه كــې رامنځتـه شــوي دي    
 لمريـز كـال د      1371مانا خو په افغانستان كې حكومتي ځـوك د          

ثـــور پـــر مياشـــت د يـــوې دسيســـې پـــه نتيجـــه كـــې چـــې خپلـــه    

 ګڼـه كـې چـې د        28-27دا ليكنه هـم د وفـا جريـدې د پـنځم كـال پـه                 
پـه بـدل    ) نيـازي (  نېټې سـره سـمون خـوري، د           9ل كال د زمري     1375

 .نامه  خپره شوې ده

چــارواكي يــې هــم ددې تــوطيې غــړي وو، وپاشــل شــو او برخــه    
ــو لاســته ورغــى    د اوســنيو چــارواكو  . برخــه د جهــادي تنظيمون

برخه هم پـه دې وېـش كـې د يـاد وړ وه او د دوى برخـه پـه دې هـم                        
دغـه راز روسـي     . نـوم ورتـه وركـړ شـو       (!) درنه شوه چـې د دولـت      

ترې بې  ) تنظيمي حكومتونه (چاپ افغاني بانكنوټونه چې نور      
  .پر دوى ولوراوه)(!) نعمت( روسانو دا ،برخې وو

چارواكي په دې نظر وو، چې له قانوني او نـا قـانوني لارې بـه                
د خپلــو لاس لرلــو وســلو او بــې پشــتوانې نوټونــو پــه زور خپــل   

 د دوى   ،ه هر ډول اداره وي    مخالفين ژر له منځه يوسي، بيا نو ك       
ولس به له يوه انجام شوي عمل سـره مـخ           ((مخالفين به نه وي او      

خو داسې ونه شول، د مخالفينو د مخالفت په نتيجه كې           )) وي
كـــه پخـــواني مخـــالفين كمـــزوري او لـــه دوى ســـره يـــې يوځـــاى 
سياســي حيثيــت خــتم شــو، نــو نــوي او تــازه دم مخــالفين پيــدا   

چــې د چــړې څوكــه يــې د چــارواكو تــر   شــول او ان تــر دې پــورې  
فشــارونو چــارواكي پــه اصــطلاح غــاړې ورنــږدې شــوه، همــدې 

 كولــو تــه جبــراً متمايــل كــړل، دغــه او هغــه نېټــه، دغــه  ىاســتعف
 نېټې وټاكلې، خو هغـه      ىځ او هغه ورځ به يې د خپلې استعف        ور

پـه حقيقـت    .  بيا به يې پرې وفا ونه كـړه        ،ورځ چې به رانږدې شوه    
 كـوي او نـه دې تـه         ىدا ده چـې چـارواكي نـه اسـتعف          خبره   كې خو 

حاضر دي او نه هم د استعفى كولـو پـوره وس لـري، اوس راځـو           
دې تــه چــې ايــا چــارواكي بــه دا خوندونــه او دا خزانــې بــل چاتــه   

  پرېږدي؟؟

اپلاتــون بــه ويــل چــې د  : ((د ويــل دورانــت امريكــايي پــه قــول 
ــرافي او دك    ــاره اشـ ــو د ادارې لپـ ــاتې ټولنـ ــته پـ ــاتوري وروسـ تـ

لـه اشـرافي اشخاصـو څخـه د اپلاتـون           )) حكومتونه په كار دي   
مقصد دا و، چې د دوى زياتې غريزې مخكې تر مخكې مرفوع            
شــوې وي او دكتــاتوري يــې د يــوې وســيلې پــه توګــه د دې ډول  

ــه    ــاره ځكــه غــوره ګڼل ــو لپ ــه    ،ټولن ــولنې ل ــاتې ټ  چــې وروســته پ
اسـي كېـدى    دكتاتورۍ پرته نه شي كنټرولېدى او زياتـه دموكر        

  .شي هغو ته په انارشي بدله شي
 نو پـه    ،كله چې موږ د ځينو چارواكو فردي شخصيت ته ګورو         

هغه كې د يـو سياسـي شخصـيت ډېـرې نيمګړتيـاوې ترسـترګو               
يو دا چـې دى لـه فكـري او روحـي پلـوه دې حـد تـه نـه دى                      : كېږي

اوس .  چې څوكۍ دې تر خپـل شخصـيت ټيټـه وګڼـي     ،رسېدلاى
هر ډول داغونو ايښودلو تـه تيـار دى، خـو     خپل شخصيت  رهم پ 

چـارواكي  دا  مقصد چې دى پر دې كرسۍ پاتې شي، ځكـه چـې             
ــر ټيــټ قشــر څخــه د     ــو ډې ــه ي ــولنې ل ــو هغــه څــوك چــې د   . يد ټ ن

اقتصادي محروميـت دغسـې ټكلـې غريـزه ولـري ايـا دا خزانـې            
چې اوس دى پرې ناست دى، ملت ته پرېـږدي؟ د كابـل ښـار خـو         

 سپين تعميرونـه او دا ډول د پيسـو خزانـې            لا څه چې يوازې دوه    
هېڅكلــه بــه يــې چاتــه پــرې نــږدي، نــوم بــدوالى او د . ورسـره وې 

شخصيت كوم سپكاوى چې د هغو د كړنو په نتيجه كـې هغـوى           
 هغه باندې خو اوس د چا خبره سر هم نه ګـروي    ،ته په برخه شوى   

 لـه دې پرتـه    ...)) په سر واوښتې څه يـوه نيـزه څـه لـس           چې  اوبه  (( 

كــوم څيــز چــې د چــارواكو پــه فكــر او شخصــيت كــې پــه عملــي، 
ذهني او ضمني ډول ليدل كېـږي او زمـوږ د ولـس د ګټـو خـلاف                  
او د كركــې وړ دى، هغــه د هېــواد د اكثريــت قــوم پــر وړانــدې د   

  .كينې او تعصب درلودل دي
 هغوى  ، شاوخوا راټول دي   پركوم كسان چې د ځينو چارواكو       

 ځكــه چــې ،همــدې جګــړه كــې وينــيټــول خپلــه ګټــه او ژونــد پــه 
 نه كومه پوښتنه او نـه       ، نه كوم پارلمان   ،اوس نه كوم قانون شته    

) د افغانسـتان بانـك    ( يو چارواكي په    ). ارزيابي(كومه ارزونه   
باب پرانيستى او دا د ده داسـې        ) 9000(كې يو ځانګړى حساب     

داسـې  . باب دى، چـې د پيسـو د لګښـت وجـه يـې څرګنـده نـه ده                  
 چې يـوازې لـه دې بـاب څخـه يـې لـه لـس زره                  ،راغلېمياشت هم   

مليونو نه نيولې تر پنځه لس زره مليونـه افغـانيو پـورې پيسـې               
بېلابېلو اشخاصو ته وركړي دي، نـور حسـابونه د پيسـو خـو لا               

د .  هلته بل چارواكي ځانته بله پاچـاهي جـوړه كـړې ده            ،څه كوې 
ــاګر  . پيســو اصــلي ټولــواك هغــه دى  ام پيســې لــه مســكو نــه د ب

هوايي ډګر ته راځي، څه چې يې زړه وي هغه هلته ستنوي او څه              
لـه دې پرتـه ځينـې       .  هغـه هلتـه لېـږي      ،چې په كابل كـې پكـارېږي      

نـو اوس كـه ځيـر شـو پـه           . نور هم د پيسو د وېـش صـلاحيت لـري          
هېڅ يو ملك كې هېڅوك د پيسـو د داسـې وېـش صـلاحيت نـه                 

  رته شي؟لري، نو ايا چارواكي له دې خزانو څخه څنګه پو
هســې د خبــرو او مــذاكرو لــه لارې د خبــرو سياســي حــل يـــو        
انســاني اصــل دى او اكثــره اشــخاص هــم ظــاهراً پــه اخبــارونو،   

مركو او خبـرو كـې د تفـاهم او خبـرو اتـرو لـه لارې د قضـيې حـل                    
 ان چارواكي هم د سـولې لـه لارې د خبـرو فيصـله كولـو            ،غواړي

  . خو په زړه كې خبره بله ده،ويناوې كوي
ينې چـارواكي او هـم نـور اشـخاص پـه خپلـو زړونـو كـې ښـه                    ځ

پوهېږي، چې دا اشخاص هېڅكله له خپل دې اوسني حالـت نـه             
لاس نــه اخلــي، خــو بيــا هــم پــه متحــدالمال ډول او د سياســي        

لپاره جګـړه مـار هـم د سـولې خبـرې كـوي او سـوله            (!) نزاكتونو
كــه واقعيــت او حقيقــت تــه پــام وكــړو، لــه سياســي   . دوســت هــم

اكتونو څخه سياسي واقعيتونو ته مخ راواړوو، نو وبه وايـو        نز
ــه هــرې        ــه شــي كــولاى ؟ ل ــه دغــو لارو چــارواكي ســقوط ن چــې ل
ممكنې لارې د بـې پشـتوانې روسـي چـاپ افغـاني بـانكنوټونو             
بندول او يا له هغو څخه د ځينو چارواكو د لاسـونو لنـډول ددې               

  .ادارې د سقوط عوامل كېدلاى شي

  يرغمل شوى ولس
  
  
  

  

  
 چې د كابل پر ښـار بانـدې د بېلابېلـو            ،څه كم پنځه كاله كېږي    

جګـړه مــارو ډلــو او تنظيمونــو بېلابېلــه او پــړاو پــه پــړاو تنظــيم  
په دې موده كـې پـه ښـار كـې تقريبـاً             . واكي تېره شوې او تېرېږي    

ټولــه ملــي شــتمني او د ښــار د خلكــو اكثــره شخصــي شــتمني د   
  .او يا له منځه وړل شوې دهجګړه مارو ډلو له خوا چور شوې 

پـه نامـه    ))(!) د كابل د دفـاع    (( په كابل ښار كې اكثره جګړې       
هرې ډلې باندې به چې د بلې ډلې لـه خـوا توغنـدي              . ترسره شوي 

 روويشتل شـول، نـو هغـوى بـه دا بلـه غـاړه ملامتـه كـړه، چـې پ ـ                    
دښـــار د ((   كـــه څـــه هـــم د دوى د .كابـــل يـــې توغنـــدي ويشـــتلي

دي هم پر همدې كابل لګېدلي، خو دې غـاړې          توغن)) (!) دفاع
 د  ،به د ښار بله غاړه او سيمه چې دمقابـل لـوري پـه لاس كـې وه                 

د سـاري پـه توګـه       . كابل څه چې بېخي د افغانستان برخه نه ګڼله        
 ورځ د كابــل لــه واكوالــو 5 يــا 4 كــال د ثــور مياشــتې پــر 1371د 

كـې اخطـار    څخه دوه تنه يو بل ته د مخابروي خبرو اترو پـه تـرڅ               
وركوي چې كابل ښار ته خپلې لښكرې راونه لېږي كه نـه دى بـه               

همدارنګـه يـو   . وكړي))(!) دفاع((د كابل له ښار او خلكو څخه  

 چــې د ه كــې ګڼــ36-35پــه دا ليكنــه د وفــا جريــدې د پــنځم كــال     
پـــه ) نيـــازي( نېټـــې ســـره ســـمون خـــوري، د 9 لـــه ل كـــال د تلـــې1375

 .مستعار نامه خپره شوې ده

بل حزب د خپل ځان دفاع، د كابل د غرب د خلكو دفاع ګڼلـه او                
همدارنګه نورو بېلابېلو تنظيمونو ترخپل لاس لاندې سيمې د         

 دفاع په نامـه تـر خپـل واك لانـدې            خلكو د سر ومال د ساتنې او      
ــاتلې، خــــو حقيقــــت دادى چــــې ددې ډلــــو د موجوديــــت او    ســ

پـــه وجـــه د كابـــل هـــره برخـــه ويجـــاړه او هـــر ډول   ))(!) دفـــاع((
د خلكو سر ومال، عفـت او عـزت         . شتمنۍ چور او وسېزل شوې    

عجيبـه خبـره خـو دا وه چـې د خلكـو د           . ته درانه زيانونه واوښتل   
ــه چــور، د ســر او مــال د   كورونــو د دفــاع پــه نام ــ ه د هغــو كورون

ساتنې په نامـه د هغـو سـرونه غـوڅ او مالونـه چـور او عفـت يـې                     
هېڅ ډول پته ونه لګېده، خو كـه فـرض          (!) لوټ شو، خو د دفاع    

هېڅ نه واى، نو د كابل خلكو ته به څه زيان           ))(!) دفاع((كړو دا   
اوښتى واى؟ څرګنـده خبـره ده چـې نـه بـه څلوېښـت زره ښـاريان                  

ړه شوي واى، نه به يـو مليـون وګـړي مهـاجر شـوي واى، نـه بـه                    م
ــابريكې او     ــويې او وړې ف ــه او دوه  زره ل ــا زره كورون ــاً اتي تقريب

عجيبه خبره خـو دا وه چـې د         . دستګاوې له منځه وړل شوې واى     
كابــل ښــاريانو څخــه دا حــق هــم اخيســتل شــوى و، چــې دوى پــه  

ــه    ــه من)) دفــاع((ډاګــه ويلــي واى چــې ستاســو ل ــه، خــو مــوږ  ن ن
كلـه كلـه خـو      . پرېږدئ چې پـه همـدې بېـدفاعۍ كـې ژونـد وكـړو             

داســې هــم پــېښ شــوي، يــوازې هغــه ســيمې چــې د چــارواكو تــر  
مــثلاً كــه د . ولكــې لانــدې وې، د كابــل د ښــار پــه نامــه يادېــدلې 

تنظيمونـــو لـــه خـــوا بـــه د ښـــار پـــر منځنـــۍ او يـــا شـــمالي برخـــه 
ه نيـولې بيـا تـر       توغندي وورول شـول، نـو د كابـل لـه راډيـو څخ ـ             

نورو بهرنيو راډيوګانو پورې ټولو بـه پـر كابـل د توغنـديو خبـر                
خپور كړ، خـو كلـه چـې بـه د كابـل چـارواكو د كابـل پـر درېيمـې               

، سيد نورمحمدشاه مېنـې، رحمـان مېنـې،         جمال مېنې كارتې،  
شاه شهيد او ان پر زړو مكروريانو توغندي او د الوتكو بمونـه             

د . ه تېر څرنګوالي سره دا خبر نه خپرېـده   وورول، نو بيا به په هغ     
كابل هغه  برخه چې د چارواكو تـرلاس لانـدې وه، د هغـو ويانـد                 

هغـوى كابـل    . زمـوږ حـق دى    ))(!) د كابـل دفـاع     (( :به ويلـې چـې    
دوى د كابــل د . همغــه ســيمه ګڼلــه چــې د دوى تــر واك لانــدې وه 

ــول د كابــل دفــاع      جنــوب، جنــوب ختيــز او جنــوب لويــديز وران
  .هګڼل

ــل ښــار او د هغــه ولــس، د خپلــې       ــا د كاب ــو ځــل بي چــارواكو ي
دوى د ښار د ګڼ مېشتو      . ساتنې او ځان پټونې وسيله وګرځوله     

سيمو په منځ كې درندې او وژونكې وسلې ايښې او هـره شـېبه              
كله چـې هغـوى هـم د دوى         . و پر مورچلو ګولۍ وروي    يند مخالف 

ې پورتـه كـړي     په شان عمل ترسره كړي، نو دوى يو ځل بيا چيغ ـ          
چې دا دى ښار يې وويشـته او ولـس يـې تبـاه كـړ، خـو خپلـه يـې                      
چې د كابل ولـس د يرغمـل پـه څېـر د خپلـو توپونـو او ټـانكونو                    

هغـه خپـل   . مخ ته ودرولى او تر شا يې پر خپـل رقيـب ډزې كـوي         
اوس د كابــل ښــار شــاوخوا پرتــې ســيمې پــه ځــانګړي . حــق ګڼــي

س كـې دي، هغـه د دوى        ډول هغه سيمې چې هغه د مخـالفينو لا        
پــه نظــر د افغانســتان خــاوره نــه ګڼــل كېــږي او نــه هلتــه افغانــان  

ــه هــېڅ دي     ــول او ويشــتل دوى ت . اوســېږي، د هغــو ســيمو وران

اوس يو ځل بيا د كابل ښـار او د هغـو د اوسـېدونكو كورونـه د                  
مورچلونو حيثيت لري، چې له دې ځايه د دې ښار چـارواكي پـر    

غــوى پــر دې ځــاى د ډزو كولــو لــه خپـل دښــمن ډزې كــوي، خــو ه 
د كابــل ښــاريانو تــه يــو ځــل بيــا دا ســوال       . كبلــه ګناهكــار دي 

 چــې ،ازرښــت بــه څــه وي  ))(!) دفــاع((پيــداكېږي، چــې د دې  
زموږ د كورونو له بـامونو مـو مـورچې جـوړې كـړي او مـوږ ټـول         

درولي يو او ځان    ودې د خپل توپ مخې ته د يرغمليانو په شان           
 مهربـاني وكـړه يـا وړانـدې لاړ شـه      ؟ړى دىدې زموږ ترشا پټ ك ـ  
څخــه پــه نــه  دفــاع ))(!) دفــاع(( مــوږ لــه دې !او يــا شــاته لاړ شــه

  .خوښ يو

  غني، غني دى

  
  
  

  

 ،كله چې د پښتون ملـت د سـتړي ژونـد د تـاريخ پـاڼې را اړوو                 
نـــــو وينـــــو چـــــې دې كړېـــــدلي،    

 خـــــــو ،دردېـــــــدلي، ســـــــوزېدلي
ــزو    ــومره غميـ ــت د څـ ــاړمن ملـ ويـ

. ي او زغمـــي يـــېتوپانونـــه زغملـــ
څومره چـې د طبيعـت نـاخوالې او       

 همغــومره ،كړاوونــه زيــات شــوي 
لــوى څښــتن تعــالى دې ملــت تــه د 

 ،تورې او قلم داسـې ډالـۍ بښـلي        
چې د هر يرغل او هـر توپـان پـر وړانـدې يـې خپلـه شـمله هسـكه                     

  .ساتلې ده
 اميركـــروړ جهـــان ؛كـــه يـــو وخـــت د اميـــر پـــولاد ســـوري زوى

 ر جنګاورانو سـره جنګېـده او د غـور پ ـ          پهلوان په يوه تن له سلو     
 پـر هنـد و      -تهس ـزه يـم زمـرى پـر دې نـړۍ لـه مـا اتـل ن                ((غرونو به   

 لـه مـا اتـل       -تهس ـ بـل پـر زابـل ن       -تهس ـسند و پر تخار و پر كابـل ن        
پرتمينـه سـندره زمزمـه كېـده، غـرج و باميـان، تخـار و                )) تهسن

ل كــال د 1375جريــدې د ) هنــدارې(دا ليكنــه لــه كابلــه خپرېــدونكې  
 .مه په خپله اتمه ګڼه كې خپره كړې ده16غويي پر 

 هرات د ده د تورې د ځلا، پوهې او لـوريېنې تـر سـيوري لانـدې                
پېژندوى و، نو بل وخـت خـو بيـا          )) رومه((ژوند تېراوه او ان تر      

ســلطان شــهاب الــدين غـــوري او شېرشــاه  ســوري د پښـــتنو د      
)) خــم((او )) ســرو زرو مرغــۍ((عظمــت او پــرتم بيــرغ د نــړۍ د 

  .په زړه كې ورپاوه) هندوستان(
پښـتانه زلمـي د مغولـو د يرغـل پـر            ) هوتـك بابـا   (كه يو مهال    
  :ېواد د پت ساتلو لپاره ننګ ته رابوليوړاندې د خپل ه

 وګړيـه جـوړ راتـه       -پر سـور غـر بـل راتـه نـن اور دى            (( 
ــور دى ـــــــــــــــــــــــــــــــــــــــــــــــــــــــــــ   پيغــــــــــــــــــــــــــــــــــــ

 هـم پـر غزنـي هـم پـر           -پر كلي كور باندې مغول راغى     
راغــــــــــــــــــــــــــــــــــــــــــــــــى   كابــــــــــــــــــــــــــــــــــــــــــــــــل 

ــتليو را  ــآه د مرغـــــې غښـــ ــر ننـــــګ ولاړ د  –ئ ســـ  پـــ
  ئســـــــــــــــــــــــــــــــــــــــــــپښـــــــــــــــــــــــــــــــــــــــــــتونخوا 

 پــر كلــي كــور بانــدې  –ئ ســتــورې تېــرې غشــي تــر مــلا  
ــى  راغـــــــــــــــــــــــــــــــــــــــــــــ ــول    ))مغـــــــــــــــــــــــــــــــــــــــــــــ

  

هم د پرديو پر وړانـدې د خپلـې         ) روښان پير ( بل وخت خو بيا      نو
  .پوهې، همت او غيرت رپى اوچت كړى دى

له مغولو سره په تـاترو      ) دريا خان (او  ) ايمل خان (كه يو وخت    
لــوى خــان خوشــال خــان (كــې ډغــرې وهلــي او خــان علــين مكــان  

د لويې پښـتونخوا پـه غرونـو كـې د خپلـواكۍ د بـاز او                 ) خټك

رې خورولې او په همدې هيله له يوه ځولۍ ارمـانونو           شاهين وز 
او هيلو سره د داسې غره په لمن كې ځان له ابـديت سـره يوځـاى                 

ي، ز دده پر قبر پرېنـو ،كوي، چې د مغولو د سورو د اسونو ګرد  
 د پښـتنو د  )رح()ميـرويس نيكـه   (نو بل وخت يو بل لـوى پښـتون          

ړوي، تــر يــانو د وحشــت برجونــه ن ــبــرم شــمله اوچتــوي، د ګورګ 
شــاه (انه د پښــتنو د واك عظمــت خــوروي او بيــا پخپلــه   اصــفه

) شـاه محمـود هوتـك     (خپل تاج له افغـان فـاتح        ) حسين صفوي 
  .سره غوره بولي

ــادر افشــار د پښــتون اتــل ســيدال خــان ناصــر        ــو وخــت ن كــه ي
سترګو ته چې د نور او غيرت سپرغۍ ورڅخه بادېدلې مخامخ           

 يــې د دوو پــه اور ســرو كتلــى نــه شــول او دواړه غبرګــې ســترګې
دوكانو پواسطه ورڅخه را ايستلې، نو بل وخت غيرتي او لوى           

) پــاني پــت(احمدشــاه بابــا تــر ډهلــي پــورې د خپــل پــت او ابــرو  
ډول پــه ((جنــګ ورســاوه او د ايــران د نيولــو لپــاره بــه خــو پــه        

  .او خوشالۍ سره روان و) )نغاره
 جنګيـالى  خان عبدالغني خان ددغه وياړمن او باتور ولس يـو     

ــالى اســتازى دى  ــورنۍ كــې     . او فرهنګي ــوه داســې ك ــه ي ــي پ غن
سترګې پرانيستي، چې د خپل ولس د ازادۍ لپـاره يـې شـپه او               

غني له خپل بډايه شاعرانه فطرت سـره        . ورځ پر ځان يوه كړې وه     
پــه همــدې ګــرم سياســي چاپېريــال كــې ځــوان شــو، شــاعر شــو،   

 شــو او د ))لېــونى((مصــور شــو، جنګيــالى شــو، فلســفي شــو،  
  .ژوند د ډول ډول ناخوالو جامونه يې پر سر واړول

ــوچنى و  ــي لا كـ ــرو ډك تخيـــل او     ،غنـ ــه شـــعري مرغلـ  چـــې لـ
شاعرانه فطرت يې زړګى وتخنـاوه، پـر ښـكلا يـې مـين كـړ، پـر                  
ګلونو يې مـين كـړ، لـه مينـې سـره يـې مينـه وكـړه، خپـل روح او                      

يوري روان يــې د مينــې د زمــزم پــه اوبــو ووينځــه او د جــام تــر س ــ
  :لاندې يې د قام د ارمانونو سندرې وويلې

ــل    (( ــه كتـــــــ ــرام ورتـــــــ ــرام حـــــــ ــل حـــــــ ــې څكـــــــ ــر يـــــــ   زهـــــــ
  )) بـــــــې مينـــــــې ژونـــــــدون دى، لكـــــــه بـــــــې سُـــــــر ســـــــتار      

                                          
كــې ډېــرې ) پنجــره(غنــي د خپلــې مينــې لپــاره د ښــكېلاك پــه 

خپله جوړې كړې او    )) پلوشې((چغې ووهلې، د زړه له وينو يې        
  .شو) پانوس) (پانوس(ورته 

كله چې د غني فردي، كورني او ادبي ژوند ته پام را اړوو، نو              
په لومړي ګام كې خو د سړي پـه سـترګو كـې دا تصـوير تېروبېـر           

 وړانګينــه كــورنۍ كــې  -كېــږي، چــې غنــي ګنــې پــه يــوه مجللــه  
زېږېدلى، له دردونـو، غمونـو، كړاوونـو او د زمـانې لـه ربړونـو              

د غني انځور ورته په يـو داسـې بڼـه      . اتې شوى دى  څخه ګوښى پ  
تداعي كېږي، چې يو ښـكلى اشـرافي شـخص د سـرو ګلونـو پـه           
مــنځ كــې د ورېښــمين تخــت لــه پاســه قلــم پــه لاس د شــعر نــاوې   
جوړوي، په څنګ كې يې صراحي او جام ايښـي او غنـي يـوازې            
د شاعرانه تخيل په دريابونو كې ډوب دى، هو د غني په ښـكلا         

ډېر ښـكلى و او د مـور و          ((:شتهه  ست كې خو هېڅ شك ن     او ښاي 
پر غاړه به يې د سرو زرو درنه اوږۍ وه او پر            . پلار ډېر نازولى و   

ښي غوږ بـه يـې د سـرو زرو والـۍ وه، پـر سـر بـه يـې تيلـه داره د                         
پونــډونو ډكــه ټــوپۍ او پــه ټــوپۍ كــې بــه يــې يــوه زرينــه جوغــه   

ــه دوه د     ــه چــاپېر ب ــومبلې وه، چــې د جــوغې ن ــاتي  ټ رې د نظــر م
هو غنـي ښـكلى و، د هغـه پـه ښـكلا د              .)) تاويزونه تاو شوي وو   

  .ډهلي، پاريس او لندن ښاپېريو زړونه بايلولي وو
ــي،      ــي د ټكلـ ــو د غنـ ــكلى و، خـ ــر ښـ ــوالي ډېـ ــه كوچنيـ ــه لـ هغـ
ســوزېدلي او غمځپلــي زړه او روح څخــه هغــه وخــت څــوك ښــه    

انـد  خبرېدى شي، چې په ورځو ورځـو او شـپو د غنـي د تخيـل،                 
  . تكل وكړي)  سفر(او فكر په لوړو او ژورو كې د يانه 

غني غني دى، هغه د پښتو ادب يو داسې ناسپړلې خزانه ده،            
كله چې د غني پـه      . چې سپړل يې لا ډېر وخت غواړي او ژور فكر         

و او زنــړۍ كــې ســفر كــوو، نــو لــومړى غــواړو د هغــه زړه تــه ننــو  
 څومره سـكروټې    وګورو چې د غني د سرو ټپونو په دې كان كې          

  :او اورونه پراته دي
د غني زړه چې د مينې له ګلونو ډك دى، تر هر څه دمخـه خپـل               

كور ګڼي، هغه د خپل زړه پـه هنـداره كـې د        ) ج(زړه د لوى خداى   
د قدرت وړانګې ويني او دا هغـه څـه دي چـې ده              ) ج(لوى خداى 

  .په بل ځاى او مكان كې لاسته نه دي راوړي
   پـه مكـه كـې رانـه ورك شـو     -مونـد په جومات كې مې ونه     

   چې مې مـخ د يـار كـړ ښـكل           –خداى مې زړه كې راپيدا شو       
عقيـده  (دا هغه فكر او اند دى چې پر خداى پالنې ډېر ګـروهمن              

د مينــې د پــالنې او روزنــې ) زړه(پوهــان پــه دې نظـر دي او  ) مـن 
  .ځاى او ساتنځاى ګڼي

ونـد د   غني د يو خوځند، حساس او دراك  انسان پـه توګـه د ژ              
ډېرو رمزونو راز ته متوجه دى، دى ژوند له غم او خوشالو، ګډ             

  .او له خندا څخه يو رغېدلى څيز بولي
ــان د ات  ــامتو ډرامــه ليكــونكى   يد لرغــوني يون كــا دورې يــو ن

په ژوند كې بايد په هر غم پسې يـوه ښـادي            : ((وايي) اشايلوس(
ې  چـې د ژونـد پـاڼې مـانيز         ،او په هرې ښادۍ پسې يو غم راشي       

  .))او رنګارنګ كړي
  :غني وايي

   لكـــه بـــې مـــالګې طعـــام–چـــې پـــه ژونـــد كـــې ســـختي نـــه وي 
   لكــــه ډك د خــــاورو جــــام–چــــې پــــه خولــــه كــــې خنــــدا نــــه وي 

ــاڼۍ وي     ــه مــ ــه نــ ــه خټــ ــد نــ ــو   –ژونــ ــرو لالونــ ــرۍ د ســ ــه ډېــ    نــ
   نـــــــه باغونـــــــه د ګلونـــــــو–نـــــــه يـــــــاران نـــــــه معشـــــــوقې وي 

ــه     ــه مخـ ــو پـ ــه دي يـ ــو تلـ ــد خـ ــدل دي –ژونـ ــدل او پاڅېـ    غورځېـ
ــاز    ــوز او ټكـــــى ســـ ــه ژړل دي –ټكـــــى ســـ ــدل دي څـــ ــه خنـــ   . څـــ

  
قومپالنه او پښتونپالنه د غني د ژونـد او شـاعرۍ يـو بـل اړخ      
دى، د هغــه د ځــوانۍ پــه ژونــد چــې كلــه د پســرلنيو بــارانونو        
ورېدل پيل شول، نو له دې سره جوخت يې كـورنۍ د خپلـواكۍ              

دولـو  د ګټلو او د ښكېلاكګرو له جغ نه د خپـل انـدو ژونـد د ازا                
غنـي د  .  وه كـړې لپاره سياسي مبارزه هم ښه په ګرمۍ سره روانه 

د ((خپلــې ځــوانۍ شــېبې هــم لــه همــدې ايــډيا څخــه لــوګى كــړې  
 چـې  شـاوخوا   ،په نوم يـې يـو تحريـك جـوړ كـړ     ) )زلمي پښتون 

  .اتيا زره ځوانانو په كې ګډون درلود
لكه څنګه چې د غني شعري سكښت او د ده د كـلام لـه روانـي          

ــ ــرم    او روحـ ــكاري، غنـــي د ګرمـــې وينـــې او ګـ ــه ښـ ــا څخـ ي مانـ
احساس څښتن او رواني جوړښت يې د عـامو پښـتنو لـه جګـړه                

عــدم (ييــز ســايكلوژيك جوړښــت پــوره ســمون درلــود، نــو د       
د لارې په انډول يې د تورې په زور د دښمن مـاتې غـوره             ) تشدد

ګڼله، نو له دې كبله دده د اورني پښتني احساس، او د زړونو د              
ــرمنځ ټكــر   ) باچاخــان (پاچــا  د عــاطفې او احســاس دتګــلارو ت

ــه راغــى  ــر      . منځت ــې ت ــي احســاس او مين ــي خــان د خپــل پلرن غن
ســيوري لانــدې خپلــه تــوره پــه نــاهيلي زړه كېښــوده او د شــعر د  

  .ړهيونړۍ روحي ډاډ ځي ته يې پناه 
وايي پر هر چا چې غم زيات شـي، نـو دريـو شـيانو تـه بـه مخـه                     

ي، يا به لېونى كېږي او يـا بـه شـاعرۍ تـه              يا به شرابي كېږ   : كوي
  .پناه وروړي

نور غني هغه غني نـه و، چـې چـا پـه پـاريس، لنـدن او امريكـا                    
چې پـه ځوانـه ځـوانۍ كـې د هنـد       ،  كې ليدلى و او نه هغه غني و       

رولـو  ېغنـي د قـام د غمونـو د ه         . پارلمان ورته په يوه پښه ولاړ و      
ې وه، اوس نو يوازې   لپاره لكه خيام د جام سيوري ته پناه وروړ        

غني و او جام، د تخيل په وږمو پوښلې شاعرانه نړۍ او د خپـل               
  :قام او ولس غمونه

ــړم    ــام كـ ــه دې قـ ــدا دې لـ ــكر چـــې پيـ ــه شـ   خدايـ
ــړم    ــدام كـــ ــو انـــ ــود دې يـــ ــر وجـــ ــتون د نـــ   د پښـــ
  چـــې خـــړ مخـــى ورور پښـــتون ســـينې لـــه درشـــي
  درنـــه هېـــر بـــه ټـــول ښايســـت د بحـــرو بـــر شـــي       

  
ــم ر     ــه شــــ ــه جنتــــ ــې لــــ ــه واالله چــــ ــتونپــــ   اســــ

  .كــــــه كنځــــــل پــــــه كــــــې وانــــــه ورم د پښــــــتون 
  

 شـاعر د عـاطفې او احسـاس بچـى           ،لكه څنګـه چـې ښـكاره ده       
 مـورنۍ، مينـې     -دى، غني هم په خپل فردي ژونـد كـې د پلرنـۍ            

او عاطفې پـه سـمندر كـې ډوب و، د  باچاخـان عـاطفي نـړۍ، د                   
غني د روح او روان ټـول مـزي داسـې سـره تړلـي وو، چـې د هغـه                     

هغــه د خپلــې .  يــاغي احســاس يــې مهــار كــړي وو ګرمــه وينــه او
  :پلرنۍ مينې په څپو كې ډوب وو

  :بابا ته
ــه دي   ــرته پراتــ ــا ســ ــول زمــ ــه ټــ ــتا خطونــ   ســ
ــار     ــار دوبـــ ــپه دوبـــ ــره شـــ ــولم هـــ ــې لـــ   زه يـــ
  كلــــــــه خانــــــــدم كلــــــــه ژاړم لېــــــــونى يــــــــم
  !اى زمـــا پـــه بنـــد كـــې پـــروت غريبـــه پـــلاره

  نـه، تــه نــه يــې غريــب تـه ډېــر لــوى اوچــت يــې  
   تــــه عــــزت داره مصــــيبت دى ســــتا عــــزت  

ــړى       ــږ كـ ــدې لـ ــا بانـ ــه تـ ــم و پـ ــه رحـ ــداى بـ   خـ

ــاره      ــتا دپـ ــى سـ ــې و كتلـ ــه يـ ــه زوى بـ ــل ښـ   بـ
  چې په تا كـې كـوم جـوهر دى مـا كـې نـه شـته          
ــماره     ــې شـ ــدۍ دواړه بـ ــا بـ ــۍ زمـ ــتا نيكـ   سـ
  تـــه ســـالار يـــې د كـــاروان پـــه نېغـــه لار ځـــې  
ــاره   ــه بـــــې مهـــ ــه اوښـــ ــم لكـــ ــوږ ځغلـــ   زه كـــ
  ســــــتا د زړه فــــــوارې ډكــــــې دي د مينــــــې   

  چ كـــــــوهي نـــــــه لـــــــري دارهزمـــــــا زړه دى و
  وهــــي منــــډې تــــا پســــې خــــو تــــه هــــم لــــرې 
  ويـــــنم ســـــتا ايلـــــه ايلـــــه د پښـــــو غبـــــاره     

  شـــته كـــه پـــه منـــډو منـــډو مـــړ شـــمه پـــروا نـــ
  .فقــــط ســــتا او د خپــــل قــــوم د نــــوم دپــــاره 

  
غني لكه څنګه چـې دى د پـلار پـه عـاطفي مينـه كـې ډوب دى             

 كلنـۍ   5همدارنګه د مور د غـم هغـه ټـپ چـې ده د خپـل عمـر پـه                     
  . د ژوند ترپايه ورسره ملګرى و،دلى وكې لي

  ګر چې خاورو كې دى پټ وجود ستا مورې
  مـــا تـه يـادې هـغه شـان سـتا سـترګې تورې

  رې هــيســــتا لاســـونه مـا نــه نـه د! مــــورې
  .چـــې تكلـــيف كـــې بــه زمـــا نــــه و چـــاپـــېر

واك درلـود، چـې د   غني د يو مصور او انځورګر په توګه دا ځ ـ        
يو ټاكلي تخيل د زخمونو فوارې انځور كړي، د خوب شېبې په            

ويښه راواړوي او هغه څه چـې پـه خـولې نـه شـي ويـل كېـدى، د                    
  .خوب په جامه كې د كاغذ پر مخ ترسيم كړي

تـر سـرليك لانـدې پـه يـو ښـكلي            ) فريـدون د مـورخط    (غني د   
 او نـا    شعر كې د خپلې مېرمنې د ښـځينه احسـاس هغـه نـا ويلـې               

سپړلې عاطفي غوټې په شاعرانه ډول سپړلي چې تراوسه لا پـه             
پښتني ټولنه كې د ښځې د اندروني احساس او درد بيـان، يـا د         
ښځو د نالوستوب، كملوستۍ او نا بشپړ كلام له كبله او يا هم             

 همغســې پــه خپــل زړه كــې ،د حيــا او شــرم د اور تــر كړيــو لانــدې
  .ساتل كېږي

ــه انځــور كــړي او د    غنــي دا درد او د زړ ــه بڼ ــه د خــوب پ ه خوال
  :يوې  پښتني مېرمنې د زړه د دردونو پوره عكاسي يې كړې ده

  تاريخ د جـون د     15دا زما د واده په دولسم كال په         : ((هغه وايي 
رســتم (( زوى فريــدون  زمــا صــرف يــو او يــوازنى1951مياشــتې 
د هغه مور د پېښور پـه هسـپتال كـې وه او زه              . پيدا شو )) جنګ

هـر وخـت بــه چـې د كــوټې د    . لـرې پـه هــزاره كـې نـاجوړ پــروت وم    
دروازې پــه مخكــې يــو تــور بدرنګــه ټوپــك او ســنګين پــه لاس 

ټـــول جهـــان تـــور او تاريـــك وو، د وجـــود د     . پـــوليس ولاړ وو
ناجوړتيا سره مې روح هم د مايوسۍ اخري مقـام تـه رسـېدلى و               

ي مــا وى ښــه ده غنــ. چــې ناګهانــه خبــر راغــى چــې زوى دې وشــو
  .روك خو يې ميرات خو نه يې

 خـو  ،شـم كـولاى  ه ددغې ورځې د درد او د خوشـالۍ بيـان زه ن ـ    
درد او خوشالۍ دواړه انسان ډېر ستومانه كوي او چې اخر مـې       

سترګې د هوش دنيـا تـه پټـې كـړې، نـو څـه ويـنم چـې د فريـدون                      
  .مور راغله او ماته يې يو خط په لاس كې كېښود

  :دا هغه خط دى
  و خـــاورې تـــا لـــه ژونـــد او جهـــان جـــوړ كـــهمـــا د دوو لپـــ

  خپلــې مينــې داســې يــوړم بــل مــې تالــه جانــان جــوړ كــه         
ــه لاړم     ــان لـــــ ــون جهـــــ ــه د جنـــــ ــا ډكـــــ ــې زه د وفـــــ   دا چـــــ
  دا مــــــې لال هغلتــــــه ومونــــــت د همــــــه لالونــــــو ښــــــكلى
ــواب دى   ــو جــــ ــو ګيلــــ ــه د هغــــ ــرور نخښــــ ــا د غــــ   دا زمــــ
ــې غلـــې         ــه كـــولې غلـ ــامي كـــې ماتـ ــا پـــه ماښـ ــې بـــه تـ   چـ

  ايمــــــــان او د وفــــــــا دى دا ثبــــــــوت زمــــــــا د مينــــــــې د   
   دده ســترګې يــې كــړې بلــې ،دا زمــا روح چــې روښــان شــو 

  دا تصـــــوير زمـــــا د ژونـــــد دى څـــــه خنـــــدا ده څـــــه ژړا ده  
  د شـــــــهبازو وزر شـــــــخ دى پوســـــــت ســـــــرونه د بلبلـــــــې 
ــلام   ــې، دا ازادي ده د غـــــــ ــاه د مينـــــــ ــوت د شـــــــ   دا ثبـــــــ
  دا انعــــــام د ټولــــــو ښــــــكلى د همــــــاو رنګينــــــى جــــــام     

ــا د    ــو او زمـــ ــتا د خوبونـــ ــر ســـ ــان دى دا تعبيـــ ــخ ارمـــ   مـــ
  مــا جــوړ كــړى د خپــل ځانــه ښــكلى عكــس ســتا د ځــان دى 
  پــه صــحرا مــې وو خــور كــړى ســور څــادر د ګلســتان دى      
  هــــره ســــاه كــــې مــــې ليكلــــى نــــوم د مينــــې د جانــــان دى  
  دا چـــــې زه ســـــتا د خوبونـــــو د جنـــــون تـــــالاش كـــــې لاړم 
  سـتا خــانۍ لـه مــې جـوړ كــړى سـتا نــه ښـه غونــدې يـو خــان دى      

  ارمــــان د عقــــاب وليــــددا چــــې مــــا ســــتا وزرونــــو كــــې  

  .دا عقــاب مــې ســتا نــه جــوړ كــړ، هــم عقــاب هــم يــې ارمــان دى  
  

غنــي لكــه هــر شــاعر پــر حســن مــين دى او دى پــه دې لاره كــې   
شـاعران ټـول حسـن    . دومره بې پروا دى چې هر څه په ډاګه وايـي        

  :پرست دي، يو شاعر وايي
  يار مې د سپين ستوري په څېر خوښېږي

  ر خوښېږيلاس مـــې سپوږمۍ ځنې چاپې
  شاعــر ســــړى يــــمه رښتــــــيا بــــــه وايــــم
  .دا ښكلي نه دي، دا مــې ډېـــر خـــــوښېږي

  )كاروان(                                                   
  

لـه دربـاره د خپـل جانـان د ټيـك لپـاره د       ) ج(غنـي هـم د خـداى   
ږى نـه دى، هغـه       څاڅكى غواړي، هغـه د نـور څـه و           يو سپوږمۍ

  .له مينې جوړ او پر حسن مين دى
  يو د سپوږمۍ څاڅكى درنه ټيك له د يار غواړمه
  .زه يــــــــم د خــــوبـــــــونـــو د لالــــونـــــو ګــدا نـــه يـمه

جوهر او حسـن د ژونـد رنـګ بـولي او لكـه              ) ادم(غني، مينه د    
د خلاصــون اســتاد الفــت چــې مينــه د انســاني ژونــد د كړاوونــو  

 هغه د مينـې او مينتـوب پـه بـاب پـه خپـل يـو                 ،اساسي لاره ګڼي  
سكندر له ډېر لوى لښكر سره د يوه ښـار د نيولـو             : نثر كې ليكي  

هڅه وكړه، د ښار خلكـو سـخت مقاومـت وكـړ، سـكندر ډېـر پـه                  
غوسه و او داسې معلومېده چـې د ښـار تـر نيولـو وروسـته بـه د                   

 چـې ښـار تـه دننـه شـو پـه             ښار ټول خلك له تېغـه تېـر كـړي، كلـه           
 هغــه زړه بــايلود او ، ښــكلې پېغلــې يــې ســترګې ولګېــدې ېيــو

سـكندر  .  نـو هغـه زړه بـايلولى و        ،څنګه چې جنـګ پـه زړه كېـږي        
  .ددې پېغلې د مينې او ښكلا په وجه د ټول ښار وګړي وبښل

غني هم په مينه كې ډوب او پـر ښـكلا مـين، مينـه وړى شـاعر                  
ږمۍ او زهـرا بـولي او مينـه د           هغه ښكلا يـو سـمندر، سـپو        ،دى

  .ادميت جوهر او بې زواله حقيقت
ــړه    ــه كــ ــن مــ ــى  –او تپــــوس د حســ ــوك تللــ ــي څــ ــمندر شــ    ســ

  . څـــوك زهــرا شـــي ښـــكلولى –څــوك ســـپوږمۍ شــي رانيـــولى   
  :دى وايي

    كه په غرو يي كه په سمه–حسن حسن لټومه ((
  ))رمهـه مــ بې د مينې مرم–زه په مينه مينه پايم 

  
  مان كــــې يــــوه ورځ  ووې هــــلالســــتوري تــــه اســــ

ــال       ــش جمـ ــه تـ ــونږ لـ ــړه مـ ــه وركـ ــه مينـ ــداى ادم لـ   خـ
  زه بــــه پــــه خنــــدا وركــــړم دا خپــــل ښايســــت كمــــال 
  .مــا لــه كــه يــو څــاڅكى مينــه راكــړي څــوك پــه ســوال

  ننګيال يو شاعرانه شخصيت 
  
  
  
  
  
  
  
  
  
  
  
  
  
  

  

  
وايي چې د يونان نامتو فيلسوف اپلاتـون بـه د ښـو او مثبتـو                

ــودون  ــو درلـ ــكلې او     اړخونـ ــوې ښـ ــې د يـ ــعر كـ ــه شـ ــا پـ كي او يـ
نوښتګرې لارې څښتن ته د سبك خاوند وايه او هر سړى او هر             
شاعر يې د سبك څښتن نه باله، خو د هغه شاګرد ارستو بيا دا              

دا ليكنه ما د اسحق ننګيال د زوكـړې د څلوېښـتمې كليـزې پـه              
 چـې  ،وياړ كړې وه او په هغه علمي غونـډه كـې هـم اورول شـوې وه           

ېښتمې كليزې په وياړ د ليكوالو د       ل كال د ننګيال د څلو     1375پر  
. ټولنې له خوا په كابل كې د هغې ټولنې په مقر كـې جـوړه شـوې وه                 

 د دا ليكنـــه هغـــه مهـــال لـــه كابلـــه خپرېـــدونكې هنـــدارې جريـــدې 
 ګڼــه كــې هــم خپلــه يوولســمه پــه مــه 28ل كــال د چنګــاښ پــر 1375
ددې ليكنـې د ليكلـو پرمهـال مـې لـه ننګيـال صـيب         . كـړې ده  خپره  
وكې كـولې، مـا ويـل كليـزې مليـزې دې مـه نيسـه چـې بيـا د                     سره ټ ـ 

مرګي درته پام كېږي، اوس خو يې هېر يـې چـې څـو كلـن يـې؟ كلـه         
چې يې درته پـام شـو بيـا دې نـه پرېـږدي، هغـه لـه خنـدا شـين شـو،                       

نـو بيـا چـې مـړ        ) كليـزه (پيرجانه چې همدا اوس يې راتـه نـه نيسـئ            
  ...شوم بيا نو څه كوم؟ بيا يې نو

وتى نه و چې لـه مـرګ څخـه زمـوږ د دواړو وېـره پـر ترخـه                    كال لا   
واقعيت بدله شوه، دا دى اوس چې مرحـوم ننګيـال پـر ابـدي نـړۍ                 
دى، زه دا ليكنــه يــو ځــل بيــا چــاپوم او د مرحــوم ننګيــال اروا تــه د  

 . دعا لاسونه پورته كوم

هر سړى يو سبك لري خـو د چـا ښـه             ((:خبره نه منله او ويل به يې      
  .))د چا خراب

ځينـــــې ټولنپوهـــــان ټولنـــــه د 
اړخونـو  ضدينو يـانې متضـادو      

ــه او    ــې ښــ ــي، چــ ــه ګڼــ مجموعــ
خراب، تور او سپين، خواږه او      
ترخــه، غــم او خوشــالي يــې پــه     

. هنــداره كــې ځــان ښــكاره كــوي  
انګليسي ليكوال جورج ارويـل   
ــوه ژوبــڼ ســره ورتــه       ــه لــه ي ټولن

 چـــــــــې رنګارنـــــــــګ ،بـــــــــولي
خو كه چېرې ټولنـه يـو ژوبـڼ         . موجودات پكې ننداره كېدى شي    

جـوړوي او  ) فاضـله مدينـه  (ك  نو لـه دې ژوبـڼ څخـه بـه څـو       ،وي
  څرنګه به يې جوړوي؟؟

ــر       ــدين خــادم د شــاعر، عــالم او سياســتمدار ت ــام ال اســتاد قي
عـالم پـه كرونـده كـې        : عنوان لاندې په يوه هنـري نثـر كـې ليكـي           

 خـو كلـه     ،كښت وكړي، شاعر د دې كښت پالنه او روزنـه وكـړي           
چې د ثمر او مېوې وخت راشي، نو سياستمدار يې مېوه، وږى            

  ...او ثمر ټول كړي
 پـه بـاب خبـرې       ) شـخص  شاعر(نن موږ هم د دغسې يو شخص        

كوو، چې په خپلو اوښكو او اوسېليو د انسـانانو پـه زړه كـې د                
  .مينې د بزغليو د زرغونېدو تكليزې ولولې لري

ل 1335دا شــاعر او دا شخصــيت اســحق ننګيــال دى، چــې د    
 د ښـكلې او  كال د ثور پر مياشت يـې د لغمـان ولايـت د الينګـار          

شاعرانه سيمې د بسرام په يوه زړه وړونكي ننداريز كلـي كـې د              
اسـحق ننګيـال لا     . نړۍ ترخو او خوږو ته سترګې پرانيسـتي دي        

ډېر كوچنى و، چـې د مينـې عواطفـو او ولولـو يـې د زړه تارونـه                   
لكه د يوه مينه وړي ربابي د رباب د تارونو په څېر ترنګولي وو              

د يــوې شــاعرانه ســندريزې جــونګړې  او پــه ذهــن كــې يــې ورتــه  
لمريـز كـال يـانې د ژونـد پـر پنځـه لسـم               1350پـر   . بنسټ ايښـى و   

ــه ننــوت او د خپــل       پســرلي د شــعر د الهــې ورېښــمينې مــاڼۍ ت
 25له هغه راهيسـې دا دى     . ټكلي روح د درملتيا ارام يې وموند      

كلـن ويـاړمن او ارزښـتمن       25كاله تېر شول او نن موږ د همدغه         
ړونو او ارزښـتونو د ننګيـال د زړه محـل تـه ننـوتى               ژوند پـه ويـا    

ــه   ــي     دشــو او د هغ ــو شــعري او ادب ــه څخــه د راوتل ــه هغ  زړه او ل
  .ماڼيو ننداره كولاى شو

ننګيــال خپلــې لــومړنۍ زده كــړې د لغمــان ولايــت پــه روښــان    
ل كـال د پوليسـو اكـاډمۍ        1353لېسه كې بشپړې كړي، بيا پـر        

وموړې اكاډمۍ تدريسـي  كې شامل او تر فارغېدو وروسته د ن    
وروســته يــې د هېــواد د پــوځ پــه دې برخــه كــې پــه        . غــړى شــو 

 او هـم يـې د هېـواد لـه           ېبېلابېلو ځـايونو كـې دنـده سـرته رسـول          
فرهنګــي او خپرنيــو ارګــانونو ســره خپــل اړيكــي ســاتلي، خــو     
وروسته بيا دى د هېواد لـه فرهنګـي او نـورو خپرنيـو بنسـټونو                

 خپـل آر مسـلك هـم لـه يـاده             چـې هـډو يـې       شـو  سره دومـره وتـړل    

ووت او چا لا دا ګومان قدرې هم نه شو كـولاى چـې ننګيـال دې                 
دده فرهنګـي بوختيـاوو، خـواږه شـعر         . ګنې يو پـوځي افسـر وي      

په تېره  . او نرم قلم، ده ته د فرهنګ ورېښمينه جامه اغوستې وه          
بيا له شپېتمو كلونو راهيسې ننګيال دومره په فرهنګ كې حل           

ننګيـال د   . خبره سرګرولو ته يې هم وخـت نـه درلـود          شو چې د چا     
 كلن فرهنګي ژوند له ژورو يا پيل نه نيولې تـر لـوړو يـا        25خپل  

تــر دې دمــه پــورې زيــات وخــت لــه قلــم ســره لوبېــدلى او قلــم يــې 
  :لوبولى او دغه لاندې شعري ماڼۍ يې جوړې كړې دي

نــومېږي ) ډالــۍ( د ننګيــال د ژونــد لــومړۍ مــاڼۍ : ډالــۍ-1
ل كال د كورنيو چارو وزارت د نشراتو د امريت لـه      1363ر  چې پ 

  .خوا خپره شوې ده
 د شـــعرونو : ســـپېره ډاګونـــه او غوړېـــدلي بزغلـــي-2

ل كـــال د وخـــت د ځوانـــانو 1365دويمـــه مجموعـــه ده، چـــې پـــر 
  .سازمان له خوا خپره شوې ده

 د شـعرونو درېيمـه مجموعـه        : هغه شـېبې هغـه كلونـه       -3
 د چاپ او خپرونو د دولتي كـومېټې         ل كال كې  1365 چې پر    ،ده

  .له خوا چاپ شوې ده
ــاڅكي-4 ــاڅكي څــ ــه  : څــ ــعرونو څلورمــ ــال د شــ  د ننګيــ

ــر       ــه خــوا پ ــولنې ل ــو ټ مجموعــه ده، چــې د افغانســتان د ليكوال
  . لمريز كال چاپ شوې ده1368

 د شـعرونو پنځمـه مجموعـه ده،    : ښېرې پـه مالـت كـې       -5
  .چې تراوسه چاپ شوې نه ده

  د شعرونو شپږمه مجموعه ده، چـې         :مري سيندونه هم    -6
  .تراوسه چاپ شوې نه ده

  د شعرونو اوومـه مجموعـه ده، چـې دا            : نه جام نه څادر    -7
  .هم تراوسه چاپ شوې نه ده

  د بېلابېلـو مقـالو مجموعـه ده،         : سيند په منګـي كـې      -8
  .په مستقل ډول تراوسه چاپ شوې نه ده

ونـو د پېښـو       ناول دى، چې د څـو وروسـتيو كل          : سيورى -9
  .تراوسه چاپ شوى نه دى. انځورنه كوي

دغه راز د هېواد په بېلابېلـو مهـالنيو خپرونـو كـې ګـڼ شـمېر                 
تر كومه ځايه چې د ننګيال په شخصـيت پـورې اړه لـري              . ليكنې

او دده د شخصــيت پــر څېړنــه، نــو پــه لــومړي ګــام كــې پخپلــه د    
پــه دې مانــا چــې   .  تــه ودرېــږي وشــاعر شــعرونه د ســړي ســترګ   

عرونه پخپلــه د شــاعر د پېژنــدنې او د هغــه د انــدروني ولولــو شــ
كه چا له پيله تر دې دمه د ننګيال شـعرونه لـه نظـره               . هندارې دي 

 چې دده په شـعرونو كـې        ،تېر كړي وي، نو تر ټولو دمخه يو شى        
ننګيـال پـه خپـل شـعر        . زياته ځلا مومي، هغه مينه او عاطفـه ده        
يـانو، كبـانو، هوسـيو،      كې زيات وخت د هيليو له معصومو بچ       

اى ښكاري اشنا درته سلام كوم، پام كـوه ماشـې لـه ګـوتې مـه                 ((
ــو  )) وروړه ــو  رو او د عــاطفې او مينــې ن زړه وړونكــو موجودات

سره سفر كړى دى، دا منو چې كله كله به يې د كلتـوري او ځينـو    
نــورو اغېــزو لــه كبلــه د شــعر ټوپــك تــه هــم لاس كــړى وي او پــر   

ــرې ډز   ــې ډې ــه ي ــر   .  ((ې كــړې ويدښــمن ب جنــګ دى جنــګ دى پ
خو په ورځيني ژوند كې د چـا پـر          )) ښايسته ننګرهار جنګ دى   

ضد ټوپك ته څه چې چړې ته يې هم د لاس تېرولـو خيـال نـه دى                  
دده د خپلـې وينـا لـه مخـې د چـرګ د حلالولـو تـوان هـم نـه                      . كړى

 په خپلو شعرونو كې د مينې په سـيند د           ىلري، په همدې ډول د    
ــوه لاهــو   ــري   ي ــه شــعر كــې د   . شــوي عــاطفي شــخص حيثيــت ل پ

ننګيال مينه او عاطفه پـه دې مانـا نـه ده چـې ننګيـال دې ګنـې د                 
ځينو ټولنيزو ستونزو او چوكاټونو په دننه كې راګير وي او پـه             

ننګيـال څـومره چـې پـه شـعر كـې مينـه              . دې وجه دې دا كار كوي     
 يــا وړى او عــاطفي دى، هغــومره بيــا د ټــولنيز دود د حــاكمو او 

هغه زموږ د ټولنې د حاكم دوديـز        . باب چوكاټونو خيال نه ساتي    
چوكاټ پر خلاف ډېر ځله لكـه د غنـي پـه شـان د جـام تـر مورګـو                     
خپلې شونډې رسـولي او خپـل لونـد ګرېـوان يـې بيـا چـا نـه پـټ                     
كړى هم نه دى، كه غني لـه سـر زورۍ نـه كـار اخيسـت او چـا يـې                      

. زاده و او يـو شـهزاده      مخه نـه شـوه نيـولاى، نـو هغـه خـو يـو خـان                
ننګيــال ســره لــه دې چــې د شــعر د شــهزادګۍ رنګينــه ډولــۍ يــې 
كــور تــه راننويســتې، خــو د نــور سياســي او اقتصــادي ځــواك    

د ټـــولنې لـــه دې ډول حـــاكمو كلتـــوري  . غرونـــه يـــې نـــه وو ولاړ 
د ننګيـال پـه   . دېوالونو څخـه  سـر اوچتـول څـه اسـانه خبـره نـه ده                

وجـــود و، چـــې د ټـــولنې د وجــود كـــې هغـــه شـــاعرانه خصــلت م  
  .دوديزو كړيو پر ضد بغاوت وكړي

څرنګه چې طبيعت د تحول په حال كې دى، نـو انسـان چـې يـو                 
ننګيـال هـم پـه     .  هـم د بـدلون پـه حـال كـې دى            .طبيعي موجود دى  

خپل شاعرانه ژوند او شاعرانه شخصـيت كـې د بـدلون پـه حـال                
ــومړي شــعرونه او هــم يــې د څــو كل    كــه.كــې دى ــو  د ننګيــال ل ون

 نو ډېر توپير بـه      ،مخنى شخصيت له اوسني هغو سره پرتله كړو       
هغـــه پـــه لومړيـــو وختونـــو كـــې يـــو څـــه چاتـــه  . پـــه كـــې وګـــورو

پــه ســپېرو ډاګونــو كــې غوړېــدلي   ((كــوي، غــواړي  )) ډالــۍ((
)) هغــه تېــرې شــېبې او هغــه كلونــه ((وكــري او خپلــې )) بزغلــي

خــو وورېــږي، )) څــاڅكي څــاڅكي((راپــه يــاد كــړي او بيــا پــرې 
پـه مالـت كـې د هغـه لـه           . ((وروستيو كلونو كې بيا داسـې نـه دى        

، ))ســيندونه مــري او وچېــږي  ((راوځــي،  )) خــولې نــه ښــېرې  
په شاعرانه مفـاهيمو    .  كېږي )بې څادره او بې جامه    (شاعر پكې   

قلم پـه شـان د شـاعر همېشـنى ملګـرى او دوسـت               د  كې جام لكه    
ــر شــون     ــې د جــام ت ــو لمب ډو رســوي او دى او د خپــل زړه د اورون

 ده، خـو د      برخـه  د يـو كلتـور او يـوې ټـولنې د جـامې يـوه              ) څادر(
  .زمانې ناخوالو شاعر له دې دواړو نه بې برخې كړى دى

د ننګيــال پــه شــعرونو كــې دا بــدلون پــه دې مانــا نــه دى، چــې    
شاعر دې ګنې پر بېلابېلو لارو تللى وي، بلكې پـه دې مانـا دى               

ر پــوړ د لوړتيــا پــر لــور چــې دى پــه خپــل شــعري يــون كــې پــوړ پ ــ
دده اوسـني شـعرونه هـم د ښـكلا او هـم لـه مـانيز              . خوځېدلى دى 

څرنګــه چــې يــې پــه  . پلــوه تــر پخوانيــو شــعرونو ډېــر اوچــت دي  
شعرونو كې لوړتيا ليدل كېږي، دغـه راز يـې پـه شخصـيت كـې                

ددې بهير د دوام په حالت كې به ننګيال د          . هم دې آر وده كړې ده     
خو يـو   . شپړاوي، نور پړاوونه هم ووهي    خپل شخصيت د پوره ب    

ځل بيـا يادونـه كـوم چـې لـه ننګيـال نـه بـه د بـل ډول شخصـيت؛                       
اجتماعي، سياسـي او نـورو ډېـره ډېـره هيلـه نـه كـوو، خـو د يـو                     
بشپړ شاعرانه شخصيت جوړېدل يې حتمي دي او دا ځكـه چـې             

  .))شاعران له قيدوبنده بې پروا وي((

  فرهنګي رغونه د افغاني ټولنې 
  د رنځونو د يوه علاج په توګه

  
 
 
 
 
  

افغــاني ټــولنې تــه د تېــرو څــه كــم دوو لســيزو پــه تــرڅ كــې تــر     
تصــوره اوچــت زيانونــه اوښــتي، دې زيــانونو د ژونــد د ټولـــو       
ډګرونــو رګونــه نيــولي او ځينــې برخــې خــو يــې بېخــي لــه كــار او 

لـه اقتصـادي، سياسـي، ټـولنيزو        . فعاليت څخـه غورځـولي دي     
خه نيولې تر فرهنګي او نورو چـارو پـورې هـرې    او نورو برخو څ  

يــوې دومــره ټپونــه زغملــي چــې بيــا رغونــه يــې ډېــر كلونــه، ډېــر  
تدبيرونه او ډېرې زياتې اقتصادي پانګې او سرچينې ته اړتيـا            

د افغانـــانو دا تراژيـــدي نـــه يـــوازې لـــه دې كبلـــه د ډېـــرې   . لـــري
، اندېښنې وړ ده، چې د مليونونـو افغانـانو ژونـد يـې اخيسـتى            

د شـمېرنو او خپرونـو   . بلكې له بېلابېلو خـواوو د خپګـان وړ ده       
لــه مخــې تــر اوســه پــورې د افغانســتان پــه دې اوږده او پــه درنــو 
وسلو سمبال جګړه كې د يو نيم مليون افغانانو ژونـد اخيسـتل             

پــه دې . شــوى او پــه همــدې شــمېر معيــوب او معلــول شــوي دي  
درې تنـه،   (نـانو څخـه     مانا چې لـږ تـر لـږه لـه هـرو پنځـه لسـو افغا                

ګڼـه  ) 3(دا ليكنه هغه مهال له پېښوره د خپرېدونكې تعاون مجلې په    
مياشتو سره سمون خـوري، خپـره   ) وږي-زمري( ل كال له     1375كې چې د    
 .شوې ده

معيوب، معلول او وژل شوي او په مجموعي توګه د شـپږو تنـو     
نــه يــو يــې معلــول دى او دا هغــه درانــه تلفــات دي چــې د نــړۍ د    

  .)جګړو په تاريخ كې بې ساري دي
همدا راز د افغانستان په جګړه كې د ټولو غاړو له خوا دومره          

 كلونــو زيــاتې پيســې لګــول شــوي، چــې د افغانســتان د ســوونو
بودجه پرې جوړېدلاى شـوه او همدارنګـه د هېـواد د اقتصـادي              

خو لـه دې ټولـو ورانيـو او تلفـاتو سـره             . منابعو لوټول او ړنګول   
سره كوم درد او زيان چې انساني فكـر او هـر هېـواد مـين افغـان          
لپاره د زغم او تحمل تـر بريـده پورتـه دي، هغـه د هېـواد د هغـو                    

 منځــه وړل وو، چــې نــه يــوازې د فرهنګــي شــتمنيو لوټــول او لــه
افغانستان د تاريخ او فرهنګ بابونه پرې ښـكلي وو او زمـوږ د              
ماضي ژوند د اثبات او عزت عيني بېلګې وې، بلكې د نړيـوال          

  .بشري فرهنګ لپاره هم د زيات ارزښت وړ وې
زموږ د هېواد د فرهنګي ماڼيو د ړنګولو او فرهنګي شتمنيو           

 وېـره راپيـدا شـوې، چـې پـه ځينـو             د لوټولو پـه نتيجـه كـې ددې        
برخو كې زموږ د هېواد د حال رابطه د هغـه لـه ماضـي پـرتم سـره              
وشــلېږي او همدارنګــه د هېــواد د ځــوان پښــت ذهنــي اړيكــي د  

  .هغو له وياړلي ماضي څخه پرې شي
په دې فرهنګي شتمنيو كې تر ټولو لويه شتمني د افغانستان           

ه بهيــر كــې پــه ډېــر ملــي مــوزيم دى، چــې د څــه كــم يــوې پېــړۍ پــ
پـه دې مـوزيم كـې لـه لسـو زرو            . زيات زيار او هڅو جوړ شـوى و       

كلونو څخه نيولې تر پنځوس زرو كلونو پورې تاريخي اثار وو           

ــرم او عــزت        ــاريخ، شــان او شــوكت ب ــر ت چــې د افغانســتان د تې
ــر زيــات ارزښــت      ــانو لپــاره د ډې ــه او د افغان ــه يــې كول څرګندون

د نانســي . ا لــه منځــه يــوړل شــول درلــودونكي وو، يــا چــور او ي ــ
د افغانسـتان د ملـي مـوزيم اثـار نـه يـوازې د               : (( دوپرې پـه وينـا    

افغانانو لپاره د زيات ارزښت وړ وو، بلكې د هغو له منځه وړل             
ويـل كېـږي   )) د نړيوال فرهنـګ لپـاره هـم يـو لـه غمـه ډك خبـر و                 

چې په دې موزيم كې يوازې شل زره طلايي سكې موجودې وې            
و برخليك هم معلـوم نـه دى او همدارنګـه نـور قيمتـي               چې د هغ  
د افغــاني فرهنــګ بــل درونــد زيــان پــه هېــوادنۍ ســطحه     . اثــار

ښـوونځيو ړنګـول او سـېزل وو، چـې د           ) 3500(هماغه تقريبـاً د     
كـه پـه منځنـي      . هېواد په بېلابېلـو سـيمو كـې يـې فعاليـت كـاوه             

خـت  تنه زده كوونكي پر درس بو     ) 1000(ډول په هر ښوونځي كې      
واى، نـــــو پـــــه مجمـــــوعي ډولـــــه بـــــه د زده كوونكـــــو شـــــمېر   

تنــه شـــوى واى، كـــه لــږ تـــر لـــږه لـــه   ) 3500000)=(1000(×)3500(
تنـه فـارغ شـوي واى، نـو د يـو كـال د               ) 50(ښوونځي څخه د كال     

تنه شوى واى او كه     ) 175000)= (50(×)3500(فارغانو شمېر به    
كـو امكـان   له هر پنځـو تنـو څخـه پـه كـال كـې يـو تـن د لـوړو زده                     

تنه د  ) 35000(پيدا كړى واى، نو په يوه كال كې به موږ لږ تر لږه              
ــه دا پــه       ــودل، ك ــړو محصــلين درل ــوړو زده ك ــو كــې  ) 17(ل كلون

تنـــو ســـره مســـاوي ) 595000(نـــو لـــه ) 35000×17(ضـــرب كـــړو 
كېږي، يـانې اوس بـه مـو د هېـواد د دې شـتو كـادرونو ترڅنـګ                   

 د بېلابېلـو مسـلكونو      تقريباً شـپږ لكـه تنـه نـور متخصصـين او           

كلونو د دولسـمو ټولګيـو      ) 17(كادرونه درلودل او كه يوازې د       
)= 175000×17(د فارغانو اټكليز شمېر پـه پـام كـې ونيسـو، نـو               

د ښـــوونځيو پـــر ودانيـــو شـــوى . تنـــه بـــه شـــوى واى) 1975000(
  .اقتصادي لګښت خو لا پرځاى پرېږده

 دا ډول لــه ښــوونځيو پرتــه د لــوړو زده كــړو موسســو تــه هــم       
) 50(كابـل پوهنتـون تـه د جګـړو لـه كبلـه د               . زيانونه اوښـتي دي   

د دوو مليونــو پــه شــاوخوا كــې  . مليونــه ډالــره زيــان اړول شــوى 
كتابونــه يــې يــا ســيزل شــوي او يــا لــوټ شــوي او د محصــلينو د 

. مليونـه درسـي سـاعتونه ضـايع كـړي         ) 21(شمېر په تناسـب يـې       
 هـم پـه مليونونـو    تانسـتيتيو كابل پوليتخنيـك او كابـل طـب       

بيهقـي  . درسي ساعتونه او لكونو جلده كتابونه ضايع كړي دي        
كتاب خپرولو موسسه چې په بېلابېلو كتاب سـاتنځايونو كـې           
يې لږ تـر لـږه دوه مليونـه جلـده بېلابېـل كتابونـه ايښـودل شـوي                   
ــه        ــن، عام ــو انجم ــدا رنګــه د ليكوال ــوټ شــوي، هم ــول ل وو، ټ

يې، ملـي ګـالري او ځينـو نـورو          كتابتون د ژورناليستانو اتحاد   
  .فرهنګي موسسو هم همدې ته ورته زيانونه زغملي دي

بــل دردونكــى فرهنګــي زيــان د كابــل ننــدارې پــه ســيمه كــې د  
لاســي صــنايعو پنځــه لـــس نندارتونونــه دي، چــې تـــاريخي او      
اقتصادي ارزښت يې تر تصوره هم لـوړ دى، دا نندارتونونـه هـم       

پـه دې كـې د   . رو پر څلو بدل شولد جګړو په ترڅ كې چور او د اي 
. قيمتـــي ډبـــرو او غـــاليو نندارتونونـــه د زيـــاتې يـــادونې وړ دي

همــدا رنګــه پــه كابــل كــې د كتــاب چــاپولو پنځــه لــس مجهــزې    

چــاپخونې موجــودې وې، چــې اكثــره يــې لــه منځــه وړل شــوي،    
ــا چــاپخونې د      ــوهنې مطبعــې او د اريان دولتــي چــاپخونې، د پ

و سره د ټول هېواد په كچـه ډېـر زيـات     زياتو امكاناتو په درلودل   
نېټـه  ) 7،8،9( كال د ثور د مياشتې پـر         1371د  . كتابونه چاپول 

پــوهنې مطبعــې تــه دومــره زيــان اړول شــوى، چــې د همــدې درې 
جلـده كتابونـه    ) 3(ورځو په زيان د ټول هېواد د هر وګړي لپـاره            

ــږده    . چاپېــدلاى شــول او وروســتى ور رســېدلى زيــان خــو لا پرې
ــ ــډيو    ددې چـ ــه ګاونـ ــا پـ ــينونه يـ ــايل او ماشـ ــره وسـ اپخونو اكثـ

هېوادونو خرڅ شول، يا ويجاړ كړاى شول او يا هم د كباړ په بڼه              
د پــوهنې وزارت، د هغــې پــه . پــه ډېــره ارزانــه بيــه وپلــورل شــول 

چاپخونــه، ښــوونځيو او نــورو ګودامونــو كــې چــې پــه مليونــه    
  .ولټوكه كتابونه خوندي وو، يا چور شول او يا وسيزل ش

دغو ټولو درنـدو فرهنګـي زيـانونو هېـواد لـه سـتر معنـوي او                 
د ښـوونځيوپه نشـتوالي     . فرهنګي ګواښ سره مخامخ كـړى دى      

كـــې نـــه يـــوازې د هېـــواد كوچنيـــان او ځـــوان پښـــت لـــه خپلـــې   
نېكمرغې راتلونكي څخه بې برخې كېـږي، بلكـې ځـوان قشـر د      

ه دې  جګړه مارو غاړو د خامو موادو په توګه كارول كېـږي او پ ـ            
ــبب     ــواد د ورانـــۍ سـ ــادۍ او د هېـ ــد د بربـ ــه د دوى د ژونـ توګـ

  .ګرځي
اوس راځو دېته چې خپل هېواد او خپلـه ټولنـه بايـد څرنګـه              
لــه دې ســتر كــړكېچ او بحرانــه وباســو؟ پوهــان او نــور ځيــرمن 
اشخاص پر دې ګروهمن دي، چې د ټـولنې ددې ډول بحـران د              

(c) ketabton.com: The Digital Library



 116

. هنګپالنـه ده  نجات يوه اساسـي لاره همـدا فرهنګـي وده او فر           
نو كه څوك د هېواد د اوسـنۍ رنځـورې ټـولنې عـلاج غـواړي           

. نـــو بايــــد تـــر هرڅــــه دمخـــه فرهنګپــــالنې تـــه پــــام راواړوي    
ښــوونځي بايــد لــه ســره جــوړ شــي او ددې ترڅنــګ علــم يــا زده 

يـانې دا   . لاسـته راوړي  ) ملاتـړ (كړه بايد خپله مادي پشتوانه      
ايــد د هغــه  چــې د علــم او پــوهې د زده كــړې پــه صــورت كــې ب    

خاوند له دې لارې دومره اقتصادي امكانات پيدا كړي، چـې           
دده ژوند پرې خړوب شي، دغه راز د علم له زده كـړې پرتـه لـه                 
ځينو نورو ناوړو لارو د اقتصادي امكانـاتو د لاسـته راوړلـو             

اوس چې زموږ په ټولنه كـې د يـو شـمېر    . لارې چارې وتړل شي 
ر يــــوازې د ټوپــــك اشخاصــــو لپــــاره د ژونــــد د خړوبېــــدو لا

ــد      شــپېلۍ ده او يــو عــادي ټوپكــوال كــولاى شــي د خپــل ژون
چارې له همدې لارې خړوبـې كـړي او يـو عـالم، متخصـص نـه                 
شي كولاى د خپل كړي تحصيل په واسطه ځـان او كـورنۍ تـه               
يوازې وچه ډوډۍ پيدا كـړي، نـو علـم او زده كـړه خپـل مـادي                  

دى چې د ټـولنې  پكار خو دا   . ارزښت او ملاتړ له لاسه وركوي     
  .د وګړو اړتياوې له دې سالمې علمي لارې خړوبې شي

ــو       ــو پوهنتونون ــو رغــول، د نوي ــواد كــې د پوهنتونون ــه هې پ
ــه        ــړو موسســو تاسيســول ن ــوړو زده ك ــورو ل ــا د ن جــوړول او ي
يوازې د هېواد د علمـي سـطحې پـه اوچتيـا كـې اساسـي رول                 

 اخلـي  لري، بلكې د هېواد د ملي قشر په زياتون كـې هـم برخـه      

او د زيـاتو كـادرونو روزل د هېـواد د بېلابېلـو ټپونـو د عــلاج      
  .لپاره ضروري دي

چې د بېلابېلـو عقايـدو او ذوقونـو پـر         )) پوهنتونونه((هغه  
بنسټ جوړ شوي او تر مسلكي موخو يـې سياسـي مقصـدونه             
زيات او لومړي ښكاري، بايد تر سـالم كنټـرول لانـدې ونيـول         

خاص تر دې زيات لـه سياسـي   شي، چې د هېواد روشنفكر اش     
. او ذهني پلوه ونه وېشي او پر دښـمنيو يـې مصـروف نـه كـړي                

دمتعددو پوهنتونونو موجوديت د هېواد په زيان نه دى، خو          
په دې شرط چې آره موخه يې يوازې يوازې د مسلكي او فنـي              

  .كادرونو روزل وي او بس
د ملي موزيم، ملي آرشـيف، ملـي ګـالري او د افغانسـتان د               

رهنـــګ د بېلابېلـــو ننـــدارتونونو بيـــا رغونـــه او جوړونـــه او  ف
همدارنګــه د هغــو لــوټ شــويو اثــارو بيــا راټولونــه د هېــواد د  
تېــر بــرم د ســاتنې د يــوې وســيلې پــه توګــه د افغانــانو د ملــي    

  .تاريخ په ژوندي ساتلو كې برخه اخيستلاى شي
د ښـــوونځيو، پوهنځيــــو او نـــورو فرهنګــــي موسســـو پــــه    

ه په هېواد كې د زده كـړو خاونـدان زيـات شـي              زياتېدلو سره ب  
او د هغو نازده كړو اشخاصو شمېر به ورو ورو كـم شـي، چـې                
جګړه مـارې غـاړې يـې د جګـړې لپـاره د پيسـو پـه مقابـل كـې                   

  .استخداموي

  په افغانستان كې تنظيمي اداره او
   پولي تورم

  
  
  
  
  
  

، لــه نــدريزه تنظيمــي ادارهتېــره څلــورنيم كلنــه جنجــاليزه او نــا 
پــر همــدې . ډېــرو زيــاتو بــدمرغيو، جنګونــو او كړاوونــو ډكــه وه  

وخــت پــه شــعوري او ناشــعوري ډول زمــوږ د ولــس، كلتــوري،       
اقتصــادي او ټــولنيزې شــتمنۍ تــه دومــره زيانونــه واړول شــول،   
چې كه هرڅوك يې يوځل له نظره تېر كړي، نو پر زړه بـه يـې لمبـې          

ليـارده ډالـر زيـان      په اقتصـادي برخـه كـې پـه لسـګونو م           . بلې شي 
واړول شــو او د افغــاني ټــولنې د ژونــد بېلابېلــې برخــې يــې تــر        

د ګرمې جګړې په ترڅ كې د رسـول شـوي           . اغېزې لاندې راوستې  
زيان ترڅنګ خلكو ته يو بل ډول زيـان هـم اړول كېـده، دلتـه مـوږ             

  .ولس ته پر همدغه اړول شوي زيان خبرې كوو
چـــې تېـــرې تنظيمـــي دا زيـــان پـــولي تـــورم او انفلاســـيون دى، 

ادارې او واكوالو يې د خپلـې بقـا لپـاره زمـوږ ولـس ورسـره لاس                  
دوى په روسيه كې په ټنونـو بـې پشـتوانې افغـاني             . او ګرېوان كړ  

ــه       ــال پ ــدې د شــپږم ك ــا جري ــم د وف ــه ه ــه كــې چــې د   36-33دا ليكن  ګڼ
 ده او هغــه  نېټــې ســره ســمون خــوري، خپــره شــوې8ل كــال د تلــې لــه 1376

 پـه تېـره بيـا د تنظيمـي     ،پولي تورم ته په كې اشاره شوې چې له څو كلونو   
 .واكمنۍ پر مهال پر افغانستان راخور شوى و

. بانكنوټونه چاپ او د جګړې لپـاره يـې پـر خپلـو افـرادو ووېشـل         
نه يـوازې دا چـې د خلكـو د عايـداتو سـطحه راټيټـه كـړاى شـوه،                    

د ډاكټـر نجيـب االله د حكومـت د          . يوړل شـوه  بلكې بېخي له منځه     
وروســتي كــال او د تنظيمــي ادارې د وروســتي كــال د شــيانو د      

پــه دې زمــاني واټــن . نرخونــو تــرمنځ خــورا لــوى واټــن موجــود دى
ځلو پـورې اوچـت   ) 1500(ځله څخه نيولې تر     ) 500(كې نرخونو له    
ــوي دي ــې د      . شـ ــي اداره كـ ــه تنظيمـ ــې پـ ــې چـ ــال كـ ــې حـ ــه داسـ پـ
 والىځلــه زيــات ) 30(يــا ) 25( پــه معــاش كــې يــوازې    مــامورينو

راغلى، هغه هم يوازې د وچو بې ارزښته كاغذي پيسو په شـمېر             
نــه د هغــوى پــه ارزښــت او اهميــت كــې او دا هــم د كوپــوني    . كــې

ــدل كــې   ــه ب ــام كــې     . مــوادو پ ــه پ ــوني مــوادو ارزښــت پ كــه د كوپ
لى ونيسو، نو نه يوازې دا چې د مامورينو پـه معـاش كـې زيـاتوا               

په حقيقـت كـې پـه       . نه دى راغلى، بلكې لا ډېر كمى هم راغلى دى         
 فيصـدو نـه تـر پـوره        50تېره اداره كې هره مياشـت انفلاسـيون لـه           

د تنظيمـي   . سل فيصدو پورې لوړېده او كله لا تر دې هم زياتېـده           
ادارې چارواكو فكر كاوه چې د پيسو د چاپ انحصار د دوى پـه              

سې دي، چـې پـه اوس وخـت كـې     لاس كې دى او همدا كاغذي پي  
د مخالفينو او د ولس له چنګاله دوى ژغـورلى شـي، نـو د پيسـو                 
چاپ تـه يـې كـش وركـړ او دومـره پيسـې يـې چـاپ كـړې، چـې نـه                        
يوازې په افغانستان ، بلكې د زماني واټن له مخې به يې په نـړۍ               

  .كې هم سارى كم وي

ره  كلنـه دو 40وګورئ د پخـواني پاچـا محمدظاهرشـاه پـه ټولـه         
 مليارده افغانۍ چاپ شوي، د سردار محمـدداودخان پـه           19كې  

 مليــارده افغــانۍ او كمونســت رژيــم پــه  28پنځــه كلنــه دوره كــې 
مليــارده افغــاني چــاپ كــړي، خــو د   ) 700(څوارلســو كلونــو كــې  

طالبانو وينا ده چې د ښاغلي رباني رژيم په څلورو كالو كې لږ تـر               
د افغانسـتان بانـك د      .  دي مليارده افغانۍ چاپ كړي   ) 8000(لږه  

د ده پـه قـول   . يو تن كار كوونكي پـه قـول دا رقـم تـر دې زيـات دى                
مليــارده افغــانۍ چــاپ كــړي دي، چــې د     ) 12000(اســتاد ربــاني  

د كتونكـو او څېړونكـو پـه        . بانك كـار كوونكـو تـه معلـومې دي         
 د دې ادارې له خوا چـاپ شـوې پيسـې تـر دې هـم                 ،اند كېدى شي  

 هغــه شــمېره ده چــې لــږ تــر لــږه د افغانســتان    زيــاتې وي، ځكــه دا
 كـې ثبـت شـوې او يـا د بانـك كـاركوونكو تـه معلومـه ده،                كبان

خو ددې ترڅنګ د تېرې ادارې ځينو واكوالو هـم ځانتـه پـه خپلـه                
خوښه د خپلې اړتيا وړ پيسې چاپ كړي، چـې هغـه لا پـه مركـزي                 

هماغسې لنډې د بـاګرام هـوايي ډګـر         . بانك كې ثبت شوې نه دي     
تــه راوړل كېــدې، بيــا پنجشــېر تــه وړل كېــدې او بيــا يــې د خپلــو   
موخو لپاره لګولې، خو كه دا خزانه په پام كـې هـم ونـه نيـول شـي                

ــاني   ــوازې د اســتاد رب ــام كــې    ) 12000(او ي ــه پ ــارده افغــانۍ پ ملي
ــو چــاپ      ــو دا د افغانســتان د تېــرو شــپېتو كــالو د ټول ونيســو، ن

ــانكنوټونو   ــره پيســې د 15شــويو ب ــره خــو  . ي براب د خواشــينۍ خب
ــږ      ــده او ل داده چــې دې پيســو د هېــواد اقتصــادي او د ثابــت عاي

ټـول هېـواد    . عايده خلكو حالت له سختو ستونزو سره مخامخ كړ        
له پولي تورم سـره مخـامخ شـو او د پيسـو ارزښـت دومـره راټيـټ          

هغــه .  چــې نــږدې و د چــاپ لــه قيمــت ســره منطبــق شــي،كــړاى شــو
 ،س زريـز بانكنوټونـه نـه وو چـاپ شـوي           وخت چې پنځه زريز او ل     

ــدل كــې څلــور زره افغــانۍ       ــاني د زرو افغــانيو پــه ب نــو اســتاد رب
كله چې دا حالت نور هـم خـراب شـو، نـو بيـا دوى                . چاپولاى شوې 

دې سره د زرګـون  . پنځه زره ګون او لس زره ګون نوټونه چاپ كړل     
و په انډول د چاپ لګښت د هغه د لوړ رقم له كبلـه څـه كـم شـو، خ ـ                   

ــا هــم د       ــورم او انفلاســيون لا پســې زيــات شــول، خــو اســتاد بي ت
د پيسو د بې ارزښتۍ يـوه بلـه مرمـوزه           . پيسو چاپ ته دوام وركړ    

او پټه وجه دا هم وه چې په يوه نمبر او يوه سـريال نمبـر بانـدې يـو                    
يـانې دا چـې سـل دانـې         . بانكنوټونـه چـاپ شـول     ) سـل سـل     (بنډل  

لـه تـر پايـه پـه يـوه نمبـر چـاپ         چـې لـه پي     ،زرګونونونه ليـدل شـوي    
بلــه ســتره د بــدمرغۍ خبــره . شــوي او همداســې نــورې جعلكــارۍ

 چې تېرې ادارې تقريباً دا ټولې چاپ شوې پيسـې د هېـواد        ،داده
كه مـوږ پـه فرضـي ډول د تېـرې       . په تخريبي برخه كې مصرف كړي     

ــه خــوا دا معلــومې چــاپ شــوې پيســې      ) 12000(تنظيمــي ادارې ل
 15و نــورې نــامعلومې ټــولې د افغانســتان پــر  مليــارده افغــانۍ ا

 نو هـر تـن تـه بـه پـه لكونـو افغـانۍ                ،مليونه نفوس باندې ووېشو   
كــه تنظيمــي ادارې دا پيســې همداســې پــر هــر افغــان    . ورســېږي

وېشلې واى، نو د هر افغان لپـاره يـې پـه هېـواد كـې يـو متوسـط                    
ړ، ادارې نه يوازې دا چې د چا كـور ودان نـه ك ـ            . كور جوړولاى شو  

بلكې زموږ د هېوادوالو كورونه يې هم ونړول، يوازې د كابل پـه             
ۍ پـه  ن ـم زرو زيـات كورونـه د ځـان مينـې واك    ښار كې يـې تـر اتيـا       

بلـه بـدمرغي خـو داده چـې         .  څلـو واړول   ر پ وغرض د خاورو او اير    

نه يوازې دا پيسې د ملت لاسته ورنغلې، بلكې دملت د ژونـد او              
 ،شـوې او دا څرګنـده خبـره ده   ملي شـتمنۍ پـر ضـد هـم اسـتعمال          

چــې پــه تخريبــي ســاحه كــې د يــوې افغــانۍ لګښــت د ســلو نــورو  
افغانيو زيان اړولاى شي، اوس نـو كـه د اسـتاد ربـاني لـه خـوا دا                   

مليارده افغانۍ په تخريبـي برخـه       ) 12000(چاپ شوې او معلومې     
ــړو         ــه ســلو كــې ضــرب ك ــه مخــې پ ــان ل ــالي زي  زره 12كــې د احتم

 زره مليـارده افغـانيو   1200 زره مليـارده، لـه     100مليارده ضرب يـې     
سره به مساوي شي، يانې دا چې د استاد په واكمنـۍ كـې هېـواد             
تــه د هغــه د چــاپ شــويو پيســو لــه مخــې د معنــوي، فرهنګــي او    

ــانونو ترڅنـــګ   ــان اړول  12000نـــورو زيـ ــانۍ زيـ ــارده افغـ  زره مليـ
 د په دې محاسبه كې لا هغه مادي شتمنۍ چې په كابل كـې    . شوى

ده تر واك دمخه موجوده وه او بيا لوټ شـوه، شـامله نـه ده او هـم                   
هغــه مــالي او نــور امكانــات چــې لــه نــورو لارو اســتاد او د هغــه     

  . جګړه كې ورڅخه كار اخيستل كېدههيارانو ته رسېدل او بيا پ

 د محمد اسمعيل يون لنډه پېژندنه
ــمعيل   ــد اسـ محمـ
يـــــــون د حـــــــاجي 
محمــــــدخان زوى 

د ل كــال، 1346پــر 
ــت د   ــان ولايــ لغمــ
ــار  الينګـــــــــــــــــــــ
ــوالۍ  ولســــــــــــــــ
دنيــازيو پــه يــوې   
روښـــــــــــــــنفكرې 
كــــــــورنۍ كــــــــې 
  .زېږېدلى دى

لــومړنۍ زده كــړې يــې د الينګــار ولســوالۍ د ســلينګار پــه لــومړني  
ښوونځي كې  سرته رسولي دي، تر هغه وروسـته كابـل تـه راغـى او                  

ل كال له نوموړې لېسـې  1366پر  . په خوشال خان لېسه كې شامل شو      
ل كـال د كابـل پوهنتـون د ژبـو     1367يم نومره بريالى او پر څخه په دو  

ل كـال لـه   1370پـر  . او ادبياتو پوهنځي د پښتو څـانګې محصـل شـو     
نومــوړې څــانګې څخــه اول نــومره بريــالى  او پــر همــدې كــال بېرتــه     

ل كـال پـه نومـوړې څانګـه         1385پـر   . دپښتو څانګې د كدر غړى شو     

 ښه او بريـالي ډول دا دوره    كې د ماسټرۍ دوره پيل شوه، يون په ډېر        
  .پايته ورسوله

 ل كــال څخــه بيــا تــر ننــه پــورې د كابــل 1370محمــد اســمعيل يــون لــه 
) پوهندوى(پوهنتون د ژبو او ادبياتو پوهنځي تدريسي غړى   او  د            

علمــي پــوړۍ تــه  رســېدلى دى، پــر اســتادۍ سربېره،اســتاد يــون د   
چلــوونكي مجلــو د ))شمشــاد((او)) هيلــې((، ))كابــل پوهنتــون((

پــه پېښــور كــې د چاپېــدونكې . دنــده هــم پــه ښــه ډول ترســره كــړې ده
همدارنگـه ديـو شـمېر نـورو        . مجلې كتونكى غړى هم و    )) معارف((

  . چاپي خپرونو همكار هم پاتې شوى دى
ل كال، په  جلال ابادكې بېړنۍ لويې جرګې  تـه  د    1381استاديون پر   

، ددې جرګـې لپـاره تـر      ختيزو ولايتونو د انتخاباتو د دفتر مشر شـو        
ټاكنو وروسـته د جرګـې غـړى، بيـاد جرګـې د غـړو لـه خـوا  د بېړنـۍ                   

اسـتاد يـون پـه دې       .لويې جرګې دلومړي منشي په توګه انتخاب شو       
جرګه كې  تر خپل وروستي وسه خپل ملي او تاريخي مسـوليت  ادا               

  .كړ او د هېواد دښمنه عناصرو د توطيو مخه يې ونيوله
ه، كلــه چــې  د افغانســتان د اساســي قــانون د  تــر دې جرګــې وروســت 

تدوين بهير پيـل شـو،  نـو اسـتاد يـون بيـا ددې بهيـر لپـاره د ختيـزو             
په ختيزو ولايتونو كې  . ولايتونو د دارالانشاد دفتر مشر وټاكل شو

د اساسي قانون د لويې جرګې لپاره انتخابات هـم د همـدې دفتـر لـه                 
ون د تصويب په لويه جرګـه     استاد يون د اساسي قان    .خوا ترسره شول  

كې  د نوموړې جرګې د دارالانشا د غړي په توګه خپل فعـال رول ادا                

ټاكل شوې وه، استاد يون  په  ختيزو ولايتونو كې د افغانسـتان              . كړ
د جمهوري رياست لپاره د عمومي ټاكنو د دفتر مسول شي، خـو پـه     

خـوا پـر   كابل كې د لويو جنګسالارانو او ځينـو تنظيمـي مشـرانو لـه      
حكومــت او ملګــرو ملتونــو د زيــات فشــار لــه املــه لــه كــاره ګوښــه     

استاد يون ته وړانديز وكړ، چې پـه        ) UNAMA(ملګرو ملتونو .شو
كابل كې به تر دې لوړه دنده دروسپارو، خو استاد يـون ونـه منلـه او                 

  .خپلې استادۍ ته يې دوام وركړ
او غوښتنه، د درې كاله وروسته  يې د ځينو ملګرو په زيات ټينګار       

جمهوري رياست د ملي امنيت شورا په دفتر كې  د فرهنګي چارو د              
رياست دنده ومنله او په كابل پوهنتون كې پر استادۍ سربېره لا تـر              

ل كال د افغانسـتان او      1385استاد يون پر    .اوسه دا دنده پر مخ وړي     
پاكستان د امن ګډې جرګې لپـاره د افغانسـتان لـه خـوا د منشـي پـه                   

  . غوره شو او دا دنده يې هم په ښه ډول ترسره كړهتوګه
 استاد يون د خپلواك ليكوال په توګه پـه تېـرو شـلو كلونـو كـې ګـڼ                   
شـــمېرفرهنګي او ټـــولنيز خدمتونـــه ترســـره كړي،پـــه ګڼـــو چـــاپي،  
ــايقو د       ــو او حق ــې د و اقعيتون ــوني مركــو كــې ي ــويي او ټلويزي رادي

كـه څـه هـم      . نيـولى دى  څرګندبيان  له امله د خلكو په زړونوكې ځـاى           
ډېر خلك د يون ليكنې، مركې او نظريـات خوښـوي، خـو يـو شـمېر                 

د هغه ملي . داسې خلك هم شته، چې د يون سرسختي مخالفين دي 
ــر وركــوي، دا ډول        ــط رنــګ  او تعبي ــم  غل ــه ه ــاتو ت ــورو نظري او ګټ
اشخاص، چې اكثـره يـې زورواكـي او د سياسـي ډلـو ټپلـو غـړي او                   

يون نظريات خپلو شخصي او تنظيمي ګټو تـه         مشران دي، د استاد     
زه ددې شـاهد يـم،   . خطر بولي، نو ځكه  يې په ټينګـه مخالفـت كـوي      

هر كله چـې يـون كومـه ليكنـه او مركـه كـړې، نـو دده پـر وړانـدې يـې              
مثبــت او منفــي غبرګونونــه دواړه راپــارولي دي، منفــي غبرګونونــه  

ه تېـر كـړكېچن   اكثره وخت د هغو اشخاصو او ډلو له خوا وي، چې پ       
سياسي بهير كې يې ډېرې نامشروع ګټې ترلاسه كړي او ځانونه يې            

  .مطرح كړي دي
مثبــت غبرګونونــه اكثــره د ولــس دمشــرانو، روښــنفكرانو او نــورو    
مخورو له خوا وي، خو استاد يون په دغسې سختو اغزنـو او تنګـو               
شرايطو كې بيـا هـم خپـل فرهنګـي، سياسـي او ټـولنيز كـار تـه دوام                    

  . ويورك
دا اوسنى فرهنګي كار، چې  تاسو يې  اوس په مسلسل ډول ګـورئ،       
دا د تېرو شـلو كلونـو كارونـه  دي، چـې  لـه تېـر يـو نـيم كـال راهيسـې                  
پرې په مـنظم ډول كـار شـوى، اوډل شـوي او دادى ستاسـو مخـې تـه                    
ايښودل كېږي، په داسې يو دولتي دفتر كې چـې بوختيـاوې پـه كـې                

 فرهنګــي كــار ســرته رســول اســانه كــار نــه ډېــرې وي، د مــنظم او ســتر
استاد يون پر خپلو فرهنګي كارونو سربېره د ګڼو فرهنګي ټولنو           .دى

د غړي، همكار او موسـس غـړي پـه توګـه هـم خپـل فرهنګـي رول ادا                    
ــو       ــي ټولنـ ــتو فرهنګـ ــان مېشـ ــې د دوو المـ ــې يـ ــور كـ ــه پېښـ كړى،پـ

د پښــتني فرهنــګ  د ودې  (او) دافغانســتان دكلتــوري ودې ټــولنې (
د همكـار پـه توګـه د بېلابېلـو ليكوالـو پـه لسـګونو                ) پراختيا ټولنې 

ــډيټ او چــاپ كــړي دي   ــار، اي ــه ســلګونو كورنيــو    . اث دغــه راز يــې پ
مشاعرو، ادبي غونډو او سيمينارونو كې ونـډه اخيسـتې ده، خپلـه             
يې هم په لسګونو مشاعرې،سيمينارونه او علمي وركشاپونه جـوړ          

  .كړي دي
 زيات شمېر، ملي او نړيوالـو كنفرانسـونو كـې      سربېره پر دې،  په يو     

دلتــه بــه يــې د اثــارو . يــې پــه ښــه ډول د خپــل هېــواد اســتازي كــړې ده
  :يادونه وكړو

  اثار
  : پنځونې-الف

            چاپكال                  څرنګوالى    كتاب نوم
 1387        دويم       لومړۍ شعري  ټولګه          مټكور •
 1387   دويمه شعري ټولګه                  دويم په اورونو كې سندرې    •

 : راټولونې-ب
  1387   ګډه شعري ټولګه                         دويم     هيلې •
 1387د حيران شعري ټولګه                    دويم   نيمګړي ارمانونه  •
 1387          دويم     ګډه شعري ټولګه  د لوونو فصل •
 1387          دويم          د سيمينار د ليكنو ټولګه           د نازو انا ياد •
 1387درېيم د استاد الفت نثري كليات       داستاد الفت نثرونه                  •
 1387        دويم د اسحق ننګيال شعري منتخبات     سيندونه هم مري        •

 : ژباړنې-ج
  ړښتونهپه  افغانستان كې د واك جو:   د ټولنپوهنې له نظره •

  1387      دويم    دپوهنوال روستارتره كي اثر     

 د افغانستان فرهنګي   ميراثونو ته  يوه كتنه         . •
  1387       دويم      د نينسي دوپرې اثر             

  په افغانستان كې د جګړې جنايتكارانو محاكمه •
  1387    دويم  د پوهنوال روستار تره كى  اثر                               
  : يونليكنې-د
  1387د اماراتو يونليك                        دويم   د اماراتو سفر •
 1387كه يون دى يون دى       د اروپا يونليك                            لومړى  •
 1387      لومړى         دپنټاګون ترڅنډو        د امريكا يونليك •

 : څېړنې او شننې-هـ
  1387خان مومند اند و ژوند ته يوه لنډه كتنه      دويم د محمدګل  •
  1387       دويم   استاد زيار د پښتني فرهنګ يو ځلاند ستورى •
  1387        دويم   دكابل پوهنتون د ادبياتو پوهنځي   پښتو كتابښود •
  1387        دويم        د افغانستان فرهنګ ته  اوښتي زيانونه •
  1387        شپږم             د پښتو شعر هندسي جوړښت   •
 1387له افغانستانه د مسلكي كادرونو د فرار عوامل        دويم  •
  1387                        دويم                     ساينسي پرمختياوې •
 1387       دويم    بېړنۍ لويه جرګه ولسواكي او زورواكي •
 1387        لومړى         انديال خوشال •
 1387        لومړى     سريزو په لمن كې         هيله د خپلو  •
 1387        لومړى              كلتوري يون •
 1387        لومړى              فرهنګي فقر •
 1387        لومړى             مركه او مركې •
 1387        لومړى         خوشال په خپل ايډيال •
 1387        لومړى        دكتابونو په وږمو كې •

 1387        لومړى     ياسي كږلېچ كېافغانستان په س •
 1387        لومړى         پښتو ليكنى سمون •
 1387        لومړى         اوسنۍ رسنۍ •
 1387         لومړى                       كه نړيوال  ماته وخوري؟ •

دې استاد يون ته ډېر عمـر وركـړي او جرئـت دې ورتـه هـم           ) ج(خداى  
ل بـــدو  بـــلاوو وژغـــوري، پـــه  دې دى لـــه هـــر ډو) ج(تانـــد لـــري،االله

 .فرهنګي كارو زيار كې ورته دنور زغم او اوسېلې هيله لرم
  په درناوي
  وفاالرحمن وفا

   افغانستان-كابل

